СТЕНОГРАФСКИ БЕЛЕШКИ
од Сто триесет и седмата седница на Собранието на Република Македонија, одржана на 27 јануари  2011 година
Седницата се одржа во Собранинето на Република Македонија, сала 1, со почеток во 11,40 часот. 
Седницата ја отвори и на неа претседаваше господинот Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници,
Ја отворам 137-та седница на Собранието на Република Македонија. 
Пратениците Арбен Џафери, Мендух Тачи, Имер Алиу, Мерал Узеири Ферати, Садије Илјази, Нада Станчевска, Борис Стојменов, Александар Николовски, Саве Савевски, Ѓорѓи Оровчанец, Фијат Цаноски, Имер Селмани, Сулејман Рушити, Али Ахмети, Теута Арифи, Ермира Мехмети, Фазли Велиу, Хисен Џамаили, Џамаил Јашари, Игор Ивановски, Иван Стоиљковиќ и Радмила Шеkеринска ме известија дека се спречени да присуствуваат на седницата.

На седницата поканети се претседателот на Владата на Република Македонија, членовите на Владата на Република Македонија.

Процедурално бара госпоѓа Топузова Каревска Роза, повелете.

Роза Топузова Каревска: Благодарам почитуван претседателе.

Во демократските општества одлика на демократијата е редот, а  не хаосот. Почитуван претседателе не може на пратениците на ЛДП десет месеци наназад да  им се ускратува правото да постават пратенички прашања. Конкретно морам да ви кажам дека еве после десет јавувања од 25-то се придвижив до 10-то место.

Почитуван претседателе, не може координаторот на пратеничката група на СДСМ, Цветанка Иванова да одлучува каде ќе бидат пратниците  и кога ќе поставуваат пратенички прашања пратениците од ЛДП. Се обраќам до вас и знаете што е уште пострашно почитувани колеги, најстрашно е кога опозицијата и го одзема правото на збор на опозицијата. Тоа не се случило во ниту еден Парламент, кај нас и тоа се случува. Вие како претседател ве повикувам врз основа на дописот да направите една реална пресметка и дадете можност пратениците кои што не се во пратенички групи, а  сепак се во еден значителен број во Парламентот како што е ЛДП да можат да постават пратенички прашања. Оваа седница е за сите. Сите пратеници имаме  подеднаков број на гласови без разлика од која партија доаѓаме и немате право во името на граѓаните кои што не избрале да ни го ускратувате тоа право. Ви благодарам.
Трајко Вељаноски: Благодарам.

Сепак до госпоѓата  Топузова Каревска Роза да дадам свое видување. Ваква реакција имаше и пред две седмици од госпоѓа Флора Кадриу дека не биле соодветно застапени. Од моја страна тогаш беше кажано и мислам дека не држеше таа забелешка затоа што  по прегледот на кој пратеник на кое место бил може да се види кога поставувано од неа пратеничко прашање.
Во однос на вашето барање што условно да кажам и реално е. Јас можам да кажам дека, како претседател на Собрание, два-три пати се обидов, сепак од ваша страна барањето да поставите пратенички прашања да бидат соодветно на она место како што трба да биде, иако не сте пратеничка група. Но, за жал, условно да кажам од координаторите на двете пратенички групи од опозиција беше децидно кажано дека не доаѓа предвид вие да бидете ставени пред десетото место на редоследот за поставување на пратенички прашања. Дури беше кажано дека може да биде напуштена координацијата.
Јас како претседател на Собрание можам толку, можам да апелирам и повторно ќе апелирам, сепак координаторите на пратеничките групи и на власта и на опозицијата диктираат темпо кој на кое место ќе биде во однос на поставување на пратенички прашања.

Јас сега можам да ви кажам дека ќе се заложам на следната координација за поставување на пратенички прашања повторно, до колку вие имате барање за поставување на пратенички прашања,  да биде на местото што вие го барате за поставување на пратенички прашања. Таа е реалната ситуација и за жал јас како претседател на Собрание не можам повеќе да направам затоа што јас согласно Деловникот директно не го правам распоредот, туку вели-претседател на Собрание во договор со координаторите на пратеничките групи. Кога ќе ми се даде мене право јас без да ги прашам координаторите на пратеничките групи јас ви ветувам дека веднаш ќе бидете ставени на соодветното место.
Тоа е одговор на вашата процедурална забелешка.
Господинот Николов Марјанчо има процедурална забелешка, повелете.

Марјанчо Николов: Благодарам претседателе.

Мојата процедурална забелешка е за веќе воспостевена пракса кога имаме седници за пратенички прашања задолжително се касни најмалку од половина час до 40 минути. Мислам дека тоа не е добра пракса кога имаме вакви седници за пратенички прашања, бидејќи е една од ретките можности кога ние како опозиција имаме  можност да поставуваме прашање до  целата Влада. Практиката на доцнење во најголем број случаи на претседателот на Владата на Република Македонија не е добра, прво од аспект на тоа што вие како претседател на Собрание ги закажувате седниците во точно определено време и неодоаѓањето на врема на претставниците на Влада да почне седницата за пратенички прашања, покажува непочит прво кон вас како претседател, а потоа и кон сите други пратеници во Собранието на Република Македонија. ние до сега тоа сме го решавале н а тој начин што вие ќе кажате дека ќе работиме после 18 часот додека се надокнади времето што е изгубено пред почетокот на седницата. Меѓутоа ние зборуваме за односот на Владата кон Собранието и не е дозволиво континуирано наназад, скоро постојано кога имаме седница за пратенички прашања,  ни се случува повеќе од 40 минути да доцнат почетоците на седницата. Тоа не е во  интерес на демократската дебата, не е во интерес на можноста опозицијата да поставува прашања до Собранието односно до Владата, бидејќи губиме време и можност што  поголем број на пратеници да постават прашања.
Јас се надевам дека вие како претседател ќе  се обидете да го зачувате дигнитетот на Собрание и во иднина  кога ќе имаме седница за пратенички прашања, добро да се договирите кога Владата ќе биде подготвена да дојде во Собранието. Или ќе го почитуваат вашето барање седницата да почне во 11 часот, или нека биде седницата во 12 часот, или да го смениме Деловникот па така да се решава оваа работа. недозволиво е секоја седница да ни почнува со вакви задоцнувања.

Трајко Вељаноски: Господине Марјанчо, вие се јавивте за процедурално откако Топузова Каревска Роза зборуваше. Јас мислев дека во процедуралното вие ќе се произнесете по барањето на Топузова Каревска Роза, но вие истакнавте сосема нешто друго што, условно да кажам, и самите кажавте и постојано го кажувате. Јас таа востановена пракса и сега ќе ја применам. До колку има волја ние ќе продолжиме за она време што е задоцнето, условно, после 11 часот, ќе продолжиме после 18 часот за тоа време што е изгубено.
Мислам дека не би требало сега, вие имате процедурално, госпоѓа Топузова исто така, па друг ако се јави за процедурално, ние ќе ги изгубиме времето во процедурални забелешки. Мислам не е коректно така. И пред тоа на една седница за пратенички прашања повеќе време посветивме на процедурални забелешки отколку на пратеничките прашања.

Сепак би апелирал да продолжиме со работа и процедуралните забелешки ако навистина не се процедурални да ги оставиме за друго време. Благодарам.

Владата на Република Македонија достави одговори на пратеничките прашања поставени од пратениците Славица Грковска, Весна Бендевска, Андреј Жерновски и  Марјанчо Николов.
Заменик на претседателот на Владата Васко Наумовски достави одговори на пратеничкото прашање поставени од пратеникот Андреј Жерновски.
Министерот за образование и наука   достави одговори на пратеничките прашања поставени од пратениците  Амди Бајрам, Флора Кадриу, Менде Динвески, Андреј Жерновски, Талат Џафери, Васко Шутаров, Џемаил, Јашари, Станка Анастасова, Имер Алиу, Зумрете Јакупи, Илија Димовски, Цветанка Иванова и Абедин Зумбери.
Министерот за финансии  достави одговори на пратеничките прашања поставени од пратениците Јован Манасијевски и Дарка Петрушевска.

Министерот за земјоделство, шумарство и водостопанство достави одгвор на пратеничкото прашање поставено од пратеникот Марија Рашковска.

Министерот за внатрешни работи достави одговор на пратеничкото  прашање поставени од пратеникот Хајрула Мисими.

Министерот за транспорт и врски  достави одговор на пратеничкото  прашање поставени од пратеникот Виолета Ташева.

Го молам пратеникот Славица Грковска да се произнесе по одговорот од Владата на Република Македонија на прашањето што се однесува на проектот на Владата за вработување невработени лица со субвенционирање односно согласно член 43 од Деловникот да го искористи правото да  постави дополлнително пратеничко прашање во траење од три минути.

Има збор пратеникот Славица Грковска повелете.

Славица Грковска: Благодарам претседателе.
Станува збор за проектот кој што е продолжение на Бранковиот закон за вработување благодарение на кој Владата на фирмата Бетамонт од Прилеп префрлила пари од буџетот на Република Македонија за вработување на 10  луѓе, согласно овој закон. Меѓутоа од ноември 2009 година и покрај тоа што Владата ги префрлила средствата на фирмата, вработените во оваа фирма ниту земале плата, ниту им се платени придонеси, ниту пак дел од нив се водат како невработени во Агенцијата за вработување.

Иронијата да биде поголема, во одговорот на праетничкото прашање наместо да се најде решение како да се обештетат овие граѓани, како да им се исплати платата, или пак какво  решени да се најде за регулирање на нивната состојба, Владата им препорачува да бараат правна помош од Државниот трудов инспекторат, од Управата за јавни приходи и од надлежните судски органи. Во ситуација кога Владата од Министерството за труд и социјална политика испратила инспекција која што го консатира она што јас денеска го говорам  и наместо да реагира и да бара во рок од 30 дена да се  исплатат платите на вработените, Министерството за труд и социјална политика ги информира вработените дека треба писмено да се обратат до Агенцијата за вработување во Прилеп. Уште повеќе, во одговорот на Владата се вели дека Владата ќе ја тужи фирмата со барање примените средства во еднократен износ со банкарска гаранција да ги врати а не да ги исплати работниците.
Според моите информации, обвинителката Мрмеска направила разговор со работодавачот и тој нонашалтно одговорил дека ги потрошил парите за негови потреби затоа што во моментот му требале и со отишол дома. Ниту реагирал некој, ниту надлежните органи постапиле после ваков одговор, ниту пак некој се заангажирал да им го реши проблемот на работниците. Меѓу н ив има луѓе кои се болни,  кои, бидејќи на земаат плави картони не можат да одат на лекар и има една хемафродитска ситуација, ниту се вработени и пријавени во Агенцијата за вработување, а од друга страна се водат како вработени, а не земаат плата, ниту им се плаќаат придонеси.
Не сум задоволна со одговорот на прашањето. Ќе бев задоволна ако кажевте како ќе ги обесшетите граѓаните кои со ваквките мерки за заштита што Владата ги дава на овие субјекти, ги оштетувате.
Трајко Вељаноски: Благодарам.

Пратеничката Славица Грковска не е задоволна од одговорот и нема дополнително пратеничко прашање.

Го молам пратеникот Весна Бедневска да се произнесе по одговорот од Владата на Република Македонија на прашањето што се однесува на трансформација на работниот однос на настани во средното економско училиште во Битола, односно согласно член 43 од Деловникот да го искористи правото да  постави дополлнително пратеничко прашање во траење од три минути.

Има збор пратеникот Весна Бендевска,  повелете.

Весна Бендевска: Господине Груевски ова е за прв пат во толку краток рок да добијам одговор на прашењето околу трансформација на работниот однос на снаата за брат на битолскиот ректор, господинот Златко Жоглев и тука ми одоговарате дека е се во ред.

На личното барање потпишано од Наташа Жоглева од 2 септември, за трансформација, вие наоѓате дека лицето ги исполнува сите каратеристика за да може да има трансформација во односот, што значи 5 години работно искуство во верифицирана образовна  институција и тука вие не гледате никаков проблем. 

Јас сакам да ве запознаам со дополнителните документи, што се случуваше откако ви го поставив прашањето.
Две недели после седницата на пратенички прашања, Џорџе Арсов со свои државн и просветни инспектори  упаѓаат во средното економско училиште и бараат на 20 декември од училишниот одбор на училиштето да преземе мерки и активности за разрешување на директорот.

На 24 декември на седница на училишиниот одбор тие констатираат сосема спротивни факти и аргументи од тие што вие ги наведувате во мојот одговор.

Господине Груевски, тие констатираат дека госпоѓата Наташа Жоглева нема 5 години работно искуство во воспитно образовна установа и за тоа ќе ви доставам потврда од основното училиште Славко Мумбарковски од село Могила, потпишана  од директорот госпоѓа Ана Котевска Вељновска каде потврдува дека лицето Наташа Жоглевска во таа установа има една година десет месеци и 29 дена работен стаж на место благајник. Што значи тоа? Тоа значи манипулација на трансформација на вработувањата во образовните инститиции. Не може на благајникот или хигиеничарот работното време да им го засметувате к ако потребно работно време за трансформација на работен однос.
Она што е најважно, училишниот одбор откако го одбива укажувањето на  државниот просветен инспекторат и го одбива барањето за разрешување на директорот, се разбира повторно настапува Џорџе Арсов, ова е познатиот метод на притисоци на ВМРО ДПМНЕ и изрекува три казни за директорот и за установата  во вкупна вредност од 17.500 евра.
Јас ќе ве замолам, господине Груевски, имам дополнително прашање, да го разрешите овој случај и да се произнесете по новите документи.

Трајко Вељаноски: Благодарам.

Ова не е дополнително пратеничко прашање, туку укажување. Не разбирам, не поставувате прашање, туку наредувате што треба да се направи. За да може одговори некој треба да го прашате.

Го молам пратеникот Весна Бедневска да се произнесе по одговорот од Владата на Република Македонија на прашањето што се однесува на неспроведување на  правосилна судска одлука од страна на директорот на Ценатралниот регистар на Република Македонија, односно согласно член 43 од Деловникот да го искористи правото да  постави дополлнително пратеничко прашање во траење од три минути.

Има збор пратеникот Весна Бендевска,  повелете.

Весна Бендевска: Благодарам.
Имам дополнително прашање.

Овој одговор го добив на 11 јануари 2011 година.

Господине Груевски ќе ми одговорите зошто на прашање поставено на 17 јуни 2010 година, Владата го разгледувала на 5 јануари 2011 година.

Моето прво прашање е колку е ажурна Владата која работи 24/7.

Прашањето се однесуваше зошто Централниот регистар не постапува согласно прависилна одлука на Управниот суд од Февруари 2010 година.

Добивам одговор дека Законот за едношалтерски систем треба да  постапува Комисијата за жалби за да констатира правосилна одлука на Управниот суд и да ја спроведе, меѓутоа, бидејќи и истекол мандатот сеуште сте во фаза на форамирање на нова комисија за жалби согласно овој закон. 

Моето второ прашање, бидејќи ажурна Влада повторно ќе нагласам 24/7, знаете ли дека од февруари месец 2010 година до крајот на јануари 2011 се уште не сте формирале преку одлука ваква Комисија за жалби. 

Моето трето прашање, знаете ли дека со ова го ускратувате правото на жалба и жалбена постапка предвидена во овој закон, бидејќи јасно е дека станува збор за паралелен случај за кој сеуште не добив одговор, а се однесуваше за иста постапка, упад во ВМРО-ДПМНЕ во Здружението за пензионери во Битола и за него претпоставувам согласно вашата ажурност ќе добијам некаде на крајот на оваа година Боже здравје, и одговор. Знаете ли дека на ваков начин форсирате и одобрувате манипулации околу уписот и регистрацијата во Централниот регистар. Повторно ќе ве замолам, обрнете внимание на постапките што се случуваат во централниот регистар, каде што врз база на криминален докуметн е извршена пререгистрација во случајот на здружение на пензионери во Битола. Формирајте ја Комисијата за жалби и откочете ја работата, се разбира на Комисијата за жалби, бидејќи претпоставувам до сега им се собрани многу предмети.

А што се однесува на првиот одговор, да потсетам Влатко Жоглев вчера прв даде мислење за ...

Трајко Вељаноски: Благодарам.

Сега сме на второ прашање.

(Пратеничката Весна Бендевска продолжува да зборува и после исклучувањето на микрофонот)

Продолжете, ајде продолжете, можете и сама на себе да си зборувате.

Мислам дека не треба да се узурпира правото на говорница.

По овој добиен одговор пратеничката не е задоволна и има дополнително пратеничко прашање, го формулиравте колку е ажурна Владата во однос на формирање на Комисија за жалби.

Одговор ќе добиете од господинот Никола Груевски, претседател на Владата на Република Македонија.

Никола Груевски: Благодарам.

Колку што забележав две работи праша пратеничката. Едната е зошто после неколку месеци го добила одговорот, претпоставувам дека се вршеле детални проверки за да се одговори и даде точен одговор и било потребно малку повеќе време отколку што пратеничката посакува. 

Во врска со Комисијата за жалби дали е формирана или не, во Владата има огромен број комисии, јас ќе проверам дали е тоа точно и доколку е така, се разбира дека ќе го корегираме, но не знам дали е така. Уште еднаш ќе кажам во Владата има голем број на комисии од различен карактер, ќе ја провериме информацијата на госпоѓа Бендевска и доколку е така ќе ја корегираме. Благодарам.

Трајко Вељаноски: Благодарам.
Госпоѓа Бендевска Весна е пријавена.

Само да ве информирам, полека, не станувајте. Немате право на дополнително прашање кога ќе добиете дополнителен одговор, повторно да се произнесете дали сте задоволна или не. Инаку, нема да има крај. Така е во Деловникот, Деловникот и праксата ќе ви кажат. Инаку нема крај, ќе се произнесте, па пак ќе се произнесе тој што дава одговор и мора да се престане. 

(Реакција на пратеничката Весна Бендевска:„Вие го повикавте господинот да даде одговор“).

Благодарам.

Тој даде одговор на дополнителното прашање, на дополнителното прашање даде дополнителен одговор и тука завршува приказната. Така е по Деловникот.  Инаку, да имав можност еве, за ваш атар ќе го направев тоа, ќе ви овозможев. Сепак Деловникот мене ме обврзува да го почитувам. Прашајте ја вашата координаторка, ќе ви каже.

Го молам пратеникот  Андреј Жерновски да се произнесе по одговорот добиен од претседателот на Владата на Република Македонија на прашањето што се однесува укажувањето еврокомесарот за проширување Штефан Фуле во врска со Закоот за спречување и заштита од дискриминација односно согласно член 43 од Деловникот да го искористи правото да постави дополнително пратеничко прашање во траење од 3 минути. 

Има збор пратеникот Андреј Жерновски, повелете.

Андреј Жерновски: Благодарам.

Денес имам добиено одговор на три прашања. 

Многу сум се распишал затоа што не можам да стигнам да дојдам на ред да поставам прашање, СДСМ постави услов дека ќе ги напушти координациите ако ЛДП дојде пред 10 место. Но денес нема да зборувам за СДСМ, СДСМ нека размисли зошто не му одговара, од што се плашат толку од ЛДП. Не е смешно, трагично е тоа. 

Денес ќе зборувам за Владата, впрочем пратенички прашања се до Владата, не се до СДСМ. Претседателот на Собранието зборуваше Деловникот, Деловникот, Деловникот одговарајќи сега на колешката Бендевска. Кога сум кај Деловникот доаѓаме до едно целосно непочитување на Собранието на Република Македонија, единствена институција што може да го врати авторитетот на ова Собрание е самото Собрание. Друг никој не може да ни помогне. 

Јас сакам помош од пратениците на ВМРО-ДПМНЕ да се спречи ова самоволие, затоа што мене премиерот ми одговара после десет месеци. Бидејќи одговорот е од десет реда, тоа значи дека премиерот кој што не убедува дека работи 24 часа  7 дена во неделата за мојот одговор одвоил 1 ред за еден месец. Му требало еден ред да состави за овој одговор за еден месец, што сметам дека е далеку од капацитетите на премиерот. Ова е недозволено затоа што Деловникот кажа дека мора да се добие одговор за 20 дена. Ние имаме премиер, претседател на Владата на Република Македонија кој одговара после десет месеци, односно одговара кога тој сака да одговори. Можеше да одговори за една година плус и никој немаше ништо да направи. Кога премиер не почитува Деловник, односно закон, зошто пак „обичниот граѓанин“ да го почитува тоа.

Денес треба да кажам дали сум задоволен или не за нешто што се случило пред десет месеци, односно за игнорирањето на дописот на еврокомесарот Штефан Фуле од страна на премиерот. Се разбира дека тоа е тема која што е заборавена, но ќе кажам дека сум незадоволен од одговорот премиере затоа што вие ги вртите фактите. Меѓутоа, ваквото игнорирање на претседател на Владата на Република Македонија на високи функциониер на Еврпска комисија односно на Европска унија е образложение зошто денес Македонија е на дното на агендата на Европска унија. 

Само на крај, бидејќи ми останаа 30 секунди, да потсетам  што беше ветувањето на Владата на премиерот Груевски кога дојде на власт 2006 година, земајќи го во предвид тоа што се има како проблем со Грција. Внимавајте, датум за преговори во 2007 година, во Европска унија во 2012 година. Ако го следиме премиерот и ги почитуваме неговите зборови на што тој самиот инсистира, идната година треба да влеземе во Европска унија. Тоа е тоа што сакав да го кажам. 

Не сум задоволен од одговорот, но немам дополнително прашање затоа што се разбира дека ќе добијам ист ваков неквалитетен одговор.

Трајко Вељаноски: Благодарам.

Нема дополнително пратеничко прашање, не е задоволен од одговорот.

Го молам пратеникот Марјанчо Николов да се произнесе по одговорот добиен од  Владата на Република Македонија на прашањето што се однесува жалбата по решението за денационализација поднесена од Димитија Наумовски од Велес, односно согласно член 43 од Деловникот да го искористи правото да постави дополнително пратеничко прашање во траење од 3 минути. 

Има збор пратеникот Марјанчо Николов, повелете.

Марјанчо Николов: Благодарам.

Почитуван премиер, почитувани министри, почитувани колеги, 

Господине претседателе, иако одговорот е од Владата, само сакам да ве информирам дека прашањето е поставено на 21 октомври 2009 година, а одговорот е добиен на 5.01.2011 година и за она што реагирав претходно процедурално секоја седница што ни почнува со задоцнување, ако на тоа го надоврзете и ваквото задоцнето или недозволено доцнење со одговорите на пратеничките прашања, тогаш веројатно треба до вас да го поставам прашањето зошто не го браните дигнитетот на Собранието. После година и два месеци да поставам дополнително прашање за прашање што сум го поставил во 2009 година немам намера.

Меѓутоа, ќе апелирам во иднина да не се случуваат вакви работи и да чекаме повеќе од година дена за одговор на прашање. Мислам дека излегуваме смешни и пред граѓаните кои побарале да го поставиме прашањето како пратеници, а и Собранието го доведувате во незавидна ситуација.

Немам дополнително прашање, но уште еднаш ќе апелирам до вас вакви работи во иднина да не се случуваат повеќе.

Трајко Вељаноски: Благодарам.

Го молам пратеникот Андреј Жерновски да се произнесе по одговорот добиен од  заменикот на претседателот на Владата на Република Македонија господинот Васко Наумовски на прашањето што се однесува на комуникацијата на вработените во Секретаријатот за европски прашања со претставниците на Европската делегација во Скопје,  односно согласно член 43 од Деловникот да го искористи правото да постави дополнително пратеничко прашање во траење од 3 минути. 

Има збор пратеникот Андреј Жерновски, повелете.

Андреј Жерновски: Благодарам.

Има некој што е уште понередовен во одговори од премиерот, тоа е вицепремиерот, тој не одговорил на прашање од 7 април. Овде има помалку од десет реда и мислам дека е излишно веќе да зборувам за тоа колку Владата на Груевски и неговите членови во Владата го почитуваат Собранието на Република Македонија, граѓаните.

Не сум задоволен од одговорот затоа што воопшто не гледам одговор на тоа што сум го поставил како прашање. Поставив прашање на вицепремиерот зошто донел забрана за комуникација меѓу членовите на Секретаријатот и делегацијата на Еврпска комисија. 

Многу граѓани велат вие од опозицијата никогаш не сте задоволни од одговорите, секогаш нешто во пречи, па дали некогаш ќе бидеме задоволни. Еве, за третото прашање ќе кажам дека сум задоволен и сега гледајте што е одговорот: Секретаријатот за европски прашања е првата државна институција која ги воведе ИСО  стандардите за управување со квалитет во работењето што го покажува високиот степен на професионалност и начинот на работење на овие институции. 

Ова е веќе мајтапење. Јас ве прашав зошто сте донеле забрана за комуникација, нешто што е потврдено од делегацијата, мене ми одговара вицепремиерот за ИСО стандардите за управување со квалитет. Така да почитуван претседателе нема што да прашам дополнително затоа што овде веќе очигледно на друго место е проблемот. Благодарам.

Трајко Вељаноски: Благодарам.

Пратеникот Андреј Жерновски нема дополнително пратеничко прашање и не е задоволен од одговорот.

Го молам пратеникот Андреј Жерновски да се произнесе по одговорот добиен од  заменикот претседател на Владата на  Република Македонија господин Васко Наумовски на прашањето што се однесува на новите краткорочни показатели на следење на македонскиот пат до Европска унија доставени до Владата од страна на Делегацијата на Еврпска комисија односно согласно член 43 од Деловникот да го искористи правото да постави дополнително пратеничко прашање во траење од 3 минути. 

Има збор пратеникот Андреј Жерновски, повелете.

Андреј Жерновски: Благодарам. 

Не сум задоволен од одговорот, но како што кажав нема повеќе на оваа тема да комуницирам со вицепремиерот. Благодарам.

Трајко Вељаноски: Благодарам.

Го молам пратеникот Амди Бајрам да се произнесе по одговорот добиен од министерот за образование и наука на прашањето што се однесува на изградбата на нови основни училишта во општина Шуто Оризари односно согласно член 43 од Деловникот да го искористи правото да постави дополнително пратеничко прашање во траење од 3 минути. 

Има збор пратеникот Амди Бајрам, повелете.

Амди Бајрам: Благодарам.

Почитуван претседател, почитувани претставници на Владата, јас сум задоволен во целина од одговорот на министерот за образование и наука на прашањето што го поставив и се заблагодарувам.

Трајко Вељаноски: Благодарам.

Пратеникот Амди Бајрам е задоволен од одговорот и нема дополнително пратеничко прашање.

Го молам пратеникот госпоѓа Флора Кадриу да се произнесе по одговорот добиен од  министерот за образование и наука на прашањето што се однесува на изградбата на Основното училиште „Емин Дураку“ во село Буковиќ, општина Сарај односно согласно член 43 од Деловникот да го искористи правото да постави дополнително пратеничко прашање во траење од 3 минути. 

Има збор пратеникот Флора Кадриу, повелете.

Флора Кадриу: Благодарам.

Не сум задоволна од добиениот одговор. Се работи за одговор на моето прашање зошто Министерство за образование и наука не ги презема сите потрени мерки во вистинско време за да ги обнови училиштата кои биле изгорени или пак претрпеле други можни несреќи. Во случајот се работи за училиштето во Буковиќ и во одговорот стои дека ова прашање ќе се реши за 6 месеци. Сега веќе се поминати месеците што беа дадени како ветување за реализација на овој објект за санација на изгореното училиште, меѓутоа сеуште учениците во Буковиќ се принудени воспитно наставниот процес да го следат во други простории, дури и во локалната џамија која се наоѓа во тие простори. Затоа, сметам дека одговорот не е коректен, сметам дека Министерство за образование и наука во прв ред не постапува врз основа на своите надлежности и не покажува внимани кон граѓаните каде и да се, посебно граѓаните од овој дел кој што всушност е во близина на Скопје, во околината на Скопје, меѓутоа, сепак претставува рурален дел каде што е потребен развој или е потребно образовно развивање на децата. Имајќи предвид дека наставниците немаат можност воспитно наставниот процес да го следат во своето училиште, како што реков тие се принудени тоа да го прават во простори каде што немат ниту соодветни услови за да може да ја следат наставата и истата настава би требало да биде квалитетна, затоа што се работи за знаење, учење и за стекнување на знаење. Ова Министерство секогаш се повикува на знаењето како најсилно оружје, тогаш зошто немаме сериозен и рамноправен пристап за сите без оглед на тоа за кои ученици се зборува, од која етничка припадност или пак на кој регион и територија припаѓаат.

Затоа барам да добијам прецизен одговор во оваа насока. Благодарам.

Трајко Вељаноски: Благодарам.

Пратеникот не е задоволен од одговорот и нема дополнително пратеничко прашање.

(Реакција на пратеникот Флора Кадриу)

Што? Да биде прецизен? Јас не разбирам „да биде прецизен во одговорот“, тоа не е прашање, според мене. Ако тоа се однесува, ако е прашањето да биде прецизен во одговорот, тоа не е прашање. 

Продолжуваме понатаму.

Тоа е ваша констатација, вие или сте задоволн или не.

Го молам пратеникот Менде Динески да се произнесе по одговорот добиен од министерот за образование и наука на прашањето што се однесува на реконструција на Средното уметничко училиште „Лазар Личеноски“ во Скопје односно согласно член 43 од Деловникот да го искористи правото да постави дополнително пратеничко прашање во траење од 3 минути. 

Има збор пратеникот Менде Диневски, повелете.

Менде Диневски: Благодарам.

Одговорот го добив после 3 месеци откако го поставив пратеничкото прашање и се состои само од една реченица во кое стои дека сите законски процедури за обезбедувањето дозвола за реконтрукција на Средното уметично училиште се завршени, изградбата непречено е продолжена.

Можеме да констатираме две работи. Првата работа дека Министерство за образование и наука прво распишува тендер, кој се случи во февруари 2009 година,  а во декември 2010 година, скоро по две години успеа да обезбеди дозволи, односно успеа да ги обезбеди сите законски процедури за да почне една изградба. Тоа е едната работа. 

И втората работа, реконструкцијата е започната во 6-ти месец 2009 година, а е стопирана во септември 2009 година. Од тогаш до денес истата не е продолжена.

Вие почитуван министер тврдите дека изградбата непречено е продолжена. Ако е така, дали може да одиме од тука заедно кај Средното уметничко училиште да видиме кои градежни работници, како се изведуваат работите, за да можете да констатирате дека истата очекувате да заврши 2011 година.

Прашањето кое го поставив до вас беше: кога ќе заврши реконструкцијата за да се стави крај на импровизираната настава на единственото средно уметничко училиште во државата. 
Министерството за образование и наука не само што нема слух за учениците, напротив не знае ни како една тендерска постапка треба да отпочне да се реализира и да заварши.

Благодарам претседателе, немам дополнително прашање.

Трајко Вељаноски: Благодарам.
Пратеникот Менде Диневски не е задоволен од одговорот и нема дополнително пратеничко прашање.

Го молам пратеникот Андреј Жерновски да се произнесе по одговорот добиен од министерот за образование и наука на прашањето што се однесува на бојкотот на наставата во основното училиште Вера Циривири Трена во Дебреште односно согласно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Жерновски Андреј, повелете.

Андреј Жерновски: Благодарам претседателе.
Ова прашање е поставено пред пет месеци, но сепак добро, сепак побрзо од премиерот. Меѓутоа, има моменти кога политиката треба да се тргне на страна, така што сакам да ги искористам моите минути воопшто да поразговарам за состојбата во општина Долнени, за тоа како оваа Влада, но ќе бидам искрен, и сите претходни влади го третираа овој регион каде што навистина ако отидете таму во посета, јас имав можност последните месеци да одам многу често таму, да ги посетам граѓаните на општина Долнени, крушевско и да ви кажам дека таму времето едноставно застанало, патиштата се во состојба што не доликува на една сериозна држава да има такви патишта во својата мрежа.

Јас сум задоволен од одговорот, господине министер и драго ми е што овој проблем се реши затоа што претставуваше сериозна пречка во образованието на жителите во Дебреште и би ве замолил вас и премиерот и сите кои работат во Владата на Република Македонија навистина да посветат внимание на овој проблем.

Јас поставив прашање до министерот за транспорт и врски за тоа кога ќе почне со комплетна санација патот помеѓу Ропотово и Црнилиште, сеуште го чекам одговорот и се надевам дека ќе дојде. Меѓутоа, состојбата со сите населени места таму, од Житоше преку Аџани, Ропотово, Дебреште итн, Црнилиште навистина е во алармантна состојба и ги молам, не само премиерот туку и пратениците навистина многу повеќе да зборуваме за овој регион затоа што, како што кажав, состојбата е многу тешка, а жителите на општина Долнени и сите овие места навистина живеат во исклучително тешки услови. Со еден таков пат вие не можете ни нормално да функционирате, да отидете на доктор итн, па имаме случаи кога се случуваат големи проблеми кога граѓаните сакаат да отидат до Прилеп итн.

Уште еднаш благодарен сум за одговорот и ве молам многу повеќе внимание целата Влада да обрне на општина Долнени. 
Трајко Вељаноски: Благодарам.
Пратеникот е задоволен од одговорот и нема дополнително пратеничко прашање.

Го молам пратеникот Талат Џафери да се произнесе по одговорот добиен од министерот за образование и наука по прашањето што се однесува на капиталните инвестиции во високото образование, конкретно за Државниот универзитет во Тетово, односно член 43 од Деловникот да го искористи правото да постави дополнително пратеничко прашање во траење од три минути.

Пратеникот Талат Џафери не е тука.

Го молам пратеникот Васко Шутаров да се произнесе по одговорот добиен од министерот за образование и наука по прашањето што се однесува на потребата од изградба на спортска сала во средното училиште Гоце Делчев во Валандово, односно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Васко Шутаров, повелете.

Васко Шутаров: Благодарам претседателе.

Му благодарам на министерот за образование и наука за одговорот. Немам дополнително прашање.

Трајко Вељаноски: Благодарам.

Пратеникот е задоволен од одговорот и нема дополнително пратеничко прашање.

Го молам пратеникот Џемаил Јашари да се произнесе по одговорот добиен од министерот за образование и наука на прашањето што се однесува на проблемите со нострификацијата на квалификациите на образовните документи издадени од институциите во Република Албанија, односно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Џемаил Јашари, повелете.

Пратеникот не е тука.

Го молам пратеникот Станка Анастасова да се произнесе по одговорот добиен од министерот за образование и наука по прашањето што се однесува на бројот на барањата за трансформација на работниот однос односно од определено на неопределено време, кои се поднесени од страна на општините, во образованието, односно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Станка Анастасова, повелете.

Станка Анастасова: Благодарам претседателе.

Очигледно дека Владата со доставувањето на одговорот на моето пратеничко прашање сруши еден рекорд, браво за Владата, рекорд во доценње за давање одговор на пратеничко прашаање. Овој одговор е на прашање што сум го поставила на седница на 30.07.2009 година, повеќе година и пол. Добивам одговор кој воопшто не е одговор на она што јас сум го поставила како прашање.

Прашањето се однесува како ќе се трансформира работниот однос на оние професори и наставници, работници во средните и основните училишта кои имаат стаж од 2,3 или 4 години на определено време, да се трансформира на начин како што беше договорено со претседателот на СОНК, господинот Дојчин Стефановски и тоа онаму каде што има веќе обезбедено финансиски средства да добијат решение на неопределено работно време. Одговорот од Владата е дека има вкупно вработено или трансформирано договор за вработување на 1115 лица за 2009 година, а за 2010 година 420 лица.

Одговорот требаше да гласи колку од оние со 2,3 или 4 години стаж на определено време, ќе се трансформираат. Бидејќи Владата не ми одговори, јас ќе одговорам на тоа прашање, затоа што тоа веќе во праксата се случи. Работните места на овие луѓе беа пополнети со партиски војници од ВМРО-ДПМНЕ и за жал тоа е реалноста, затоа Владата не можеше да одговори на време на ова прашање, мислејќи дека народот тоа ќе го заборави. Но, вистината е дека сите оние кои беа напуштени, а немаа партиска книшка на ВМРО-ДПМНЕ, беа вработени на неопределено време. Благодарам.

Трајко Вељаноски: Благодарам.

Пратеникот не е задоволен од одговорот и нема дополнително пратеничко прашање.

Го молам пратеникот Имер Алиу да се произнесе по одговорот добиен од министерот за образование и наука по прашањето што се однесува на упадот во Државниот универзитет во Тетово, односно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Имер Алиу, повелете.

Пратеникот не е тука.

Го молам пратеникот Зумрете Јакупи да се произнесе по одговорот добиен од министерот за образование и наука по прашањето што се однесува на надминување на проблемите со недостатокот на просторот за одвивање на наставата во училиштата, односно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Зумрете Јакупи, повелете.

Пратеникот не е тука.

Го молам пратеникот Илија Димовски да се произнесе по одговорот добиен од министерот за образование и наука по прашањето што се однесува на можноста за отворање на две паралелки за средно образование во село Горно Јаболќиште и една паралелка во населба Чашка, односно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Илија Димовски, повелете.

Илија Димовски: Благодарам претседателе.

Во одговорот министерството има посочено дека во тек се анализи за отворање на паралелки за средно образование во населка Чашка и во селото Горно Јаболчиште и јас сум задоволен со тоа ниво. Се надевам дека во текот на оваа година, до почетокот на следната учебна година ќе бидат завршени тие анализи и ќе им се овозможи на младите луѓе од тие две големи населени места, своето средно образование да го стекнуваат во населеното место каде што живеат.

Трајко Вељаноски: Благодарам.

Пратеникот е задоволен од одговорот и нема дополнително пратеничко прашање.

Го молам пратеникот Цветанка Иванова да се произнесе по одговорот добиен од министерот за образование и наука по прашањето што се однесува на именување на вршител на должност директор на посебното основно училиште Свети Климент Охридски во Ново Село, на лице кое не ги исполнува условите за директор во поглед на образованието, согласно законот, односно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Цветанка Иванова, повелете.

Цветанка Иванова: Благодарам претседателе.

Не сум задоволна од одговорот затоа што освен тоа прашање имав прашање дали во основното училиште има и непотизам. Меѓутоа, очигледно е дека има и затоа министерот не ми одговорил  на тоа прашање.

Не сум задоволна од одговорот на ова прашање.
Трајко Вељаноски: Благодарам.

Пратеникот не е задоволен од одговорот и нема дополнително пратеничко прашање.

Го молам пратеникот Цветанка Иванова да се произнесе по одговорот добиен од министерот за образование и наука по прашањето што се однесува на исплатата на доделените студентски стипендии и кредити, односно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Цветанка Иванова, повелете.

Цветанка Иванова: Благодарам претседателе.

Не сум задоволна од одговорот затоа што веќе, како што кажавте, ова прашање се однесуваше на исплата на студентски кредити и стипендии, а прашањето е поднесено на 18 март 2010 година па веќе и одговорот е депласиран. Практично Владата доцни скоро цела година со одговор на ова прашање.

Трајко Вељаноски: Благодарам.

Пратеникот не е задоволен од одговорот и нема дополнително пратеничко прашање.

Го молам пратеникот Абедин Зумбери да се произнесе по одговорот добиен од министерот за образование и наука по прашањето што се однесува на не исплата на надоместок за одвоен живот на семејствата на вработените во основното училиште Михаил Граменов во село Брест, односно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Абедин Зумбери, повелете.

Абедин Зумбери: Благодарам претседателе.

По цела една година откако поставив прашање до министерот за образование во однос на пробелемите што ги имаат наставниците што работат во училиштето Михаил Грамени во Танушевци и Брест, добивам одговор од кој се гледа дека министерот ја избегнува одговорноста, или пак се повикува на еден член, членот 9 каде што вели дека ова прашање не е уредено со закон па и тие кои цела недела остануваат таму, да речеме во Гошинце каде работат како наставници, немаат право да им се доделат средства за одвоен живот. Нема ми каже некој, или самиот министер нека оди и нека види какви се условите во Брест и Танушевци, дали може секој наставник да патува секој ден за да држи настава таму на учениците. Знаеме какви се условите, каков е патот, колку е долг тој пат и колку е тешко тие наставници да одат таму и да одржуваат настава па затоа се принудени да одат на настава во понеделник и да се вратат дури во петок. За нивниот престој од пет дена таму треба да им се исплати надоместок за одвоен живот.

Реално, од овој одговор не сум задоволен.

Нека ми одговори можеби пак министерот како може да се најде начин овие наставници да се стекнат со тоа право да користат надоместок за одвоен живот.

Верувам дека секаде каде што има луѓе што се вработени и, стекнуваат право на одвоен живот, зошто тоа не се прави и за другите. Благодарам.

Трајко Вељаноски: Благодарам.

Колку што разбрав пратеникот не е задоволен од одговорот и нема дополнително пратеничко прашање.

Го молам пратеникот Абедин Зумбери да се произнесе по одговорот добиен од министерот за образование и наука по прашањето што се однесува на отворање на паралелка на албански јазик во основното училиште Његош во општина Гази Баба, односно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Абедин Зумбери, повелете.

Абедин Зумбери: Благодарам претседателе.

Исто така и одговорот на ова прашање можам да кажам дека не е одговор туку е избегнување на одговорност. И овој одговор е со задоцнување.

Прашањето е поставено на 6 април 2010 година, речиси цела година задоцнување со одговор што навистина е срамно затоа што самото барање веќе губи смисла.

Сепак, и ден денес, иако го добив овој одговор со задоцнување, повторно за жителите во Идризово, тука мислам на Албанците кои исто така имаат уставно право да учат на савој мајчин јазик и до ден денес имако имаат услови, сепак не им се овозможува да учат на свој мајчин јазик. 

Министерството за образование и наука, се разбира со одговорот што ми го има доставено ја избегнува одговорноста велејќи дека општина Гази Баба нема поднесено такво барање.

Еве јас ќе поставам дополнително прашање, општина Гази Баба да ми одговори во однос на иницијативата на жителите на Идризово да учат на албански јазик. Знали, до каде е таа процедура и зошто не се реализира.

Дополнителното прашање е во однос на истото прашање, барам одговор од градоначалникот на Гази Баба.

Трајко Вељаноски: Благодарам.

Господине Зумбери, за жал јас не можам да го повикам градоначалникот на општина Гази Баба за да ви одговори. Не е по Деловник. Вие барате одговор од градоначалникот на општина Гази Баба, ние немаме надлежност над нив. Кога ќе имаме надлежност тогаш.

Кога ќе можам да ги викам градоначалниците, јас ќе го повикам и градоначалникот на Гази Баба. Сега не можам и не можам да го повикам. Се извинувам.

Го молам пратеникот Јован Манасијевски да се произнесе по одговорот добиен од министерот за финансии по прашањето што се однесува на бројот на издадено согласности по барање за вработување на нови работници, доставени од буџетските корисници и единките корисници на средствата од Буџетот на Република Македонија, јавните претпријатија, агенциите, трговски друштва, основани од Република Македонија, односно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Јован манасијевски, повелете.

Пратеникот Манасијевски не е тука.

Го молам пратеникот Дарка Петрушевска да се произнесе по одговорот добиен од министерот за финансии по прашањето што се однесува на бројот на решените и нерешените предмети по барањата за денационализација, односно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Дарка Петрушевска, повелете.

Дарка Петрушевска: Благодарам претседателе.

Најнапред да се заблагодарам на министерот за финансии за брзиот одговор на поставеното прашање.

Инаку моето прашање се однесуваше на процесот на денационализација што знаеме дека отпочна во 2000 година. Сите сме сведоци дека од 2000 до 2002 годиан се реализираше со брзо темпо и во тој период беа донесени голем број на конечни решенија и на сопствениците им беа вратени нивните имоти.

Од 2002 до 2006 година овој процес имаше одреден застој на што реагираа многу граѓани. Но и ова успеавме да го надминеме, застојот од 2006 година се надмина и почна побрзо решавање на заостанатите предмети. Но, сепак имаме одредени случаи за кои не се донесени конечни решенија.

Според добиениот одговор, од вкупно 30.744 барања за решавања по прв пат, останати се уште 488 предмети. Од нив во Комисијата со седиште во Куманово, а која ги покрива подрачјата Куманово, Кратово и Крива Паланка, има 58 предмети што треба да се решат по прв пат, што значи дека се останати уште мал број на нерешени предмети.

Се согласувам со одговорот на министерот дека постапката е доста долга, бидејќи се потребни одредени предмети и дополнителни докази, а исто така потребно е и произнесување по одредени предмети од Второстепената комисија, како и од Управниот и Врховниот суд.

Јас сум задоволна од даденот одговор, бидејќи се прават напори и овој мал број на предмети кои останаа нерешени во најкраток рок да бидат решени и немам дополнително прашање. Благодарам.

Трајко Вељаноски: Благодарам.

Госпоѓа Дарка Петрушевска е задоволна од одговорот и нема дополнително пратеничко прашање.

Го молам пратеникот госпоѓица Марија Рашковска  да се произнесе по одговорот добиен од министерот за земјоделство, шумарство и водостопанство на прашањето што се однесува на промоцијата на органската храна и бројот на органските производители во Република Македонија, односно член 43 од Деловникот да го искористи правото да постави дополнително пратеничко прашање во траење од три минути.

Има збор пратеникот Марија Рашковска, повелете.

Марија Рашковска: Благодарам претседателе.

Моето прашање се однесуваше на застапеноста на површините под органско земјоделско производство и промоцијата која ја врши Министерството за земјоделство, шумарство и водостопанство за зголемување на истото.

Од добиениот одговор можам да констатирам дека нашата земја секоја година бележи се подобри резултати во оваа област, како во застапеноста во хектари, така и во зголемувањето на бројот на семејства кои се занимаваат со органско земјоделско производство и ја гледаат својата егзистенција во тоа.

Можам да кажам дека сум задоволна од одговорот и немам дополнително прашање.

Трајко Вељаноски: Благодарам.

Пратеникот Марија Рашковска е задоволна од одговорот и нема дополнително пратеничко прашање.

Го молам пратеникот Хајрула Мисини да се произнсе по одговорот добиен од министерот за внатрешни работи на прашањето што се однесува на насилничко однесување и кинење на албанското знаме на еден кошаркарски натпревар, односно согласно член 43 од Деловникот да го искористи правото да постави дополнително пратеничко прашање во траење од три минути. 

Има збор пратеникот Хајрула Мисини, не е тука. 

Го молам пратеникот Витолета Ташева да се произнесе по одговорот добиен од министерот за транспорт и врски, на прашањето што се однесува на реализација на проектот за изградба на пречистителна станица во општина Ѓорче Петров, односно согласно член 43 од Деловникот да го искористи правото да постави дополнително пратеничко прашање во траење од три минути. 

Има збор пратеникот госпоѓа Виолета Ташева, повелете. 

Виолета Ташева: Благодарам претседателе. 

Благодарам на одговорот на министерот Миле Јанакиевски од Министерството за транспорт и вркси. 

Моето пратеничко прашање се однесуваше на проектот на прочистителната станица и колекторскиот систем во град Скопје и општина Ѓорче Петров. 
Имено во општина Ѓорче Петров, поради забрзаниот развој и урбанизацијата во населените места Кисела Јабука, Волково, Стопански Двор и дел од Ново Село, жителите се соочуваат со неможност да се приклучат во секундарната одводна канализациона мрежа, бидејќи за тоа се потребни пречистителната станица и колекторскиот систем. 

Од одговорот добив сознаение дека Министерството за транспорт и врски и Министерството за животна средина го реализираат заеднички овој проект, меѓутоа Министерството за транспорт и врски е задоложено за изградба на канализациона мрежа во општина Ѓорче Петров, за која веќе во 2009 е реализирано 24.736 метри канализациона мрежа и се разбира дека за ова се потрошени инвестиција во вредност од 70 милиони и 55 илјади денари. 

Во 2011 година ресорното министерство планира да продолжи со реализација на своите обврски, односно делот од овој заеднички проект во изградба на колекторски систем, во општина Сарај и изградба на колекторите по левиот и десниот брег на реката Вардар до идната пречистителна станица, во висина од 21 милион и 375 илјади денари. 

Моето дополнително прашање, за реализација на сите три дела од обврската на Министерството за транспорт и врски, временски кога тоа ќе се затвори и уште колку ќе бидат потребни финансиски средства за овој важен инвестиционен проект, особено за граѓаните и за жителите на град Скопје, за да се обезбеди можност за по реката Вардар да тече вода со третиран квалитет и да се создадат можности и услови за регулирано минорно корито на реката да се уреди со изградба на оние каскадни прегради, односно создавање на успор на водата во коритото и нејзино заезерување. Благодарам. 

Трајко Вељаноски: Благодарам. 

Пратеникот има дополнително пратеничко прашање, ќе добиете од министерот за транспорт и врски, повелете министре. 

Миле Јанаќиески: Благодарам претседателе. 

Бидејќи овој проект заедно се реализира со Министерството за животна средина и со општините, а пратеникот бара детални податоци, писмено ќе ве информираме околу постапките што следат во иднина. 

Трајко Вељаноски: Благодарам. 

Ќе добиете писмен одговор на дополнително пратеничкото прашање. 

Пред да преминеме на поставувње пратенички прашања, ве потсетувам дека согласно член 39 од Деловникот на Собранието и член 1 од Деловникот за изменување и дополнување на Деловникот на Собранието, на седницата задолжително присуствуаат претседастелот и членовите на Владата и други носители на јавни функции, за кое е најавено дека ќе им се поставаат пратенички прашања. 

До претседателот и членовите на Владата и на другите носители на јавни функции, на кои име поставено усно пратеничко прашање, одговор на поставеното пратеничко прашање, не може да трае подолго од  10 минути. 

Согласно член 2 од Деловникот за изменување и дополнување на Деловникот на Собранието, редоследот на утврдување на пратенички прашања, го утврдува претседателот на Собранието во договор со координаторите на пратеничките групи на начин кој ќе обезбеди сооднос 2:1, во корист на пратениците од пратеничките групи во опозиција и пратениците во опозиција кои не се организирани во пратеничка група. 

Пред да продолжиме понатаму колеги пратеници, дозволете ми од мое и од ваше име, на припадниците на Српската заедница, да им го честитам денешниот празник 27 јануари, Свети Сава. 

Преминуваме на поставување на пратенички прашања. 

Според редоследот утврден на координација, прв за поставување пратенички прашања е господинот Јани Макрадули, повелете. 

Јани Макрадули: Благодарам претседателе. 

Моето прво прашање е до претседателот на Владата. 

Господине Груевски, сите оние луѓе што во изминатиот период се обидоа и протестираа за различни области и професии со кои што се занимаваат, од тутунари, лозари, млекари, професори, медицински лица, сите ги етикетиравте дека се членови на Социјалдемократскиот сојуз.

Јас не знам дали вчера го гледавте интервјуто на господинот Филип Рикер, бидејќи беше на А1 телевизија, бидејќи ги повикавте вашите членови да не ја гледаат таа телевизија, а денес беше пренесено во дневните весници Шпиц и Време, па затоа дозволете да цитирам нешто што господинот Рикер го кажа. 

„Меѓународната заедница има забелешки на судскиот систем во  Македонија, а Соединетите Американски Држави се приклучи на Европската комисија во врска со забелешките кои беа означени во Извештајот. Без сомнение, судството е во криза. И граѓаните со кои разговарам се загрижени за состојбата во судскиот систем. Се прашуваат дали е можно да има еднаква правда за сите. 

Кога извршната власт влијае врз судството, тогаш се нарушуваат демократските вредности. Кога министерот за правда може, преку Судскиот совет, да влијае врз изборот на судии, кога се сугерираат некои случаи селективно да се иследуваат и кога на секој граѓанин не му се гарантира слободно и непристрасно судење, тоа значи дека целиот систем треба да се преиспита.“ 

Бидејќи, претпоставувам, нема и господинот Рикер да го етикетирате како член на Социјалдемократскиот сојуз, моето прво прашање кон вас е: 

Дали се сложувате со оценките на господинот Филип Рикер и сте спремни да го прифатите амандманот на Социјалдемократскиот сојуз, господинот Маневски, конечно да се  тргне од Судскиот совет? 

Моето второ прашање е исто кон претседателот на Владата, господинот Груевски. 

Господине Груевски, вие деновиве најчесто зборувавте за Законот за легализација на дивоградбите. Би сакал да ми одговорите прецизно на моето кратко прашање: 

Дали сметате дека е праведно и нормално, господинот Љупчо Тодоровски Радникот и неговата хациенда од 1900 метри квадратни, изградена на земјоделско земјиште, да има ист третман, односно различен третман од 2000 граѓани на општина Центар, кои што, за жал, биле измамени од инвеститори, воглавном спонзори на ВМРО ДПМНЕ и сега оваа хациенда на господинот Тодоровски Радникот, кој го назначувате вие на Влада, да ја легализира за 1900 евра, а тие што платиле за станови, без да знаат дека ќе бидат измамени, да ги кревате со динамит во воздух? 

Колку високо се наоѓа оваа хациенда на господинот радникот ќе илустрирам со уште еден пример. 

Не знам дали сте биле со вашите деца во Зоолошка градина.  Ако отидете таму, има едни мечиња братчиња, Бим и Бум, донација на директорот на Бирото за јавна безбедност, Љупчо Тодоровски. Да ве потсетам од 1997 година, ваквата мечка е забрането да се лови во Македонија. Претпсотавувам дека толку високо му е хациендата што малите братчиња Бим и Бум дошле во неговата хациенда и тој ги донирал на Зоолошката градина. 

2300 луѓе во општина Центар, секојдневно се јавуваат кај нас. Кај нас, оние што живееме и кај другите пратеници од центар. 78%, точно пресметано, се ваши луѓе, спонзори ваши. Од 2000 година имате градоначалник во општина Центар. Со тешка мака и со грутка да ви кажам, го потпишав Законот за легализација на дивоградбите, да се легализираат тие згради, зошто ќар ќе имаат инвеститорите, но 2000-те луѓе што живеат таму од седум дена до 92 годишни луѓе, вклучувајќи ги и ректорот на Универзитетот Св.Кирил и Методиј, не знаат каде и кој пат да го фатат. Бидејќи тоа тие го платиле од своите пари и од својата плата.

Затоа ве молам, да ми одговорите дали е праведно и нормално да ја легализирате хациендата и резерватот на мечињата Бим и Бум, на директорот на Бирото, Љупчо Тодоровски Радникот,  љубителот на најскапите сатови во Македонија, носењето најскапи сатови во Македонија, а да ги дигнете во воздух зградите во Дебар Маало, во кои што живеат 2300 луѓе. Можам да ви набројам 17 члена на ВМРО ДПМНЕ, кои живеат во тие згради и функционери. Само тоа ќе го оставам во понатамошниот тек, бидејќи ме замолија да го поставам прашањето, бидејќи не можат да стигнат до вас, да ви го постават тоа прашање. 

Третото прашање е до министерот за финансии, господинот Ставрески. Господине Ставрески ова е од ваш ресор, Царината на Царинската управа на Република Македонија. Претпоставувам, не мора да сте запознаени, не тврдам, на 4 јули 2008 година, Царинската управа на Република Македонија склучува договор со компанијата СРЦ Системска интеграција, за изработка на интегриран информатички систем, за 150 илјади евра да се заврши за 115 дена. Претпоставувам само дете или корумпиран човек може да претпостави дека интегриран информационен систем може да се заврши за 115 дена. Но тоа го остваме на страна. 

Одиме понатаму, директорот на Царинската управа не назначил одговорно лице за надзор за спроведување на обврските од предметниот договор во врска со член 3, став 2 од решението 02-13223/1 од 2 мај 2008 година. Меморандумот со компанијата го потпишува диркторот на Царинската управа, без параграф од ниеден од Царинската управа. Врз основа на потпишани записници потпишан е Сертификат за примопредавање од страна на директорот на Царинската управа. Директорот на Царинската управа со два дописи дава наредба да се користи софтверот. Е, сега што се случува. Парите дадени, софтверот го нема. Директорот на Царина формира Комисија. И се ова што ви читам е од записник од Комисијата. 

Обврските од меморандумот заклучно со 31.03.2009 година, Комисијата констатира дека не се исполнети и тоа: поврзување на сите процеси, поврзување со актив деректори, атрибути по типови на документи, тајмери, интеграција со подсистемите. Или, во интерес на времето, на 21.05.2009 година заклучок, е коснтатирано од увидот во документацијата и фактичката состојба, Комисијата го дава следниот закучок: Имплементација на работни текови - не е направена. Имплементација на мета податоци, - не е направена. Имплементација на темплејти - не е направена. Имплементација на тајмери - не е нарпавена. Интеграција на подсистемите - не е направена. Целсона интеграција со актив деректори - не е напрапвена, не е доставена банкарска гаранција на износ од 5%, која требала да биде доставено до моментот на потпишување на Сертификатот. 

Комисијата констатира дека Царинската управа нема добиено единствен интегриран информационен систем. 

Затоа, господине Ставрески, дали согласно вашите ингеренции, бидејќи директорот на Царинска управа господинот Ванчо Каргов е под ваша јуриздикција, ќе преземете мерки за залудно фрлени 150 ијади евра, пари на компанија која не го има испорачано системот, и сега тој систем не се користи во Царинската управа? Благодарам. 

Трајко Вељаноски: Благодарам. 

Пратеникот Јани Макрадули, постави три пратенички прашања. 

Првото и второто до претседателот на Владата на Република Македонија и третото до министерот за финансии. 

По однос на првото прашање одговор ќе добиете од претседателот на Владата на Република Македонија господинот Груевски Никола, повелете. 

Никола Груевски: Благодарам на прашањето на пратеникот Макрадули. 

Во однос на првото прашање поврзано со правосудниот систем ќе одговорам дека токму поради тоа што и ние сметаме дека може да има подобрување во судството, правиме реформи. Ќе ве потсетам пред неколку недели овде во Парламентот се усвоија поголем број на измени и дополни на закони со кои што се настојува да се подобрат работите во судството. Парламентот  по предлог на Владата усвои голем пакет на закони во судството, кои што делулмно стапуваат на сила во 2011, делумно во 2012, дел од нив до средината на 2013 година, така што верувам дека со овој пакет кој што пред неколку недели, некаде во декември беше усвоен, дека ќе следуваат подобрувања, натамошни подобрувања во делот на судството. 

Во тој пакет, меѓу другото, беа донесени и закони и со кои што се ставаат рокови буквално за секоја постапка, за да не може да се одолговлекуваат постапките, се ставаат и казнени одреби доколку се прават, не се почитуваат закони, се прават многу други работи, кои што во повеќе наврати се дискутира тука во Парламентот, така што делуваме коко ќе стапуваат овие работи на сила, така постепено нештата во правосудниот систем ќе се подобруваат. 

Инаку во однос на конкретното прашање, каде што се осврнати на тоа дали министерот за правда треба да е член на Судскиот совет, јас ќе ве потсетам, дека ова решение е донесено во 2005 година, кога СДСМ беше на власет и кога ВМРО ДПМНЕ беше во опозиција. 

Во тој период Венецијанската комисија го оспори ова решение и укажа дека тоа не е добро решение и ВМРО ДПМНЕ, како најголема опозициона партија, исто така го оспори и настојуваше ова да не се усвои, значи, да не биде министерот за правда член, не зависно кој е како личност, да не биде член на Судскиот совет. 

ВМРО ДПМНЕ дотолку го оспоруваше што на крајот, донесвоме одлука да не го поддржиме целиот пакет на измени во судството, вклувајќи го и Уставот ако не се лажам, во тоа време, се со цел да не бидеме дел од оние кои што ќе донесат одредени погрешни чекори. 

Од тие причини, минатата година како што се сеќавате, ВМРО ДПМНЕ покрена иницијатива за промена на ова, меѓутоа во тој период не наидовме на севкупна согласност од сите поголеми политички партии во Парламентот, така што тоа беше одложено. 

Сега во Парламентот повторно се расправа за промени на Уставот, од наша гледна точка во секој случај ние нема да се спротивставиме, напротив ќе поддржиме иницијатива на промена на овој дел, кој што несреќно, или свесно или несвесно, не знам, беше вметнат од ваша страна како партија во 2005 година, иако и Венецијанската комисија ви укажуваше дека тоа не е добро решение, иако ВМРО ДПМНЕ ви укажуваше дека тоа не е добро решение и еве го дотуркавме до тоа да сега биде дел од Извештајот на Европската унија дека тоа е лошо решение. Советите што тогаш ги даваше ВМРО ДПМНЕ вие ги отфрлувавте, кажувавте дека тоа е најдобрата реформска работа што може да и се случил на државата и денеска, би рекол малку и безсрамно, излегувате и кажувате дека тоа е добро да се смени и дека вие тоа го советувате. Меѓутоа секој има право на сопствено искажување, оставам на вас, како вие тоа ќе го пресентирате, се надевам дека граѓаните немаат толку кратко памтење и да заборавиле дека пред само 5 години, токму вие, Социјалдемократскиот сојуз цврсто стоевте на ова решение, а токму ние бевме оние кои укажувавме дека тоа не е добро, и заради тоа, најмногу заради тоа одбивме да гласаме за судските измени во тој период и уставните измени. Благодарам. 

Трајко Вељаноски: Благодарам. 

Дали пратеникот е задоволен од одговорот, односно дали сака да постави дополнително пратеничко прашање. 

Има збор господинот Макрадули Јани, повелете. 

Јани Макрадули: Благодарам претседателе.

Господине Груевски јас ве прашав прво, дали се сложувате со оценките на господинот Филип Рикер, дека правосудниот систем во  Македонија треба да се преиспита и јас ќе ја поздравам секоја промена на законите во кои што господинот Иво Котевски ќе биде подостапен за Министерството за внатрешни работи  да му врачи покана за на суд. Тоа веднаш ќе го поддржам и тука имате моја поддршка. 
Инаку од големиот пакет на закони за судството што ги спомнавте ниту еден од  нив нема  рецензија од Венецијанската комисија. Колку за ваша информација, вие господине Груевски можете да донесете и шлепер од  пакети,  шлепер со пакети од закони, ама ако не го тргнете господинот Маневски ништо не правите.  Господинот Маневски го тргна европското знаменце од законите за да не треба меѓународна експертиза, она што треба вие да го направите, а не го  направивте пет години, а ви сметало. Оние работи што ви сметаа кога бевте во позиција ги направивте во  измени на закони во првото тромесечје кога дојдовте на власт. За  тоа можеме да позборуваме. 

Затоа  во мисијата во Извештајот на Европската комисија не вели дека  решението на министерот да биде член на Судскиот совет е лошо. Не вели. Вели дека е лошо што Маневски се меша во работата на Судскиот совет и назначува судии. Точно  пишува, прв пат во историјата е наведен со име  и презиме министерот за правда дека се меша  во одлуките. Затоа ве прашав, тоа ми беше прашањето, дали вие го делите мислењето на  Филип Рикер, или не.  Очигледно не сакате да одговорите, немам дополнително прашање.

Трајко Вељаноски: Благодарам.

Второто прашање е упатено до претседателот  на Владата на Република Македонија, господинот Никола Груевски, претседател на Владата на Република Македонија, повелете.

Никола Груевски: Благодарам почитуван претседателе,

Благодарам и за второто прашање,  за Законот за легализација на дивоградби. Да  потсетам дека СДСМ за ова  прашање  почна да зборува и да се интересира откако ВМРО-ДПМНЕ го понуди Законот за легализација на дивоградбите. Претходно имавме од многу поранешни Влади само ветувања кон граѓаните  дека тоа ќе се случи меѓутоа никој  од нив  тоа не го реализираше. Да речеме дека СДСМ беше голем број години на власт вклучувајки ги и оние четири години пред доаѓањето на оваа Влада и на памет не им паѓаше де извршат легализација  на дивоградбите. Можеа да го направат тоа,  имаа мнозинство. Дури и како партија, ако не се лажам имаа мнозинство во паррламентот, што значи и без коалиционите партии можеа тоа да го направат, но не го направија. Тие не сакаа да ја завршат таа работа. Сега откако ВМРО-ДПМНЕ одлучи таа пушти таков закон во Собранието пред една претходна опсежна анализа гледаме обиди за негова дискфалификација. Дискфалификација на законот, да се  најдат начини како да се прикаже како лош, или со задни намери донесен, предлаган итн. Тоа донекаде политички можам  да го разберам, не го оправдувам но можам  да го разберам особено кога станува збор за СДСМ.

Законот предвидува секој граѓанин кој што од било која причина има изграден објект кој што не е легализиран да може да го направи тоа плаќајки едно евро од квадрат, при што нашите анализи покажаа дека најголемиот дел од граѓаните, би рекол 98-99% се граѓани со многу ниски примања. Помал дел од граѓаните, околу 1,5-2% се  можеби граѓани со повисоки примања и ние не сакавме да направиме ситуација во која  што убедливото мнозинство ќе настрада заради убедливото малцинство. Имаше и во нашите претходни дискусии  дебата околу тоа и на крајот одлучивме да не дозволиме да имаме  два аршина па да ни падне на Уставен суд, затоа што веќе имаше најави за тоа. Значи уште додека законот не беше во парламентот веќе имаше најави дека Уставниот суд ќе го сруши затоа што во неколку наврати ги менувавме концепциите и они како ги слушаа  медиумите, СДСМ укажуваше дека ќе биде срушен на Уставен суд за да на крајот одбереме едно решение кое што сметаме дека нема никаква основа да биде срушено и кое што во голема мера ќе ги задоволи односно ќе ги реши проблемите на граѓаните на Република Македонија  кои  што се соочуваат со овој проблем. Откако тоа се случи дојде до ескалација на реакции на СДСМ најпрво од типот дека законот ќе падне на Уставен суд. Уште јас го немав потпишано рекоа дека законот ќе падне на Уставен суд, го  немаа видено, затоа што за да го видат јас треба да го потпишам , да  дојде во Парламентот, да го прочитаат па да кажат дали има нешто противуставно или нема. Потоа откако видоа дека таа приказна не преоѓа се преорентираа на тоа дека законот е многу скап и дека има многу скриени трошоци. Потоа откако видоа дека и тоа нема да помине и дека нема скриени трошоци односно  никакви скриени трошоци, се точно кажавме. Дека ќе кошта едно евро  и колку ќе чинат трите документи кои што ќе треба да се извадат поминаа  на тоа дека тоа било нивна идеја, па потоа дека  имале во Програмата, па забораавиле да кажат дека во програмата, односно дека програма немаат, барем така кажуваше Стевче Јакимовски во една прилика, дека ќе изваделе програма дури пред избори. Така  што дојде до една мешаница на одговори и последната теза со која што се оди се бараат  личности, оние мал број на личности во државата кои што поседуваат таков објект, со чиј што имот се обидуваат да направат дискридитација на законот.

Сакам да ви укажам дека Владата е цврсто решена да стои зад овој закон и се надевам Парламентот ќе го прифати, закон со кој што ќе се решат проблемите на огромен број  граѓани на Република Македонија независно колку некој се обидува да го дискредитира. Јас уште еднаш ќе кажам дека анализите покажаа дека речиси 99% од оние што поседуваат дивоградби се лица со многу ниски примања, или социјални случаи, или невработени и слично и многу мал процент, можеби и помалку  од 1% се лица што ќе го искористат и ние не сакаме убедливото мнозинство да настрада заради малцинството, ниту пак сакаме да дозволиме да ставиме два аршина во законот заради кој што потоа преку Уставниот суд вие ќе можете да го срушите.

Најпоследната работа што ја слушнав е дека  сте поднеле вие сега нов закон што е исто така ваше полно право меѓутоа кога ќе се  погледне моралниот аспект на една политичка партија која толку многу години била на власт, имала  можност да го реши ова прашање, не сакала да го реши, па ќе се постави дури прашањето што во овие 4 години опозиција еднаш не ви текнало да испратите во парламентот таков закон, секој граѓанин нека се запраша колку е искрена вашата намера  и колку се искрени вашите заложби со поднесување на еден ваков закон и со  вадење на разно разни тези со кои што сакате да го дискредитирате законот кој што Владата го понуди и кој што еден дел од законот на реформи кои што се вршат во последните 10-на години иницирани од ВМРО-ДПМНЕ тргнувајки од денационализацијата, понатаму на старите заробените  девизи, кои што на почетокот на 90-те години луѓето ги загубија како средства, па 10-на години не ви падна на памет да ги вратите, се додека ВМРО-ДПМНЕ не поднесе закон во Парламентот за враќање на  тие пари на рати,  потоа законот со кој што се овозможи сите семејства во Македонија што имаат дворни места да можат да ги откупат за едно евро и конечно  овој закон со кој што се заокружува сопственоста во Република Македонија како категорија, со кој што ќе помогне голем број граѓани да го решат деценискиот проблем кој што  во времето на транзицијата заради различни причини се натрупувал, а тоа е законот за легализација на дивите градби.

Во овој дел исто така да кажам дека укажувате на фактот за легализација  на згради, знаете дека ние тоа не го предложивме, ги слушаме и понатаму јавните мислења, законот е на разгледување во Парламентот и понатаму ќе се вршат анализи.  Доколку Парламентот оцени дека треба и тоа да се опфати може да  донесе таква одлука, но тоа останува на Парламентот како понатаму ќе одлучува врз основа на дополнителните анализи што може Парламентот да ги направи. Благодарам.

Трајко Вељаноски: Благодарам.

Дали пратеникот е задоволен од одговорот, односно дали сака да постави доплнително прашање.

Има збор господинот Јани Макрадули, повелете.

Јани Макрадули: Благодарам претседателе

За законот за дивоградби сте се спремиле господине Груевски петка, ама не ве прашав тоа јас. И  вчера на фејзбук пријателите ме убедуваа и така не ви одговара зошто се мачите, но јас сум упорен човек па иако имам  три пати помалку време од вас ќе се обидам сосема таксативно да набројам. 

Европа преку Виенската декларација во 2005 година прв пат донесе декларација за легализација на дивоградбите. СДСМ веднаш ја ратификува и направи акционен план. За жал луѓето во 2006 година гласаа за нешто друго, сега се борат да изборат живот. 

Во 2008 година господинот Маневски и вие донесовте измени во Кривичниот закон каде што воведовте кривично дело беспрано градење, а во вашата проширена и надградена  Преродба со која што бевте во 2008 година пишувавте дека  бесправните градби ќе ги земете и ќе ги дадете на Македонија. Тоа ви  пишува.

Господинот Ставревски беше на промоцијата на Решение на Македонија и запишуваше. Јас навистина не ви пренел дека на страница 39 пишува донесување на закон за легализација на бесправно изградени објекти. 2009 године ќе се сложите е малку пред 2011година. 

Затоа нема врска што го препишавте законот за СОС продавници и законот за енергетска сиромаштија. Битно е луѓето да користат придобивки, било да е тоа идеја на СДСМ , не е битно тоа кој ќе го направи, она што јас  ве прашав господине Груевски, а на што не сакате да  одговорите е дали е праведно господинот што го назначувате вие за директор на Бирото за јавна безбедност на земјоделско земјиште да изгради ваков објект ( покажува слика кон пратениците) и  за ова да  плати само 1900 евра, а луѓето кои што од својата плата што ја собирале 20-на години и купиле стан во Дебар маало затоа што му поверувале на некој ваш инвеститор треба сега да се исели да му го срушите единствениот дом. Тоа ве прашувам. Дали е праведно тоа што вие го предлагате во вашиот закон. Јас мислев дека само пратениците се плашат од радникот, очигледно и вие не сакате да го споменете.

Немам дополнително прашање.

Трајко Вељаноски: Благодарам.

Третото прашање е упатено до министерот за финансии. Одговор ќе добиете од министерот за финансии, повелете.

Зоран Ставревски: Благодарам претседателе,
Благодарам на пратеникот кој што  бидејки ме спомна, само да кажам дека граѓаните не живеат од конвенции, ниту од акциони планови, ниту од мртви букви на хартија. Живеат од конкретни законски решенија со кои што им се решаваат реалните проблеми, а законско решение е законот за легализација што го поднесе ВМРО-ДПМНЕ. Се друго е политичка манипулација и ништо нема да реши од нивните животни проблеми. Сте имале доволно време да ги решите, а не да носите конвенции и планови и слично..

(реакција на пратениците од место)

Ме спомнавте, ова е вовед затоа што бев спомнат претседателе.

Во однос на прашањето бидејки пратеникот се осврна на проект на Царинската управа кој што е  почнат 2008 година и за кој што изнесе доста податоци кои што треба  дополнително да се подготват јас ќе побарам од Царинската управа да подготви  писмен  одговор за тоа прашање. Благодарам.

Трајко Вељаноски: Благодарам.

(пратеникот Јани Макрадули коментира од место)

Не е  во ред за уводниот дел. Јас му укажав дека е уводен и дека треба да продолжи со одговор и тој кажа дека ќе има писмен одговор.

Не зборуваме сега за легализацијата...

(И понатаму реакција на пратеникот од место)

Значи по однос на третото прашање ќе добиете писмен одговор.

Следен за поставување на пратеничко прашање е госпоѓа Косана Николиќ Мазнева, повелете.

Косана Николиќ Мазнева: Благодарм претседате, почитувани колеги пратеници, почитувани претставници и членови на Владата, почитувани медиуми, почитувана јавност,

Јас денеска ќе се обидам да поставам три претенички прашања од кои што моето прво пратеничко прашање ќе го упатам до Владата на Република Македонија.

Ќе бидам искрена и ќе кажам дека ова  прашање навистина со нетрпение очекував да го поставам заради тоа што почитувани претставници на Владата во изминатиот период навистина  со големо интерисирање го следам текот на настаните кои што се случуваат на територијата на општина Карпош, од каде што впрочем и како пратеник доаѓам.

Навистина имам сериозна обврска едноставно да и се обратам на Владата и да го пренесам огромното разочарување на најголемиот број на граѓаните на оваа општина   кои што остро протестираат на непринципиелното, недемократското и  самоволното однесување на градоначалникот  Стевчо Јакимовски, на советниците и на дел  од партиризаната администрација.

Од неодамна, од пред само извесно време овој авторихтарно диктаторски однос  почна и да кулминира за жал за што  впрочем и реагираа претходно жителите и советниците од опозицијата.

За жал никој не веруваше дека антидемократското дејствување на градоначалникот Јакимовски ќе ги добие овие застрашувачки размери. Се разбира дека од овие причини јас чуствувам навистина голема одговорност и загриженост за состојбите кои што се случуваат во мојата општина и сакам оваа моја загриженост да ја споделам со вас.

Значи според сето  она што можевме да го извлечеме од изјавите на советниците, од изјавите на нашите граѓани, според сето она што мене ми беше укажувано од страна  на жителите на мојата општина станува збор за тоа дека советниците во општината се  подвргнати на континуирана и на  постојана тортура, притисоци, навреди, јавно искажани закани, како што кажуваат тие за исфрлањем на седниците на Советот од страна на градоначалникот Јакимовски и неговите почитувани сопартијци и соработници во општината.

Исто така она за  што ме информираат советноците и граѓаните  е дека  тие забележуваат дека во последните неколку месеци се наоѓаат под исклучително силен  притисок од непознати лица на кои што им се овозможува  пристап во општинските простории иако истите воопшто не се вработени таму.

Овие лица, како што кажуваат граѓаните се во функција на неформално партиско и градоначалничко обезбедување  кое што треба, за жал да сее страв и трепет во општината и треба да сее страв и трепет во оној дел од администрацијата која што не е под лична команда на  господинот Јакимовски.

За да бидат работите уште пострашни и посериозни советниците и  опозицијата во  Карпош немаат можност да го искористат поставувањето на советнички прашања во Советот на општината.  Значи она право кое што го имам јас сега во моментот да говорам од оваа говорница, ова право кое што претходно го имаше господинот  Макрадули да стане да зборува, да ја критикува, да ја пофали Владата, да постави пратеничко прашање таквото право за жал советноците од мојата општина го немаат.

Исто така се забранува и присуство на  новинари на седница. Последниот случај е забележан на 24. 01 кога на  камерман и новинар од еден медиум им беше забрането да го снимаат текот на седницата. Сето ова конечно кулминираше на 25 јануари при обид за мирен протест на  граѓаните и дел од советниците кои што всушност и ја  формираа иницијативата за Карпош против Стевчо беа предизвикувани на физичка пресметка со своите колеги и од вработените партиски лица во  општината, настан за кој што известија сите медиуми ширум државата.

Мене ми е сосема јасно луѓето да имаат поинакви ставови, исто така ми е  сосема разбирливо оправдано и јасно да има одредени несогласувања, но не можам да разберам почитувани пријатели човек кој што после  18 месеци владеење и доаѓање на власт на сосема демократскли начин на  ваков непринципиелен начин  да  ја нарушува демократијата.

Тој прави се за да ја попречи работата  на другите  државни институции и јас ќе ве  потсетам сите, се надевам дека сите се сеќавате дека  господинот Стевчо Јакимовски изврши и опструкција врз обидот на Владата да постави државно знаме во мојата општина и на крајот на  краиштата го отежни и го  одолговлекува процесот за градење на домови за припадниците на Армијата на Република Македонија.

Јас за ова прашање поставив и пратеничко прашање  пред само неколку седници директно упатено до господинот  Коњановски за  кое што добив одговор, меѓутоа за жал од овој  проект нема сеуште ништо.

Исто така постојат основани сомнежи дека и сега, а и во минатото Стевчо Јакимовски ја злоупотребува својата положба исклучиво за лични цели.

Прашањето е каде лежи лојалноста на градоначалникот Јакимовски и за жал, иако не сакам, морам да кажам дека се потешко ми е да верувам дека господинот Јакимовски им мисли добро на граѓаните на општина Карпош и на државата. Загрижена сум од грубото прекршување на демократските принципи и права, узурпирање на јавната функција која што му е доделена на демократски начин од страна на граѓаните на општината и нејзина употреба во насок на подобрување  на личната благосостојба, така што моето сега конечно на крај директно прашање што ќе го упатам до Владата на Република Македонија е што планираат државните институции да преземат конечно за да се стави крај врз самовилието и диктатурата, господине Макрадули, која што континуирано се случува во општина Карпош. 

Второто мое пратеничко прашање, гледам дека времето ми е навистина многу кратко, ќе го поставам до министерот за транспорт и врски господинот Миле Јанакиевски. Ние денеска господине Макрадули како да сме договорени да поставуваме слични прашања меѓутоа јас некако позитивистички повеќе гледам на работиве и би сакала да го прашам господинот Миле Јанакиевски кој ќе биде  економскиот бенефит за граѓаните доколку Собранието во наредниот период го донесе Законот за легализација на дивите градби. Имено знаеме дека легализацијата на дивите градби изнесува едно евро по крадратен метар, претходно слушнавме исцрпна  елаборација од страна на претседателот на Владата, меѓутоа, мене што навистина ме интересира е тоа колку ќе чинат останатите дополнителни трошоци затоа што ова прашање го поставуваат граѓаните на Република Македонија. 

Третото мое прашање го упатувам до министерот за животна средина господинот Неџати Јакупи, бидејќи претходно слушнав од една моја колешка дека веќе имаше на минатата седница поставено пратеничко прашање кое што се однесуваше за пречистителната станица во Волково, овој дел од прашањето ќе го прескокнам и би ве замолила ако можете усно да ми одговорите кога планирате да ги започнете и да ги завршите каскадите на реката Вардар. Благодарам.

Трајко Вељаноски: Благодарам.

Госпоѓа Косана Николиќ Мазнева, постави три прашања.

Првото прашање до Владата на Република Македонија, второто до министерот за  транспорт и врски и третото до министерот за животна средина и просторно планирање.

Пред да има дадам можност да одговорат на трите прашања, гледам процедурално побарал господин Николов Марјанчо, повелете.

Марјанчо Николов: Благодарам.

Претседателе, сакам да ви укажам дека пратеничката има право да постави прашања на органи што ги избрало Собранието. Таа прашуваше за локалната самоуправа  во Карпош. Локалната самоуправа, според Уставот на Република Македонија, е посебна власт. И не сакаме повторно ова Собрание да се стави во ситуација некого да суди и осудува без да може некој да одговори на ова прашање. Да имаше прашање во смисла дека е прекршен некој закон за локалната самоуправа и да се упати прашањето до Министерството за локалната самоуправа во ред. Меѓутоа, поставување на прашања за еден градоначалник е локалната самоуправа до Владата општо тоа личи на судење на некого кој нема можност да се брани.

Би апелирал до вас, бидејќи на минатата седница на пратенички прашања и колегата Макрадули го опоменавте дека не може да постави прашање за локалната самоуправа да и овој случај постапите така и ова прашање да не се третира понатака во собраниска процедура бидејќи онака како што беше поставено  немаме право како Собрание да зборуваме за случување без да има посочено конкретна мерка или закон што е прекршена во општина Карпош. Мислам дека ќе се претвориме во судница, а такво право немаме согласно Уставот и законите. Благодарам.

Трајко Вељаноски: Благодарам.

Господине Николов Марјанчо, јас како што слушнав од госпоѓа Косана Николиќ Мазнева првото прашање беше упатено до Владата на Република Македонија. Ако ние немаме право на Владата да поставуваме прашања не знам накого. Доколку имаше поставено прашање и беше побарано да некој градоначалник како што побара господин Абедин Зимбери да биде присутен и да му се даде одговор јас тоа ќе го забранам.

Сега ова прашање е упатено до Владата на Република Македонија и да даде одговор во однос на неслучувањата што се и што ќе преземе во однос на одредени активности што се поврзани со Владата кои што ги има Владата со општината. 

Мислам дека тука беше прашањето и гледам како што е пријавен овде министерот за одбрана е пријавен и одговор ќе добиеме од министерот за одбрана во име на Владата на Република Македонија во однос на надлежностите што ги имаат во однос  на активности поврзани со општина Карпош.

Повелете господине министре Зоран Коњановски, повелете, одговор на првото прашање поставено до госпоѓа Косана Николиќ Мазнева.

Зоран Коњановски: Благодарам претседателе.

Ја слушам реакцијата од СДСМ дека треба да се уапси градоначалникот на општина Карпош Стевче Јакимовски, ние како Влада апсолутно немаме намера да го почитуваме она што е желба на СДСМ. Мислам дека е многу некоректно и не знам зошто од ваша страна  се политизира од старт ова прашање, не знам зошто ве нервира ова прашање затоа што беше упатено до институциите кои се под ингеренции на Владата и кои треба да одговорат на пратеничко прашање од пратеничкиот состав на овој Парламент.

Почитувани пратеници, без разлика што некој сака од место да говори, јас се упатив на оваа говорница да говорам и очигледно дека не сакат да слушаат одговори од страна на Владата претпоставувам  затоа членовите на СДСМ ја напуштија седницата...

Трајко Вељаноски: Ве молам министре продолжете со одговорот.

Зоран Коњановски: Почитувани пратеници, пред повеќе од една година како Министерство за одбрана отпочнавме со реализација на еден проект, а тоа беше проектот за дивестирање на објектите и за остапување на земјиштето  на касарните онаму каде што можеме тоа да го направиме со цел да се подобри економската слика во самата општина и дел од тие средства со продажба на земјиштето да влезат во буџетите на самите општини и сметавме дека не тој начин ќе можевме да влијаеме врз локалниот економски развој. Така беше случајот со Струмица, случајот со Дебар, случајот со отстапување на одредени локации во Кичево итн. Да потсетам дека само во Струмица успеавме заедно со градоначалникот да го донесеме и генералниот урбанистички план и деталниот урбанистички план и во овој период да се инкасираат повеќе од 2 милиони евра во буџетската каса во општина Струмица и тие пари се надевам дека ќе бидат искористени за доброто на сите граѓани на Струмица. Со продажба на тоа земјиште во општина Кичево инкасирани се повеќе од 16 милиони денари кои исто така ќе бидат отстапени во функција на граѓаните. 

Но што се случи и што се случува во општина Карпош? Повеќе од една година не може да биде донесен  деталниот урбанистички план. И претпоставувам дека тука е реакцијата на пратеникот Косана Мазнева и можеби детално од Инспекторатот за локалната самоуправа треба да се провери што впрочем се случува во општина Карпош и зошто не се носи деталниот урбанистички план од страна на градоначалникот и Советот бидејчи тие се тие кои според Законот за локалната самоуправа можат да го донесат деталниот урбанистички план. 

Зошто јас се јавив да одговорам на ова прашање? Затоа што навистина сум загрижен, прво како својство на министер за одбрана затоа што имаме проекти на местото на поранешната касарна кои мора да кажам дека се блокирани директно од градоначалникот на Карпош со неносењето на  деталниот урбанистички план, а воедно сметав дека е човечки да реагирам и како поранешен министер за локалната самоуправа затоа што сметам дека Инспекторатот има потреба да реагира и да види што се случува таму, зошто не се носи деталниот урбанистички план. 

За жал, сметам дека од старт некако се сакаше да се исполитизира целиот овој настан со проектот „АРМ мој вистински дом“ каде што кажавме дека на локација на поранешна касарна во општина Карпош ќе се градат станови за припадниците на Армијата. 20 години никако да дојде на дневен ред оваа точка за градење на станови, сега кога решивме тоа да го направиме наеднаш имаме кочници од оние кои треба да ни помогнат да го реализираме тој проект. 

Зошто кажувам, намерна политизација? Затоа што се сеќавам на изјавите дадени од некои политичари кои прво самиот тој проект и локација за градење на станови го нарекоа дека тоа е некоја тампон зона каде што треба државата да изгради станови, а од друга страна тие забораваат дека тие станови се за припадниците на Армијата на Република Македонија кои ги има, ги има и во Авганистан, и секаде каде што треба први излегуваат да им помогнат на граѓаните на Република Македонија. Но не ме чуди што таа опструкција се јавува само од таа општина, затоа што таму имавме и опструкција при поставување на јарболите со македонското знаме. Не знам од кои причини не се сакаше од тоа раководство на општина Карпош да се постави македонското знаме. За општо прифатени проекти како што е Законот за легализација повторно слушаме реација од општина Карпош и градоначалникот, не е мое понатаму тоа да го коментирам, јас сакав само да искоментирам она што сметав дека сум надлежен тоа да го кажам, а тоа е за Проектот „АРМ мој вистински дом“. 

Морам да напоменам дека пред на отпочнам со реализација на овој проект неколку пати во мојата канцеларија го повикав почитуванот градоначалник на Карпош Стевче Јакимовски и ми беше дадено ветување дека ќе ги забрза сите активности околу носењето на деталниот урбанистички план и дека припадниците на Армијата кои се одлучиле да градат стан во општина Карпош ќе бидат ослободени од комуналии. Но за жал во старт гледаме каква ни е помошта од локалната самоуправа во општина Карпош. 

Би сакал да напоменам дека бенефит од цел овој проект што е закочен од општина Карпош ќе имаат и припадниците на Армијата, ќе имаат и граѓаните на општина Карпош и градежните компании кои ќе ги градат тие станови каде што треба да живеат припадниците на општина Карпош. И кога советниците на ВМРО-ДПМНЕ сакаа да излезе вистината на виделина, затоа што тие беа според зборовите на градоначалникот кочничарите на овој проект, некој повторно ги спречува советниците да ја кажат вистината, ги спречува на говорница во самата општина, но ги спречува на мирен протест кој го организира и замислете админстрацијата партизирана тотално, роднините на еден градоначалник излегуваат против советниците кои се демократско избрани од граѓаните. Тоа го нема во ниту една земја. 

Јас апелирам да се престане со политизирање на овој проект, апелирам до градоначалникот на општина Карпош да изнајде сила да се надминат овие проблеми, да се донесе што е можно поскоро деталниот урбанистички план, да се реализираат покрај овој проект за армиските станови и други проекти во општина Карпош бидејќи да потсетам во оние 60 хектари земјиште кои ги отстапивме како Министерство за одбрана за урбанизација, на некој начин огромни средства ќе бидат слеани во општинската каса и со тие средства градоначалникот ќе може да решава за многу наталожени проблеми во изминатитве 15-20 години. 

Затоа мислам дека од општо добро е што е можно поскоро да се откочи овој проект и да се реализира. И апелирам понатаму да нема навредување на припадниците на Армијата на Република Македонија, конечно градоначалнкот да ги прими на состанок. Мислам дека е некоректно три месеци припадниците на Армијата на Република Македонија да бара прием кај градоначалникот на општина Карпош, а истиот да одбива да ги прими и да ги нарекува со погрдни зборови. Сметав дека ми е должност како министер за одбрана да реагирам на ваквите недобри постапки.

Трајко Вељаноски: Дали пратеникот е задоволен од одговорот односно дали сака да постави дополнително пратеничко прашање.

Има збор пратеникот Косана Николиќ Мазнева, повелете.

Косана Николиќ Мазнева: Благодарам претседателе.

Почитувам министер, јас мислам дека го разбравте револтот кој што го изнесов на говорница, всушност се работеше и за револт на жителите на општина Карпош и за револт на советниците кои што се од советничката група која што припаѓа кон опозицискиот блок на општината Карпош, уште поголем е револтот на припадниците на Армијата на Република Македонија кои што толку се надеваа дека ќе успее овој проект кој што се промовираше пред само извесно време и кој што требаше до сега да запчне да се реализира. 

Јас можам да кажам дека сум делумно задоволна од одговорот, би била уште позадоволана доколку сите овие работи што ги искажавте на говорница дека ќе превземете одредени чекори, одредени мерки, ќе се реализираат и овој проект навистина ќе добие една подобра и посветла завршница. Благодарам.

Трајко Вељаноски: Благодарам.

Второто прашање е упатено до министерот за транспорт и врски. Одговор ќе добиете од министерот за транспорт и врски, повелете.

Миле Јанакиески:  Благодарам претседателе.

Во врска со прашањето на пратеникот, сакам да истакнам дека во Предлог текстот на законот кој е испратен до Собранието се предвидува да има пет документи, но по консултации со неколку пратеници и по сугестии на граѓаните ќе се интервенира преку амандманската расправа и на крајот во постапакта за легализација ќе се бараат само три документи. Тоа ќе биде извод до државјанство или фотокопија од лична карта, еден сет на документи кои ќе го обезбедат  приватните геодетски фирми тоа е  елаборат за етажен премер, имотен лист, геодетски елаборат за земјиштето и доказ дека објектот е прклучен на соодветна инфраструктура. Во последниот документ што го доставија приватните геодетските фирми односно тоа е ценовникот кој треба деновиве да биде разгледан на седница на Влада, стои дека сите овие документи нема да чинат повеќе од 1 евро метар квадратен дополнителни трошоци, значи воопшто не станува трошок за илјадници евра како некој тоа што сакаше да го прикаже во јавноста, односно максималната сума што ќе ја плаќаат граѓаните по метар квадратен е едно евро за легализација на објектот и уште едно евро дополнителни трошоци. Значи тоа ќе биде вкупно трошок што треба да го имаат граѓаните на Република Македонија за легализација на нивните куќи. Благодарам.

Трајко Вељаноски: Благодарам.

Дали пратеникот е задоволен од одговорот односно дали сака да постави дополнително пратеничко прашање.

Има збор пратеникот Косана Николиќ Мазнева, повелете.

Косана Николиќ Мазнева: Благодарам претседателе.

Задоволна сум од одговорот, само едно ваква кратко брифинг прашање, затоа што и тоа го прашуваат граѓаните, добро е да го слушнат од вас како министер. Дали овие објекти откако ќе бидат легализирани ќе може да се стават под хипотека и тука да се види посилниот економски бенефит.

Трајко Вељаноски: Благодарам.

На дополнителното прашање одговор ќе добиете од министерот за транспорт и врски.

Миле Јанакиески:  Процес на легализација завршува со издавање на решение за легализација на тој објект од страна  на општината, потоа со тоа решение се оди во Катастар и тоа е основ за упис на тој објект во имотниот лист, со уписот на објектот во имотен лист  тоа е доволен доказ доколку се исполнети другите услови банките да дадат кредит за некое физичко лице, бидејќи во сегашните услови воопшто тој објект не фигурираше во имотен лист и не беше основ за банките да го стават под хипотека.

Трајко Вељаноски: Третото прашање е упатено до министерот за животна средина и просторно планирање, повелете.

Неџати Јакупи: Благодарам на поставеното прашање од пратеничката Косна Мазнева.

Изградбата на каскадите е последната фаза од големиот проект за уредување на отпадните води во влезниот дел на реката Вардар во Скопје, односно првите два дела се изградба на пречистителна станица во Волково која започна со изградба на 6 декември 2010 година и се очекува да заврши во мај 2012 година. Исто така, деновиве со подобрување на метеоролошките прилики ќе започне со изградба на пречистителна станица за Глумово и Шишево општина Сарај. Веќе е завршено проектирањето на Проектот за изградба на каскади на реката Вардар и ние во наредниот период ќе го објавиме тендерот за изградба на овие каскади со кои што ќе се заокружи еден голем проект во дел на решавање на проблемот со отпадните води, а исто така и одржување на хидролошкиот режим на реката Вардар во делот на урбаниот дел на градот Скопје каде што ќе се изградат овие каскади кои естетски а и од хидролошки аспект ќе биде многу значаен проект за Скопје и пошироко. И ние секако дека ќе бидеме сведоци на еден мошне успешен проект повеќе димензионален со кој што останува само да го следиме извршувањето на овој проект. Ви благодарам на прашање.
Трајко Вељаноски: Благодарам.

Дали пратеникот е задоволен од одговорот односно дали сака да постави дополнително пратеничко прашање.

Има збор пратеникот госпоѓа Николиќ Мазнева Косана, повелете.

Косана Мазнева Николиќ: Немам дополнително прашање. Задоволна сум од одговорот. Благодарам.
Трајко Вељаноски: Благодарам.

Следен за поставување пратенички прашања според редоследот утврден на координација е господинот Стојан Андов, повелете.

Стојан Андов: Господине претседателе, јас сакам да му поставен прашање на заменик премиерот господинот Пешевски.

Трајко Вељаноски: Мислам дека беше тука, нека видат од службите господинот Пешевски. Се извинувам само момент.

Од службите ме известуваат дека господинот Владимир Пешевски не е тука. 
Стојан Андов: Дали има некој од Министерството за земјоделство, шумарство и водостопанство.

Трајко Вељаноски: Има, има тука е заменикот министер за земјоделство, шумарство и водостопанство.

 Стојан Андов: Прашањето сакав да го упатам до заменик премиерот Пешевски, за жал тој ете имал поважна работа, си отишол. 

Јас сакам да го поставам следното прашање:

Дали кај нас Владата, а за тоа е одговорен Пешевски, ги изврши сите потребни подготовки за пласман на раноградинарското производство, бидејќи крајно време е тие подготовки да бидат завршени.

Станува збор за производство кое наскоро ќе дојде крајот на јануари кое има некои традиционални пазари како што е Косово и Србија, а сега како што знаете тие пазари најверојатно ќе бидат запоседнати од производство од Турција кое и порано беше и со многу помалку потрошувачка на енергија и кое веројатно ќе биде и поефтино заради тоа што Турција и го стимулира, а постојат веќе и меѓувладини спогодби да тоа така се случи. 

Јас ова пашање го поставувам заради тоа што Владата не излезе подготвена во прифатот на родот со грозјето. Не ги предвиде сите околности, не ги презеде сите потребни мерки и затоа речиси 1/3 од грозјето остана на нивите.

Го имаме случајот со тутунот и тутунарите.

Престанаа протестите, а можеби тоа е добро, бидејќи со тоа ништо нема да постигнат, барем тоа што го намераваат, но факт е дека и таму во однас на цените од минатата година. намалените цени значат фрлање и оставање на нива барем 1/3 од произведениот тутун. Затоа, да не ни се случуваат вакви работи, бидејќи вакви удари нашите земјоделци не можат да поднесат. Тука нема од правдање, опозиција, овој оној, пропаѓа она што се родило. Затоа мислам треба многу да се води сметка што ќе се случува со раноградинарското производство. Тоа е трет крупен бренд, така да речам, кај нас, она што може да придонесе во стабилизацијата на земјоделските семејства и на земјоделството како гранка.

Ако прошетате низ Македонија ќе видите, од година во година овие удари ги обесхрабруваат луѓето да се занимаваат со земјоделство. Се повеќе има необработени површини, оние површини кои со години носеле плод и претставувале извор на егзистенција на многу луѓе.

Сакам да ви обрнам внимание дека од време на време има проблеми околу извозот на јагнешко месо. Еве на прагот ни е февруари месец. Јагнешкото месо во Република Македонија има свои купци. Треба да се направи доста за да немаме пречки, дали се прегледани сите кланици, дали се добиени сите согласности и дозволи, дали на време се отстранети сите пречки од властите во земјите на Европската унија за да може да биде примено тоа јагнешко месо. Многу е важно што ќе се случува со грчкиот пазар, дали ќе може да се извезува таму  заради тоа што еден дел таму оди. Тоа се работи од кои многу луѓе живеат и земјата остварува или губи ако добро или лошо се работи. Затоа сакам сега да ве предупредам дека на време треба да бидат превземени сите мерки да не дојде до работи кои се случија во Република Македонија. тоа го направивме во месец јуни, ве предупредивме за грозјето. Вие од овде кажувавте дека се е во ред и нема никаков проблем. Излезе дека не сте во право, или не си ја знаете ни земјата ни производството. Затоа ве молам предвидете ги сите тие работи и да се преземат на време одредени чекори.

Трајко Вељаноски: Благодарам.

Господине Андов имате едно прашање кое е упатено до господинот Владимир Пешевски но тој не е тука. Затоа одговор ќе добиете од заменик министерот за земјоделство, шумарство и водостопанство. Повелете.

Перица Ивановски: Благодарам претседателе.

Благодарам за поставеното прашање, иако начелно мислам дека начинот на кој прашањето беше поставено што Владата подготвува за претстојниот откуп на градинарските производи, малку излегува од контекстот на пазарните услови во кои функционира Република Македонија веќе 20 години и каде главниот откуп на земјоделските производи или купопродажбата на било кој друг производ, вклучително и земјоделските производи во Република Македонија не ја врши Владата на Република Македонија, туку пазарните субјекти кои се занимаваат со трговија и конкретно со извоз, бидејќи градинарските производи се производи кои воглавно се извезуваат.

Во прашањето кое беше поставено мислам дека провејуваа повеќе информации кои не беа точни. Имено, 2010 година беше една од најдобрите години за македонското земјоделство, освен во делот на производството на винско грозје и производството на вино каде што реално, поради објективни причини, влијанието на светската економска криза, намалената побарувачка на мекедонското вино на странските пазари и зголемените пазари. Од тие причини откупувачите односно винарските визби немаа потреба за откуп на целокупната количина на грозје кое што, бидејќи се работеше за повеќегодишна култура, не можеше да се реагира интервентно, освен откупено во винарските визби. Меѓутоа, реално имавме заеднички проблем кој требаше да го надминеме. Тука јас не би се согласил дека не ги преземавме сите неопходни мерки кои се однесуваат на овој проблем. Имено, се работеше за изнаоѓање на алтернативни пазари во текот на таа година и контакти меѓу двете страни со цел откупот на винското грозје и покрај тоа што реално постоеја залихи и во таа насока Владата на Република Македонија обезбеди дополнителни средства со кои на некој начин дополнително ги мотивираше винарските визби да го откупат она количество на грозје што првично не им беше намера да го откупат заради зголемените залихи предизвикани од светската економска криза.

На крајот егектите од ваквиот активен однос на Владата на Република Македонија беа дека од вкупно 150 милиони килограми што вообичаено се откупува грозје во Република Македонија, а беа откупени 140 милиони килограми, иако на почеток, пред да започне гроздоберот, намерите на винарските визби беа дека ќе откупат само 70 милиони килограми или половина од тоа што вообичаено се откупува. Значи со една активна политика се обезбеди пазарот на некој начин да функциионира и откупот да продолжи во еден, горе-долу нормален тек, да се откупат најголем дел од количините, тоа се 140 милиони килограми од вкупно 150 милиони. Дел од грозјето секако остана кај индивидуалните производители, беше преработено во домашни услови, меѓутоа еден добар дел некаде околу 15 илјади тони беа извезени во земјите во регионот, повторно како резултат, еден свој придонес имаше и Министерството за земјоделство, шумарство и водостопанство, контактите што ги овозможивме со нашите колеги во околината. Значи се работи за една активна политика во невозможни услови на големо влијание и нарушување на пазарот поради објективните причини на светската економска криза, сепак да се изнајдат најдобри можни решенија за надминување на тие состојби. Сметам дека и во такви услови релативно успешно поминавме.

Што се однесува до било кој друг земјоделски производ во изминатата година, одлична земјоделска година.

Сега би кажал за градинарските производи. Имено извозот на градинарските производи е зголемен на 65 милиони евра во однос на 52 милиони евра, 40 милиони евра итн, во изминатите години.

Мислам дека врз основа на индикациите што ги имаме за оваа година и потребата за градинарските производи и проблемите од временски карактер со кои се соочија поголем дел од конкурентските земји во регионот и во Европа дека и оваа година производството и пласманот и висината на цените на градинарските производи би требало да помине без поголеми проблеми.

Во однос на јагнешкото месо, повторно ќе го разгледавме индикаторот на извозот, бидејќи ќе се работи за извоз на ориентирани производи.

Вредноста на извозот изминатата година во однос на другите години се движи околу 14 милиони евра или нешто повеќе во однос на извозот во изминатите години. Значи повторно се работи за една добра година.

Исклучително добри резултати беа постигнати во делот на извозот на овошјето, пред се јаболкото, праските и другите овошја каде што извозот беше двојно зголемен, 40 милиони евра во однос на 20 милиони евра изминатата 2009 година. Така што генерално, како резултат на тоа, би рекол во едни такви услови на влијание на светска економска криза, перформансите на македонското земјоделство се покажаа како успешни и извозот е зголемен некаде на околу 400 милиони евра. Истиот до 2006 година се движеше некаде помеѓу 200 и 300 милиони евра. Значи имаме зголемување на извозот, имаме зголемување и на увозот на земјоделски производи. Меѓутоа, како краен ефект, поради поголемото зголемување на извозот на земјоделски производи, на крај ќе имаме намален трговски дефицит во однос на изминатите две години.

Тоа што Владата на Република Македонија генерално може да го направи и го прави е конкретно во делот на градинарските производи или подобрување на пласманот на градинарските производи, секако е не да го откупи тоа производство, како што веројатно сугериравте и не знам кои други мерки, не слушнавме кои се предлозите што во такви пазарни услови Владата најдиректно може да интервенира. Меѓутоа, сакаме во делот преку одредени измени во делот на регулативата, тие минатата година во април поминаа и сега веќе почнуваат да се имплементираат, преку Законот за земјоделство и рурален развој, да ги подобриме условите во кои ќе функционираат односите помеѓу откупувачите и примарните производители односно профункционирање на договорното производство кое сега веќе е задолжително и оваа година треба да функционира како што треба, како и да овозможиме услови со кои ќе се зголемат инвестициите во делот на маркетингот со земјоделски производи. Во таа насока веќе се гради откупниот центар на Агрокор во кој инвестиравме повеќе од еден милион евра и треба да биде готов некаде до април, мај оваа година и да почне да функционира. Сметам дека со тоа ќе се придонесе дополнително, во струмичкиот регион како главен регион, да се откупи што поголемо количество на земјоделски производи. Меѓутоа, дополнително имаме идентификувано 15 локации за изградба на нови откупно дистрибутивни центри ширум државата, во регионите со интензивно земјоделско производство каде што во текот на годината ќе бидат понудени на домашни и странски инвеститори за изградба на откупно дистрибутивни центри со цел подобрување на откупот на земјоделските производи.

Секако тука е и поддршката која преку субвенциите се доделува од страна на Владата на Република Македонија, директните плаќања за примарни производители кои, доколку цената е пониска, сепак имаат одредена надокнада во однос на нивните вкупни приходи и тоа што е уште поважно, се работи за програмата за рурален развој која оваа година е 12 милиони евра, со која кофинансираме со половина од вкупните средства изградба на ладилници, изградба односно набавка на опредма за калибрирање и сортирање, како и модернизација на земјоделското производство кое мора да стане поконкурентно, бидејќи како што спомнавте и вие, условите во кои се наоѓа нашето земјоделско производство и генерално земјоделското производство, се заоструваат, конкуренцијата е се посилна, особено во услови на светска економска криза кога побарувачката е намалена. Така што една група на мерки што мислам дека Владата исто така интензивно работи во последниот период е трговската либерализација, на отворање на нови пазари и тие активности веќе се при крај, за создавање на простор за целосна слободна трговија помеѓу земјите на ЦЕФТА, во регионот на Југоисточна Европа каде што припаѓа и Република Македонија.

Во однос на трговија со Русија, како еден значаен пазар, Владата во декември на мешовитата комисија за економска соработка меѓу двете земји, достави официјален предлог за трговска либерализација со Русија, нешто што досега не е направено и сметаме, доколку успее во преговорите, оваа година ќе биде значаен импулс за извозот на земјоделски производи кои сега одат преку други земји како македонски производи, пред се во Србија.

Тоа се мерките кои се превземаат и ќе се превземаат за подобрување на условите во кои функционира македонскиот земјоделско прехранбен сектор особено во делот на трговијата. Секако, доколку има одредени кризи, нарушување на пазарот итн, интервенираме и директно преку изнаоѓање на одредени партнери. Инаку тоа не е главната функција и суштина на работењето на една државна администрација. Благодарам.

Трајко Вељаноски: Благодарам.

Дали пратеникот е задоволен од одговорот односно дали сака да постави дополнително пратеничко прашање.

Има збор пратеникот Стојан Андов, повелете.

Стојан Андов: Со внимание го ислушав заменик министерот и сакам прво да го ослободам од една негова загриженост дека јас предлагам Владата да го откупува земјоделскиот производ, патлиџани, краставици итн. Да не се грижи, јас така никогаш ниту сум мислел, ниту сум сугерирал. Познат ми е европскиот аграрен пазар и се што сателитски околу него се правеше од времето кога нашиот заменик министер можеби не бил роден. Според тоа не треба никакви инсинуации. Јас имам предлог, да си ги засукате ракавите и да го задржите српскиот и косовскиот пазар за производството на ран зеленчук. Тоа ми е за да немаме ист случај како со тутунот и грозјето.

Да се фалите дека кај грозјето нешто сте направиле, срамота е. Грозјето начисто пропадна. И лозарите исто така.

Не сум задоволен од одговорот заради тие субјективни моменти каде само се удирате во гради, а немате право, а на другите им препишувате сосема други намери, што не е точно.

Прашања натаму не ми се потребни, бидејќи се ми стана јасно од одговорот.

Трајко Вељаноски: Благодарам.
Пратеникот не е задоволен од одговорот и нема дополнително пратеничко прашање.

Ја прекинувам седницата, продолжуваме во 15,00 часот.

Пауза до 15,00 часот.  
Светлана Јакимовска: Колеги продолжуваме со работа по паузата. 

Според редоследот утврден на координација, има збор господинот Марјанчо Николов, пвоелете. 

Марјанчо Николов: Благодарам госпоѓа потпретседателке. 

Господине премиер, почитувани министри, колеги пратеници, 

Имам три прашања да поставам на денешната седница. 

Првото прашање до претседателот на Владата на Република Македонија и се однесува на странските директни инвестиции. 

Господине премиер, за жал, Република Македонија и 2010 година ја заврши со  многу ниско ниво на странски инвстиции. Според податоците, тие се движат од 130 до 140 милиони евра, што споредено со сите наши соседи е убедливо најниско ниво на странски инвестиции. Вие, кога во 2006 и 2008 ја баравте довербата на граѓантие, една од клучните поенди на која што темелевте вашата програма за Преродба на државата, беа странските директни инвестиции. Имате, во програмата направено динамика во која што ветувате дека од 2008 до 2012 година ќе донесете 2 милијарди странски инвестиции. До сега, за жал на Република Македонија од тоа немаме видено ништо како држава. Вие, за да го поддржите концептот  што го промовиравте во програмата, определивте министер заложен за привлекување на странски инвсетиции. Определивте Агенција за привлекување на странски инвестиции, сега и додадовте и промоција на извозот, плаќаме околу 24, треба да бидат 32 промотори, водите кампања во странските медиуми која што државата годишно ја чини околу 10 милиони евра, наречена „Инвестирајте во Македонија“, за која сите плаќаме. 

И покрај сите овие напори да привлечете странски инвеститори Република Македонија за жал повторно ќе кажам ги нема. Странските инвестиции во Република Македонија покрај тоа што се ниски, нивната структура е таква да во најголем дел се однесуваат на акционерски капитал и реинвестирана добивка. Немаме гринфилд инвестиции. Немаме нови фабрики во технолошко индустриските развојни зони. 

Прашањето ми е, бидејќи почнува нова година 2011, кои инвеститори очекувате во 2011 година, да дојдат во Република Македонија, посебно кои се тие гринфилд инвсетиции? Дали во технолошко индустриската развојна зона ќе видиме некоја нова фабрика? Има најави дека една компанија, англиско-иранска сака да инвестира, меѓутоа проблематично е што таа е на црната листа е на САД. И онаа што  е во Иран и таа што е во Англија. Значи, освен оваа инвестиција, дали ќе се реализира или не, кои се тие нови гринфилд инвестиции што ги планирате да дојдат во Република Македонија? Дали имате такви најави? 

Исто така, сведоци сме дека деновиве господине премиер, во контекст на ова прашање се одврзува Светскиот економски форум во Давос. Втора година таму нема претставник Република Македонија. Над 2000 учесници има на тој семинар, ќе зборуваат претседатели на влади од најважните европски земји, Франција, Германија, ќе се обрати и претседателот на Русија Медведев, ние немаме претставници, каде е министерот за странски инвестиции Смак? Дали е во Давос, или вие знаете каде е можеби брка инвеститори по некои други земји. Зошто немаме претставник и дали не сметате дека присуството на еден ваков значаен настан, може само да користи за Република Македонија, би било добро вие, некој од замениците премиери да бидат присутни, меѓутоа ние сме сведоци дека за жал таму нема наши претставници? 

Второто прашање кое што сакам да ви го поставам се однесува на концесијата за патишата што Владата ја тера и кој што процес требга да  заврши според најавите во месец април. До каде е концесијаста за издавањето на патишата во Република Македонија за изградба од страна на странски инвеститори, дали ќе се реализира, тој тендер или повторно ќе останеме без реализација на овој тендер, иако потрошивме многу години додека се реализира до оваа фаза овој процес.? 

Посебно сакам да ми одговорите како Македонијапат ја заврши годината финансиски 2010, со кои финансиски резулати, посебно работната единица Патарина? Дали е точно дека и покрај акцијата „Змијско око“, во која што уапсивте голем дел од инкасантите кои работат на патарините, судот голем дел од нив ги ослободи од вина и тогаш тврдевте дека загубата е поради работењето на овие инкасанти, сега повторно Македонијапат и работната единица мислам дека се вика работна единица Патарина, работи со загуба? Кој е сега виновен ако е тоа точно? Кога еве велите сте се справиле со криминалот на патарините и во рамките на Македонијапат. 

Третото прашање е исто така што сакам да ви го поставам е дали планирате да го измените Законот за штрајк, во Република Македонија и во иднина да планирате додека вие сте на власт, сите да можат да протестираат само пред опозицијата? 

Сведоци сме дека вие воведовте една новина во Република Македонија, а тоа е да покрај тоа што се штрајкува против Владата, вие организирате штрајкови против опозицијата. Не се случиле протести во Република Македонија да нема контрапротести на истите. И притоа, господине премиер, на тие протести во најголем број случаеви, гледаме партиски активисти на вашата партија. Луѓе, вработени во администрацијата, кои за време на штрајкот излегуваат на протесети, а зимаат плата да седат на работното место и да ги свршуваат задачите за кои што ги плаќаат граѓаните. Набројте ми една, демократска земја во светот во која што граѓаните штрајкуваат против опозицијата. Кој, во услови на демократска избрана власт, треба да ги сноси одговорностите за состојбите во државата? Вие на сите протести против вашата Влада организирате контра протести. Протестираа млекарите, донесовте животни пред Социјалдемократскиот сојуз. Протестираа стечајците, извадивте жртви на транзицијата со бунди од 500 евра. Денеска протестираа професорите ги извадивте студентите преку вашиот пртседател на студентскиот Парламент. Штрајкуваат лекарите, ги вадите група граѓани пациенти. Штрајкуваат тутунарите, вадите задоволни земјодекци да протестираат пред опозицијата кои што замислете исто така носат Рејбан наочари, од 200 евра, бунди од 300 евра, итн. и не личат на земјоделци. 

Господине премиер, дали оваквиот начин на организација на протести против опозицијата ви служи како изговор да не ја понесете одговорноста за лошите состојби од вашето владеење? Дали мислите со овие контра протести дека ќе го залажете македонскиот народ дека за овие изминати пет години не остваривте голем дел од вашите ветувања и денеска во Република Македонија се живее и по сиромашно и без надеж дека ќе има некое подобро утре. Благодарам. 

Светлана Јакимовска: Благодарам. 

Господинот Николов Марјанчо постави три прашања сите три упати до претседателот на Владата, господинот Груевски Никола. 

На првото поствено прашања, во однос на странските директни инвестиции, ќе добиете одговор од господинот Груевски Никола, претседател на Владата, повелете. 

Никола Груевски:  Благодарам на прашањето на господинот пратеник. 

Тој добро знае зошто минатата година имаше одредено намалување на странските директни инвестиции, исто како и во 2009 година. Тоа е светската економска криза. 

Инаку, за ваша илустрација, почитуван пратеник, прво, податоците се уште не се излезени за 2010 година. Вие објавивте дека се 130-140 милиони. Имено, таа бројка е со 30 септември. Со 31 декември сеуште не е излезена бројката и веројатно ќе биде поголема. Меѓутоа, дури и да остане таа бројка, што секако е невозможно секако дека ќе биде поголема, но дури и да остане таа бројка, ќе ве потсетам дека тој износ на странски директни инвестиции, во услови на година што е позната по тоа што е најголема светска економска криза во последните 80 години е поголем отколку да речеме во 2003, кога вие бевте на власт, кога имало едвај 100 милиони долари или на пример во 2005 кога исто така вашата партија беше на власт, кога влегоа едвај околу 75 милиони долари, се извинувам евра.

Веројатно ќе беше исто така ќе беше и многу помалку во 2006, доколку набрзина не се распродадеше ЕСМ, така што кога ги кажувате овие бројки и критикувате, треба да си погледнете назад што вие сте направиле. Добро е тоа заради вас. 

Ние не го гледаме тоа што вие сте го направиле. Ние гледаме многу повеќе да се направи, но човек кој критикува, прво треба да си го погледне сопственото минато, па потоа друг кој направил, што направил и како направил. 

Ќе ве потсетам, дека пред да започне кризата во 2007 и 2008 година имавме рекордни, во историјата на нашата држава приливи на странски инвестиции. И тоа во 2007 година, беа 507 милиони, а во 2008 година, околу 430 милиони евра, што се заедно е, без малу, уште малку па 1 милијарда за само две години. Тоа никогаш не се случило во оваа држава. Се случи тогаш кога се применија новите економски политики, по доаѓање на власт на оваа гарнитура и по преземените мерки што беа ветени пред граѓаните, пред изборите. 

Се разбира, за време на кризата дојде до намалување на ова ниво, 2009 и 2010 година, меѓутоа дури и тоа намалено е повеќе отколку во времето кога во светот немаше криза, а на власт во Македонија беше СДСМ. Тоа е еден поразителен податок. 

Но, како и да е ние ќе се трудиме и понатаму, колку што е можно, да ги подобруваме работите, односно како ќе истекува економската криза, како таа ќе заминува, така повеќе да успееме да повлечеме странски директни инвестиции. 

Инаку, неточна е информацијата што ја кажавте дека годишно сме плаќале, по 10 милиони евра кампања, за старнски директни инвестиции. Се работи за многу помалку. Не знам колку точно, но 2 или 3, веројатно. Што е далеку од тоа што го кажавте вие 10 милиони. Тоа е веројатно дел од вашата пропагандна машина со која што сакате се да оцрните од она што се работи. Таа кампања си има еден свој ефект во создавање на добар имиџ за државата и формирање на инвеститорите за инвестирање во Република Македонија. 

Инаку, конкртно прашавте да ви ги кажам оваа година кои компании очекуваме да инвестираат во Република Македонија. Такво нешто не може да очекувате од мене, затоа што да се објави име на компанија што планира или е во некаков финиш или треба наскоро да донесе одлука и слично, без нејзина дозвола, тоа би било преседан, затоа што се работи за самата компанија, тоа е пазарно чувствителна информација. Секоја одговорна Влада не си дозволува да објавува такви имиња. Оној момент кога самата компанија ќе донесе одлука да инвстира и ќе донесе одлука тоа да се објави, тогаш ние или тие, се едно, како ќе биде договорот, ќе го објават тоа. 

Се сеќавам во времето кога СДСМ беше на власт, кој и да дојдеше инвеститор во Македонија па макар и само да се распраша, веднаш кога ќе влезеше кај премиерот се викаа сите медиуми, сите камери да се покаже дека ете дошол инвсетитор иако на тој, можеби ни на крај памет не му било да инвестира и со тоа само ги бркавте инвеститорите. Затоа што тие останува вчудоневидени од фактот што при посета на премиерот, одеднаш влегле група камермани, фоторепортери, новинари, без притоа да бидат прашани дали се согласуваат со тоа. Некои од нив, кои имав можност да ги сретнам во тој период како шеф на опозицијата, доаѓаа шокирани од таквиот начин. 

Таквиот начин на работа сега не пости. Значи, нема веќе таква работа. Се работи одговорно, се работи професионално и моментот кога било која компанија ќе одлучи да инвестира и кога ќе донесе одлука дека тоа моќе да се објави, се разбира дека Владата ќе го објави. Благодарам. 

Светлана Јакимовска: Благодарам и јас. 

Дали пратеникот е задоволен од одговорот, односно дали сака да постави дополнително пратеничко прашање? 

Има збор господинот Николов Марјанчо, повелете. 

Марјанчо Николов:  Господине премиер, 

Знаете, ја прифаќам вашата сугестија кога зборувате да имате кредибилитет со личен пример. 

Не обвинувате дека, ако дошол некој инвеститор во наше време, веднаш сме ги викале камерите и сме барале да се сликаат, дека наводно ќе дошол инвеститорот. 

Вас да ве потсетам, ставивте камен темелник со Тривју. Каде е фабриката? Ветивте дека ќе дојде Искра, Шише џам, редица други фирми да не ги спомнувам овде, кога беше изборната кампања 2008 година. Вие лично. И сега како нас не обвинувате дека сме правеле, кога вие сте велеле дека ќе дојдат овие инвесетитори, а ги нема. 

Сега, принципиелни сте или не сте принципиелни? Како може да обвинувате, кога вие истото сте го правеле за оваа работа. 

За економската промоција, во Буџетот стои 650 милиони денари дека ќе потрошите за економска промоција. Тоа изразено во евра е над 10 милиони евра. Економска промоција. Најголем дел одат за финансирање на скапите кампањи во странските медиуми. 

Затоа ве молам, господине премиер, кога зборувате за странски инвестиции, не мислете само кога фирмата ќерка ќе земе кредит од фирмата мајка и да го каже тоа е инвестиција. 

На оваа држава, на овој народ му трбаат нови фабрики, нови работни места. На тоа поле вие до сега ги имате најлошите политики од било која Влада. Работни места се отворија само во администрацијата што сите ја плаќаме. Нема работни места во фабриките. Во претходниот период, минатата година и предминатата година, 2009 и 2010 година, ви паѓа бројот на вработени во индустријата. Некаде над 10 илјади е намален. Тоа не се успешни политики за странски инвестиции.

Затоа, мислам дека кога зборуваме за оваа работа и барте принципиелност, треба она што сте го ветиле и да го исполните. Ветивте нови работни места, подобар животен стандард, отворање на фабрики. За овој период гледаме само трошење пари, министри кои не си ја вршат работата, промотори кои земаат дневници што не ги знаеме, инвеститори не гледаме. А ни велите дека ќе дојдат. 

Не знам, се мислам дали да ви поставам дополнително прашање, бидејќи повторно дебатата ќе се сведе на тоа како било во наше време, како е во ваше време и на крајот ќе помине ова, инвесетитори ќе нема. Затоа немам дополнително прашање. 

Светлана Јакимовска: Благодарам.

Второто поставено прашање е до претседателот на Владата на Република Македонија во однос на концесијата на патиштата. 

Одговор ќе добиеме од претседателот на Валдата господинто Груевски Никола, повелете. 

Никола Груевски:  Благодарам на прашањето. 

Само да спомнам дека компаниите што ги спомна почитуваниот претеник, сами објавија дека планираат да дојдат во Македонија, не сум ветил јас, туку тие дојдоа и сами објавија, претпочетокот на кризата. Никој со сила не ги тераше да ги потпишуваат меморандумите. Потпишуваа затоа што сакаа да инвестираат. Кризата ги промени нивните планови и тие ги одложија нивните инвестиции. Но, и понатаму остануваат заинтересирани за и во иднина кога ќе се  подобри состојбата глобално, а и се разбира во нивната компанија да го направат тоа што  го планирале. 

Инаку го спомнавте министерот Самак. Јас ќе во кажам сега во моментов е со потенцијални инвестиции на разгледување на локации. Денеска во овој момент е во Југозападна Македонија на разгледување на локации со потенцијален инвеститор. Но добро, вие си имате такво мислење и јас што и да кажам очигледно нема  да ви го сменам. Веројатно нема да го сменам вашето мислење ако ве потсетам дека со заминувањето на СДСМ оставивте скоро 37% невработеност,  а за само две години таа се намали на под 32%, па потоа стагнираше за време на кризата, заради кризата. Но да го оставиме тоа да преминам на второто прашање за кое што сега земав збор.

Прашањето беше околу концесијата на патиштата. Да потсетам дека во мај 2010 година беа отворени барањата пристигнати по јавниот повик за доставување барања за учество во постапката за доделување концесија, за вршење на работите за изградба, одржување, наплата на патарина и користење на дел од државните патишта во Република Македонија кој беше објавен во домашните и меѓународните медиуми и на интернет. Барање за учество во постапката доставија вкупно 8 компании. По евалуација на понудите Комисијата утврди дека 5 компании од тие 8 ги исполниле условите за учество во понатамошната постапка и овие конзорциуми се поканети да подигнат денеска документација и да достават понуди. Рокот за доставување на понуди е април 2011 година односно да учествуваат во втората фаза на постапката во која ќе се изврши евалуација на постапката во која ќе се иврши  евалуација на доставени понуди од страна  на квалификуваните компании. 

Предметот на концесија опфаќа вршење на работите за изградба на реконструкција, одржување,  наплата на патарина и користење на патните правци два пакети. Во едниот пакет предмет на концесија кој се нуди за концесија се патните правци Крива Паланка-Романовце, Кочани-Штип и Миладиновци-Штип преку Свети Николе, како и вршење на работите на одржување и реконструкција, наплата на патарина и користење на патните правци Миладиновци-Скопје и обиколницата на Скопје.  Вториот пакет се патните правци Стенковец-Блаце и Гостивар -Ќафасан и правецот Гостивар-Тетово-Скопје.  Од страна на Владата  создадени се сите предуслови за реализација на овој проект. За дефинирање на условите и вршење на студијата за оправданост на издавањето под концесија како и формирање на пакетите патишта се дел од проектот  претходно по пат на меѓународна јавна постапка беше ангажирана, реномирана, меѓународна консултанска куќа Уизбергер,  која ги изработи соодветните економски-техничко анализи и студии. Во меѓувреме во декември месец компаниите беа поканети за подигнување на тендерска документација, заклучно со јануари 4 веќе имаат подигнато тендерска документација за двата пакети, а една од фирмите подигна тендерска докумантација за само едниот пакет. Со тоа може да се каже дека сите предквалификувани компании ја имаат подигнато документацијата и како што кажав рокот е некаде кон крајот на април 2011 година. 

Поставувавте и прашање во врска со Македонија пат, дали е со загуба или без загуба, укажувајќи на тоа дека Владата имала односно Министерството за внатрешни работи акција наречена Змиско око во која што судот ги ослободил обвинетите. Ќе ве потсетам дека најголем дел од обвинетите над 90% не ги ослободи туку донесе пресуда дека се виновни и им одреди казни. На  некои им одреди условни казни, на некој неколку месечни, а некој година, на некој повеќе година. Меѓутоа не ги ослободи. Во јавноста се стекна впечаток дека се ослободени затоа што во судската постапка само едно од квалификациите не беше прифатено, а тоа беше злосторничко здружување, но останаа другите обивниненија, препоставувам за земање на мито и сличнио, заради кое тие добија пресуда во прв степен, сега не се сеќавам на бројот, мислам дека беше некоја бројка од  74 обвинети и околу 69 или 70 добиија пресуда во која пишува дека се виновни и добија соодветна санкција, некои поголема, некои помала.

Владата и понатаму ќе продолжи со активно следње на секаде каде што ќе се открие доказ за корупција или криминал и ништо нема да ја поколеба да продолжи по тој пат.

Светлана Јакимовска: Благодарам.

Дали пратеникот е задоволен од одговорот и дали сака да постави дополнително пратен ичко прашање.

Има збор господинот Марјанчо Николов, повелете.

Марјанчо Николов: Благодарам.

Господине премиер СДСМ има поинаков концепт за решавањето на прашањето за изградба на патиштата. Знам дека ќе речете, сте биле на власт зошто не сте го реализирале. Меѓутоа да ве потсетам, тогаш се изгради и најголем од автопатската мрежа спрема Коридорот 10. Значи тогаш сме вложувале, додека на другиот дел можеби не сме посветиле доволно внимание. Меѓутоа нашите математики покажуваат поголема корист ќе има ако сама како држава влезе во изградба на овие патишта, отколку да ги даде под концесија, затоа што со објавениот тендер како Влада се обврзувате, граѓаните како даночни обврзници, оној што ќе земе да го гради патиштата да мора да  остварува профити дека ако анализите покажат, според обем на сообраќај дополнителни обејкти што треба да се градат на трасата на патот тој е во загуба, ние ќе треба да му гарантираме добивка и да му исплаќаме средства од буџетот за да работи со добивка. 

Кога ќе ги ставите сите тие математики, се пкажува дека оној рок за кој се обврзани да ги изградат патиштата, 8 години, ако сами ги инвестираме парите во патишта дека ние ќе заштедима многу пари во буџетот кои може да се дадат за други проекти. Проблемот е само во приоритетот на проектите.  Вие како Влада се решивте да реализирате други проекти, ги гледаме тука во центарот на Скопје. во овој дел за најголем се решивте со кредите да решавате, меѓутоа споро оди и затоа нашиот концепт беше, ние се надеваме дека тоа нема да успее и дека тогаш ќе останете, како што мислиме ние, сами да си го градиме овие  патни правци во рок од 8 години, затоа што ќе заштедиме многу пари. давањето на странски инвеститор за овој период од 40 години, може и повеќе да е, не одговара за Република Македонија, 35 години. После тој период патот веќе ќе се доведе во ситуација да не биде употребен па странскиот инвеститор ќе си замине со профитот.

Би ве замолил, ако може, оние податоци за Македонија пат и за патарина, што се однесуваат за финансиското работење на да ги добијам на писмено ако се согласите, чисто да ги имаме како податоци, бидејќи луѓето кажуваат дека и покрај таа акција сеуште ова претпријатие и дел од тие претпријатија работат со загуба.

Светлана Јакимовска: Благодарам.

Третото поставено прашање е исто така до претседателот на Владата. 

Одговор ќе добиете од претседателот на Владата, господинот Никола Груевски.

Никола Груевски: Благодарам.

Како што вие кажавте, најголем дел од Коридорот 10 беше изграден во времето на социјализмот. Сега ако и тоа си го припишувате дека оваа гаранитура го направила, тоа е друга работа. тогаш автопатот се викаше Братство и единство.  Но, добро, можеби го чувствувате и тој дел да е ваша заслуга.

Тоа што кажавте дека друг модел вие би преферирале,  постојат дав модели, или со концесија или со директна градба. Ние го одбравме овој модел и ќе тераме до крај, ако биде успешно, тоа ќе биде успешно, а до колку во некој момент се пкаже дека другиот модел е подобар, не исклуќуваме можност да одиме и на друг модел. Во секој случај се трудиме најдобро да направиме и далеку од тоа дека ние сме решиле да инвестираме во друго, а ова не ви е толку важно, затоа што добро знаете дека автопатишта секаде во светот се градат со заем, станува збор за крупни инвестиции од милијарда и повеќе, некогаш и две милијарди евра. Но, добро, вие се обидувате тука малку да ја изманипилирате јавноста дека ние недомаќински работите. Онаа јавност која  малку од маклу е запознаена како се тера ваков вид на стратешки инвестиции добро знае како тоа се прави.

Што се однесува до прашањето што го поставивте, кажувајќи и жалејќи се на тоа зошто и вие како опозиција понекогаш сте посетени од незадоволни  граѓани и  и дека тоа ние сме ви го правеле, сме ги праќале и дека сте препознавале по некој партиски активист. Јас незнам дали сте препознаеле партиски активист, но добро знам дека кога се случуваат некакви си спонатани процеси во Република Македонија, нема ништи друго освен активисти на СДСМ или да речеме се најмала бројка од 90%. Така штп, очигледно е дека тоа што вие го правите сакате на други да  им го препишете.

Спомнувате и тоа дека некој тутунар имал реибан наочари, незнам, не сум видел, не исклучувам. Ако во минатото работел во МВР кога вашиот министер  Фрчковски донесе одлука на сите припадници на МВР реибан наочари па еве му останеле. Можеби имало и таков случај. Во секој случај треба да бидете свесни дека граѓаните знаат да пресудат, граѓаните памтат што им се случувало. На пример тутунарите памтат дека од времето од 2003, 2004, 2005 година имаа субвенција нула, сега имаат субвенција 60 денари и тоа постепено, прво почнавме со 30, па 45, и сега 60 денари субвенција по килограм, минатата година, оваа година пак 60 денари ќе си добијат субвенција и нормалнио луѓето да гледаат што се случува и да дојдат да ве посетат. Така да тое не треба да ве боли, треба да си порепознаете грешките од минатото, бидејќи ако не ги препознаете пак ќе ги повторувате. Подобро е да се потсетувате на грешките, да не се случи пак да ги повторите некогаш и да знаете што и како сте правеле во минатото. Очигледно понекогаш и вие самите заборавате па сте зачудени зошто некој ќе дојде да ве потсети на пример  оние луѓе кои се жртви на транзицијата и добро знаат кој во тој период раководеше и нормално се обидувате тоа да го импутирате на други. Благодарам.

Светлана Јакимовска: Благодарам.

Дали пратеникот е задоволен од одговорот и дали сака да постави дополнително пратен ичко прашање.

Има збор господинот Марјанчо Николов, повелете.

Марјанчо Николов: Благодарам.

Господине премиер, за жал воо вој случај немате аргументи да ги оправдате однесувањето на вашата партија со организирањето на протести пред седиштето на СДСМ. Аргументацијата не ви држи баш ни малку.

Како вие ќе му обајсните на еден граѓанин дека е виновна опозицијата во петата година од вашето владеење з анешто што лошо се случува.

Ќе ве прашаат колку пратеници имате во Собранието, 82, колку градоначалници, 52 колку пари трошите годишно 2,5 милијарди. Како може да ви е виновен Бранко за тоа што не оди во државата, а знаете да ги трошите парите на граѓаните. Акде можете тоа да го објасните.

Јас  не верувам дека има граѓанин што ќе ја прифати оваа ваша аргументација. Не држи тоа господине премиер.

Велите грешките од минатото.  Политичар сте свесни сте. Грешките од минатото се плаќаат или наградуваат на избори. СДСМ ги изгубил изборите, платил за грешките. Тоа што вие сте ветиле кога вас ви ја дале довербата, а не гласале за СДСМ, мислеле дека вие ќе направите подобро. И вие сте велеле дека ќе биде подобро. Кога не можете тоа да го остварите виновен ви е некој друг. Треба да престанете со вакво однесување. Или бидете вистински лидер и премиер на оваа држава и решавајте ги проблемите, немојте постојано да барате изговор дека некој друг ви е виновен за она што се случува, а што е позитивно велите дека е заслуга на вашата Владата.

Тутунарите, лозарите во оваа држава, за жал, поради вашите политики не размислуваат со глава, размислуваат со стомак, а стомакот им  е празен. Не си ги земале две  години парите од винарските визби лозарите, тутунарите ќе останат покуси во просек за едно евро по килиограм тутун. Затоа оваа приказна можеме да ја тераме до 101 и назад. Вашите години на владеење ќе поминат. На крајот на краиштата треба да оставите нешто за граѓаните се чувствуваат подобро. Со протести пред опозоцииајта тоа нема да го постигнете. Земете малку подобро вршете ги работите, порационално трошите ги парите на граѓаните. Оваа држава не е многу богата и овој народ има има трпение, меѓутоа кога ќе му пукне филмот нема назад. Одиме по тенка црвена линија, трпението на граѓаните е при крај,размислуваат со стомаци а не со глава.

Светлана Јакимовска: Благодарам.

Следен за поставување на пратенички прашања е господинот Сафет Незири, повелете.

Сафет Незири: Благодарам.

Почитуван  премиер, почитувани министри, имам две прашања.

Едното прашање е до МВР со надеж дека ќе биде присутна тука министерката Јанкуловска.

Второто прашање е до потпретседателот на Владата господинот Ставрески.

Првото прашање е  како што кажав до МВР. 

Јас како и другите пратеници кои имаат секојдневни средби со граѓаните на Република Македонија и природно поставуваат прашања од разни природи, истите се соочуваат со секојдневни приблеми во Република Македонија, во определени зони ода каде што доаѓаат и пратениците. Еден  од тие сум јас што во последно време ми се јавуваат серија жалби од граѓаните, во делот на уредување на нивниот статус во Република Македонија, односно во областа на државјанството на Република Македонија.

Имаме случаи каде граѓаните се жалат на процедурите и формите посебно на админстративната работа што функционира во МВР, во насока на прием на нивните документи, во насока на третирање на нивните документи, односно аплицирањето на оние на кои не им е уреден статусот на државјани на Република Македонија. јас тоа можам да ги сфатам за луѓе кои можеби се родени, можеби и ако таа категорија е  уредена со закон, меѓутоа повознемирувачко е за оние граѓани кои немаат уреден статус на државјани на Република Македонија, а се родени во Република Македонија, или пак нивните родители имаа државјанство, нивните сопруги имаат државјанство, нивните деца имаат државјанство, меѓутоа еве на пример Реџепи Идаетен а родена е во Лојане и што  е уште потрагично 4 години и ја продолжуваат личната карта за странци од 2005 до 2008 година. од 2008 година наваму и се укинува правото да има лична карта за странци а е граѓанка што е родена во Лојане Република Македонија.

Друг случај имаме кога на пример Ибраимовска Бона на која години со ред и ги примаат документите, врз основа на податоците на МВР, каде што е истакната кои документи треба да се имаат, меѓутоа секои три или четири бара дополнителни документи. Сакаат да ја натераат  да се откаже од државјанството на Република Македонија поради бирократските малтретирања, можеби и подзаконските акти, не знам како е тоа уредено, а со закон знам како е уредено и што предвидува законот за државјанство. Друг случај исто така имаме со Маголе која што е родена во Скопје, сопругот, децата, сите имаат државјанство, нејзините родители имаат, меѓутоа таа сеуште нема уреден статус на државјанин и долго време на истиот начин таа аплицира. Значи овие документи што ми ги донесоа  пред 30 минути, а имаат уште многу други документи верувам дека по службен пат вие од Министерство за внатрешни работи ќе ви дадат голем број на документи на случаи на граѓани кои што немаат државјанство на Република Македонија и наидуваат на вакви проблеми. Верувам дека треба да се има малку поинаков пристап. Не велам дека е амбициозна политиката на министерот или заменик министерот за уредување на статусот на државјанство на овие граѓани, меѓутоа треба да се гледа и вертикалниот дел, не само хоризонталниот дел на Министерството како функционира. Значи, тие што треба да ги разгледуваат тие прашања и мислам дека треба да  посветат поголемо внимание на ова прашање. Во рамите на ова, јас, се разбира, одговорот ќе го барам во писмена форма, а не сега да ми дадете одговор. Значи во рамките на истото прашање или истите информации што ги дадов барам за следната седница на пратенички прашања да добијам одговор. Од 2002 година, 2003, 2004, 2005, 2006, 2007, 2008, 2009 и 2010 година и 2011 првиот месец, колку граѓани во Република Македонија кои што немаат уреден статус на државјани на државата и  имаат аплицирано за државјанство, од тие што аплицирале колку се стекнале со право на државјани на Република Македонија и колку  од нив се одбиени. Не ме интересира нивната етничка припадност, туку само како граѓани кои што аплицирале колку се стекнале со тоа право, а на колку им се одбило тоа право. Ова е првото прашање.

Второто прашање е до министерот за финансии господинот Ставрески.

 Мислам дека една од афирмативните политики на Владата на Република Македонија е и олеснувањето на граѓаните при приватизирање на дворовите или пак земјиштето за едно евро метар квадратен. Знаете дека денес е крајниот рок  до 21 часот, доколку не грешам, меѓутоа над 70 илјади според информациитем, можеби не се прецизни, тие аплицирале за да го обезбедат тоа право за да ги откупат своите дворови, да бидат во нивно приватно својство. И бидејќи веќе имаме едно одложување на рокот, неколку месеци, беше во септември ми се чини минатата година крајниот рок за откуп на дворовите, сега е одложено до 27 јануари, до денешен ден, дали Владата планира барем уште 6 месеци да им се овозможи на граѓаните кои што се заинтересирани да ги откупат своите дворни места, затоа што потребата е голема, барањата се можеби исто така големи, граѓаните се исто така заинтересирани, повторно ќе кажам дека е тоа афирмативна политика на Владата во оваа насока затоа што се работи за една политика која има олеснување на граѓаните, затоа што не е многу скапо да се реализира тоа нивно право што е човечко и законско. Благодарам.

Светлана Јакимовска: Благодарам.

Господине Сафет постави две прашања едното упатено до Министерство за внатрешни работи и другото упатено до Министерството за финансии.

За првото прашање одоговор ќе добиеме од заемникот министер за внатершни работи.

 Инаку сакам да упатам едно појаснување, господине Сафет Незири, членот 42 од Деловникот ставот 1 кажува дека на поставено усно прашање се дава одговор, но ставот три остава простор она што треба да го даде одговорот, во случајот заменикот минстер за внатрешни работи, тој ќе одлучи дали да ви даде усмен одговор или писмен одговор.

Повелете заменик министер.

Назив Буши: Благодарам почитувана претседателке

Му благодарам на почитуваниот пратеник за поставеното прашање ,но бидејќи самиот пратеник инсистира да му биде одговорено писмено и јас исто така мислам дека писмено подобар ќе биде одговорот, бидејќи има и други имиња кои не ги спомна и така да ќе имаме можност и тие имиња да ги добиеме и конкретно за секој поединец што ќе ги има да им дадеме соодветен одговор од Министерство за внатрешни работи. Благодарам.

Светлана Јакимовска: Благодарам.

На поставеното прашање господинот пратеник ќе добие писмен одговор.

Поминуваме на второто поставено прашање, одговор ќе даде министерот за финансии, господинот Зоран Ставрески, повелете.

Зоран Ставрески:  Му благодарам на пратеникот за поставеното прашање. 

Би се согласил со него  дека проектот на Владата на Република Македонија  за откуп на дворното земјиште за едно евро по метар квадратен е исклучително афирмативен проект, еден од оние  кои што ја обележаа работата на Владата во изминатиот период и еден од проектите кои што едно прашање решава што со години стоеше нерешено од претходната Влада и за жал таа не успеа да го реши, очигледно немаше политичка волја да го реши. Како и да е, проектот побуди огромен интерес кај граѓаните. Она што можам да го кажам како последна цифра е дека близу 87 илјади граѓани заклучно со вчерашниот ден поднесоа барање за приватизација на земјиштето за едно евро по метар квадратен. Очекуваме таа бројка денеска ,заклучно со 21 часот завршува приемот на барањата , да стигне близу 100 илјади барања односно 100 илјади семества во Република Македонија  од прилика ќе ја искористат можноста што ја даде Владата  за откуп на дворното земјиште по едно евро од метар квадратен. 

Дополнително, како што знаете, ние направивме напор последните денови заради огромниот интерес и за што поголем број граѓани да ја искористат оваа шанса, вратите на Управата за имотно правни работи се отворени навечер до 21 часот. Дадовме и можност со не комплетна документација да се поднесуваат барањата, значи само со лична карта, идентификација на граѓанинот и поднесено барање, да влезат во процедура за да можат подоцна да ја комплетираат документацијата и сето тоа на некој начин ќе овозможи огромен број на граѓани да успеат да влезат во процедура нивните барања пред завршувањето на рокот. Се разбира по истекот на овој рок во следниот период во следните неколку  дена Министерството за финансии ќе направи анализа колкав број на барање стигнале, колкав број на граѓани успеале да го фатат последниот рок и се рабира ќе направиме проценка колкав број на граѓани нема да успеат тоа да го направат иако наштите очекувања се значи дека речиси 100 илјади граѓани ќе успеат, заклучно  со денес ,да поднесат барања. После таа анализа Владата ќе расправа за ова прашање, ќе го разгледа и зависно од околностите и фактите презентирани  во таа анализа од Министерството за финансии ќе донесе одлука. Значи во следниот период Владата ,набрзо ќе решава за ова прашање и тогаш ќе можам да го соопштам ставот откако Владата ќе завземе став по однос на ова прашање дали ќе има пролонгирање на рокот. Благодарам.

Светлана Јакимовска: Благодарам и јас.

Дали пратеникот е задоволен од одговорот односно дали сака да постави дополнително пратеничко прашање. 

Има збор господинот Незири Сафет, повелете.

Сафет Незири: Благодарам на дадениот одговор, од страна на министерот за финансии. 

Мислам дека еден сериозен пристап околу оваа проблематика бара поголема прегледност од страна на Министерството кое што исто така треба да изготви извештај до Владата и тогаш ќе одлучат на барањата на граѓаните. Мислам дека одговорот е во ред, јас сум задоволен и немам дополнително прашање.

Светлана Јакимовска: Благодарам и јас.

Продолжуваме понатаму.

Следен за поставување пратенички прашања е господинот Чинговски Томе, повелете.

Томе Чинговски: Благодарам потпретседателке.

Почитувани министри, почитувани колеги пратеници, моето право пратеничко паршање ќе го упатам до министерот за транспорт и врски господинот Миле Јанакиевски, а се однесува за решавањето на станбените прашања на вработените во Министерството  за одбрана, старешините и професионалните војници кои што пред малце на претходно нарачано прашање министерот за одбрана Зоран Коњановски одговараше.

 Бидејќи гледам дека и денес продолжува политичката хајка на ВМРО-ДПМНЕ кон градоначалниците на СДСМ, сакам најпрвин да ги расчистам сите дилеми околу обвинувањата дека градоначалникот на Карпош Стевче Јакимовски и СДСМ наводно ја кочеле изградбата на станови за војската во касарната Илинден. Тоа апсолутно не е точно, одговорно тврдам.

 Општините со кои раководат градоначалниците од редовите на СДСМ постапуваат согласно позитивните законски прописи за сите ДУП-ови, вклучително и овој кој се однесува на  касарната Илинден. Конкретно за овој ДУП советничката група на ВМРО-ДПМНЕ во општина Карпош предложила, а советот усвоил заколучок да бидат информирани за изработката на овој план. Сите граѓаникои живеат на територијата со кој се регулира овој план или се заинтересирани за самиот план. Значи, постапката е во тек и се постапува согласно барањето на советничката група на ВМРО-ДПМНЕ. 

Еве, јас како пратеник во името на СДСМ уште еднаш јавно потврдувам дека секој проект кој е во интерес на припадниците на Армијата на Република Македонија, СДСМ ќе ги подржи, значи сите проекти кои се во интерес на овие лица кои што се вработени во Армијата на Република Македонија. 

Но кога веќе министерот Зоран Коњановски барем декларативно се залага за брзо решавање на станбеното прашање на вработените во Министерството за одбрана, старешните и професионалните војници, СДСМ уште минатата година на 12 ноември излезе со многу конкретна иницијатива за брзо решавање на овој проблем. Предложивме многу рационално и ефикасно решение кое ќе предизвика минимални финансиски импликации за Буџетот на Република Македонија. Имено соглсно сознанијата со кои располагаме, потенцирам, само во Скопје има 480 станови во сопственост на Владата  со кои стопанисува ЈП за станбен и деловен простор во кој има диво вселени лица. Значи внимавајте, 480 станови, тој податок господине министер е ваш податок кој што пред извесно време, од прилика пред три четири месеци ни го доставивте вие. Само во Скопје имаме толку станови диво вселени. 

Оттука, доколку Владата на ВМРО-ДПМНЕ  навистина сака да ми го реши станбеното прашање на старешините и професионалните војници може да донесе одлука со која овие станови ќе им ги додели токму на овие припадници на Армијата на Република Македонија. Со таква одлука Владта, станбеното прашање на припадниците на АРМ ќе им го реши веднаш, наместо да чека изградба на станови со години. Имаме решение, зошто луѓето да чекаат, зошто да го актуелизираме проблемот кога ова можете да го решите веднаш. 

Затоа, господине министре за транспорт и врски, зошто овие диво вселени станови не им ги остапите на вработените во Министерството за одбрана. Ова е моето прво прашање,  имам и други прашања до вас министре, но сакам да го искористам ова време за прашањата кои што ги тиштат граѓание од мојот роден град.

Едно од прашањето е за министерот за образование, за жал во моментот не е тука, меѓутоа мислам дека е присутен во зградата и ќе го слушане прашањето и не би го губел времето би го поставил прашањето.

Би го прашал министерот за образование зошто опремнината на наставничкиот кадар кој што е заминат во пензија од 2009 година до ден денешен не им е исплатен. Опремнинаа значи доцни веќе, еве влегуваме во втората односно третата година каде што на луѓето кои заминале во пензија, не им е исплатена. Имајте во предвид во каква тешка финансиска ситуација се граѓаните и од зборовите на самата Владата која кажува дека со запаѓањето на финансиката криза која го опфати регионот и стопнството, а и граѓаните трпат заради сето тоа и самата Влада не може да преземе конкретни чекори. Затоа овие граѓани како и премиерот во една прилика кажа не само што доаѓаат кај пратениците од власта, доаѓаат и кај пратениците од опозицијата и ги бараат своите средства, луѓето работеле  по 40 и кусур години и сега  мислам дека им се неопходни. Голем број од тие граѓани на Република Македонија вистински се во тешка финансиска ситуација. Овие две плати, опремнина им значат многу во нивните животи. Значи покрај тоа што им доценеше опремнината на голем број од нив веќе 2,5 години, 3, им доцнеше и првата пензија. Меѓутоа за нивна радост, за радост на сите нас мислам дека пензијата им пристигна по доцнење и од 4 до 5 месеци, а опремнината сеуште ја немаат замено. 

И третото прашање исто и министерот за труд и социјална политика не го гледам тука, а мислам дека е во зградава, ако може затоа што за брзо време  ќе дојдат и одговорите, ќе траба да ги дадат одговорите би замолил барем присуството на министерот за труд и социјална политика да го обезбедите.

Светлана Јакимовска: Јас се согласив и она што вие го кажавте можете да го поставите во интерес на времето, а го повикувам доколку е тука министерот за труд и социјална политика да влезе во салата.

Томе Чинговски:Навистина овие  овие прашања произлегуваат од граѓаните со кои што ние комуницираме и  мислам коректно е да министрите или барем замениците да бидат тука затоа што вината ја префрлаат после граѓанитен на нас, мислат дека не сакаме да ги поставиме прашањата, а индирекно и на членовите на Владата. Затоа молам барем заменикот да биде тука, во можност малку да подебатираме на оваа тема, луѓето да слушнат до каде се. Прашањето се однесува за она што и  самиот министер им го вети на граѓаните односно на вработените во градинките заедно со Владата на Република Македонија дека за сите оние ослободени слободни места по основ пензионирање дека ќе се пополнат и дека тие луѓе ќе добијат решение. Беше договорено во неколку фази, во првата фаза да влезат некаде од прилика сто или двеста вработени, меѓутоа  сетоа беше колку да се затешка оние штрајкови кои беа предизвикани  се примија само еден мал број, од 100 да речеме се примени само една третина во неколку градови во Република Македонија, а другите останаа недозавршени. Меѓутоа и ветеното да го исполнеше министерот сепак ќе останеше една голема луфта. Јас имам податоци конкретно за мојата локална самоуправа, општината од каде доаѓам за  Охрид, од каде што се ослободени 25 работни места по основ пензионирање. Од тие до сега се реализирани само шест. Остануваат уште 19 нереализирани работни места. Значи, испразнети.  И друго, тука се прави класична дискриминација, од тие 6 кои добија решенија што им се преиначи од времени вработувања во стални вработувања, добија само негувателки и воспитачки. Зошто, другиот персонал, техничкиот персонал не заслужува да добие решение за неопределено работно време. 

И трета работа, јас мислам дека министерот за труд и социјална политика прави еден огромен прекршок непочитувајќи го Законот за работни односи. Сите овие луѓе кои што се моментално во градинките кои работат, немаат апсолутно никакво решение,  ниту договор за дело, ниту им тече стажот, ниту ништо. Мислам дека ова прашање кое го упатувам до министерот за труд и социјална политика заслужува внимание и заслужува одговор. Благодарам.

Светлана Јакимовска: Благодарам 

Беа поставени три пратенички прашања, првото прашање до Министерството за транспорт и врски, одговор ќе добиеме од министерот Миле Јанакиевски, повелете.

Миле Јанакиевски: Почитуван потпретседател на Собранието, почитуван пратеник Чинговски,

Добро е што ја покренавте таа тема бидејќи е доста популарна во јавноста овие денови и сакам да истакнам некои факти кои до ден денес мислам дека не се спомнати.

 Во текот на реформите одбраната на Република Македонија ослободи голем број на простори ширум на територијата на Република Македонија како во Струмица, во Кичево, во Гевгелија, во Дојран и во други градови во Република Македонија. Еден од просторите кој беше ослободен е дел од касарната Илинден и потоа согласно програмата на Владата,Агенцијата за просторно планирање подготви детални урбанистички планови во соработка со општините. Значи во текот на постапката беше вклучен и господинот Јакимовски и други градоначалници било да е тоа од ВМРО-ДПМНЕ  или од СДСМ или градоначалници од ДУИ, значи тие активно учествуваа во изработката на  деталните урбанистички планови, бидејќи општините беа заинтересирани преку ова земјиште преку продажбата да добијат средства и преку изградбата на определени објекти што беа планирани на овие простори, ќе добијат комуналии и на некој начин ќе се подобри квалитетот на животот на нивните општини. Да се навратам конкретно на општината Карпош, во три наврати деталниот урбанистички план за касарната Илинден беше корегиран по барање на градоначалниот Стевче Јакимовски. На крајот ние се договоривме начелно како треба да изгледа во иднина деталниот урбанистички план за Касарната „Илинден“. Истото го направивме и со општината Бутел бидејќи дел од касарната припаѓа на територија на општината Бутел, дел од касарната припаѓа на општинта Карпош. И се беше во ред. Деталниот урбанистички план по извршената ревизија го доставивме до општината и започна јавна анкета. Значи нешто доколку не било во ред со самата постапка со самиот детален урбанистички план општината односно советниците и градоначалникот на општината Карпош немаше да започне јавна анкета. Ако не ми верувате, прашајте го градоначалникот Јакимовски ќе ви каже дека започна јавна анкета. Но оддеднаш градоначалникот Јакимовски се премисли, имале некоја седница на совет, едни ги толкуваат на еден начин заклучоците ги протолкува на друг начин. Сакам да ви кажам не постојат законски пречки уште во текот на утрешниот ден господинот Јакимовски деталниот урбанистички план за Касарната „Илинден“ да го стави на јавна анкета. Прашајте го него, ако сакате консултирајте се со законот, уште еднаш ќе напоменам не постои правна пречка во текот на утрешниот ден да започне јавна анкета за деталниот урбанистички план за Касарната „Илинден“ што е пред фаза за носење на детелниот урбанистички план. 
Исто така, одговорно ви тврдам доколку ваков каков што е планов и граѓаните се задоволни со таков детален урбанистички план по завршување на јавната анкета нема никаква правна пречка градоначалникот Стевче Јакимовски да добие согласност за овој детален урбанистички план што е основа советниците да го усвојат истиот. Така да се работи за класична политичка манипулација на јавноста. И повторно ќе ви кажам уште во текот на утрешниот ден не постои правна пречка градоначалникот Стевче Јакимовски да започне со јавна анкета на деталниот урбанистички план, а Министерството за транспорт и врски на таков план бидејќи ние го изготвувавме во соработка со Агенцијата за просторно планирање ќе даде согласност што е основа општината да го усвои планот.

Инаку вие вадите повеќе фрази и тези се со цел да го оправдате неносењето на планот слично како што правите и за дивоградбите. Најнапред кажувавте дека Касарната „Илинден“ не сакате да се направи во тампон зона а претходно планот како што кажав беше изработен во соработка со градоначалникот Стевче Јакимовски, па потоа мала била површината, не сакале зградите да бидат 20 спрата сакале да бидат 18. Значи доколку нешто не сакате да биде многу е лесно да се најде начин како да не биде тоа. Изгледа многу ви е тешко да направите нешто да биде. Чест на исклучоците.

Сега имате најнов предлог да сме иселиле 500 фамили и потоа во нивно место да ги сместиме припадниците на Армијата кои сакаат нови станови.

Прво, ова се луѓе кои живеат по десетици години во овие станови, или луѓе не се тие брутално диво вселени, но има различни случаеви зошто немаат корисничко право на тој стан. Најчесто е тоа не знам починал родител па нема оставинска постапка, или има различни примери. Мал број од нив се брутално влезени во становите. И ние како Влада предложивме, тоа беше нашиот став, да се овозможи на овие диво вселени луѓе со пресек со 2009 година бидејќи тогаш има направено анализа да си ги откупат станови. Но, имаше определени забелешки од страна на Уставниот суд и ние како Влада повторно ќе пристапиме кон корегирање на тие одредби но повторно ќе се овозможи на диво вселените граѓани да ги откупат овие станови.

Инаку јас не сакам да се навраќам што било претходно но вие имавте можност како политичка партија тоа било вашиот став да сте ги иселеле тие 500 семејства, но знаете дека тоа политички не е можно бидејќи 500 семејства ќе останат на улица. Дајте да направиме нешто добро за граѓаните, добро да направиме за припадниците на Армијата, надминете се самите себе си и градоначалникот Стевче Јакимовски да овозможиме да се донесе деталниот урбанистички план, да се овозможи на Министерството за одбрна да ги изгради овие згради, бидејќи јас навистина не можам да го разберам градоначалникот.

Прво, ќе добие пари од продажба на земјиштето. Еве можеме и заедно да го објавиме земјиштето, заедно да ги направиме условите.

Второ, ќе се изградат станови за припадниците на Армијата со што ќе се реши еден повеќегодишен проблем.

Трето, ќе собере средства од комуналии. Значи едно што ќе собере средства од продажба на земјиштето, да ве потсетам 80% од цената што ќе се постигне за продажба на земјиштето оди на сметка на општините. Еве прашајте го градоначалникот на Струмица колку пари доби од продажба на земјиштето за Касарната во Струмица, ако мене не ми верувате. Или прашајте го градоначалникот на Кичево, или градоначалникот на Дебар прашајте го.

Второ, за комуналиите. Во тој детален урбанистички план не се само зградите за Армијата. Таму има големи делови за нови станбени згради, има простор за шопинг молови, има простор за индивидуални куќи, значи не е исклучиво една намена. Многу мал сегмент од дел од Касарната е наменет за становите за припадниците на Армијата. И пред мене и пред министерот Коњановски градоначалникот Стевче Јакимовски кажа дека добар е овој проект, добро е и тој самиот прифати да ги ослободи овие згради од комуналии. Но најверојатно нешто се сменило во неговата глава или тоа е политика на Социјалдемократскиот сојуз да не поддржува проекти па макар тие биле добри за граѓаните на Република Македонија. И тоа не добро, не е добро бидејќи сите губиме.

Има четири работи за кои има директна придобивка на општината Карпош. Но тоа е вашиот став, ние ќе направиме се да овозможиме да има станови за припадниците на Армијата бидејќи тоа е дел од нашата програма и со тоа ќе одиме до крај. Благодарам.

Светлана Јакимовска: Благодарам и јас.

Дали пратеникот е задоволен од одговорот односно сака да постави дополнително пратеничко прашање.

Има збор господинот Чинговски Томе, повелете.

Томе Чинговски: Благодарам потпретседателке.

Му благодарам и на министерот за неговиот одговор, меѓутоа не одговори на она конкретно што го прашав.

Господине министре, доколку сте заинтересирани да го решите станбеното прашање на припадниците на АРМ, вие имате можност и можете тоа да го решите. Но, крајната цел ви е сосема поинаква и во вашиот одговор тоа го кажавте. Значи покрај под наводници „становите за припадниците на АРМ ќе се изградат и други објекти“. Значи тоа ви е крајната цел, значи профитот е крајната цел. Дококлу велите да не ги иселиме луѓето значи вие кажувате дека сте за едни мајка, за други маќеа. Има решенија. Решенија има да се решат сите тие прашања. И не е точно дека градоначалникот на општина Карпош го кочи овој проект. Не е апсолутно точно. Во процедура се сите постапки. Иницијативите кои што ги покренаа советниците на ВМРО-ДПМНЕ се ставени на дневен ред и се разгледува целата таа постапка. Значи апсолутно градоначалникот на Карпош не ја кочи постапката која што вие ја кажувате, која што вие се трудите пред јавноста да направите дека градоначалникот на Карпош ја кочи постапката. Друг е проблемот кај вас. Човекот е еден од најуспешните ако не и најуспешен градоначалник во Република Македонија и тоа сакате да го оспорите, меѓутоа нема да ви успее. 

Немам дополнително прашање.
Светлана Јакимовска: Благодарам.

Второто прашање беше поставено до Министерството за образование и наука. Ќе добиете писмен одговор бидејќи не е присутен министерот.

Третото прашање е поставено до министерот за труд и социјална политика.

Одговорот ќе добиеме од министерот за труд и социјална политика.

Процедурално госпоѓа Цветанка Иванова, повелете.

Цветанка Иванова: Благодарам..

Очигледно пратеничките прашања полека но сигурно ќе ја изгубат функцијата. Ако се сеќавате, една од причините заради која што го изменивме Деловникот токму е и во делот на пратеничките прашања каде што баравме задолжително да присуствуваат претседателот и членовите на Владата. И, дадовме можност претседателот на Владата заради позицијата која што ја има и секако заради обврските да може да отсуствува на пратеничките прашања најдолго еден час. Но тоа не значи за останатите претставници на Владата, како што е во случајов министерот за образование. Недопуштено е еднаш во месецот да се имаат пратенички прашања а да нема претставник од Министерството за образование и наука било тоа да е министерот или заменикот министер да одговара на поставено пратеничко прашање. Вие можете да го затворите овој проблем со премин дека ќе добие пратеникот писмен одговор, меѓутоа тука се крши Деловникот. 

Јас би побарала уште еднаш и вие и претседателот да се заложите да се подобри односот на министрите особено на одредени министри кон Собранието на Република Македонија. Инаку ова не е воопшто оправдување затоа што е спротивно на Деловникот. Еве прочитајте го, тоа е членот 39 со последните измени.

Светлана Јакимовска: Благодарам.

Го изменивме Деловникот, тука се согласувам со вас, меѓутоа и ставот 2 на членот 39 до крај да го прочитаме:„На седницата задолжително присуствува претседателот и членови на Влада и други носители на јавни функции за кои е најавено дека ќе им се поставува пратеничко прашање“. Не е прекршен Деловникот. И, јас го видов министерот дека беше присутен во еден дел од пленарната седница. Значи нема никакви прекршувања во смисла на Деловникот затоа што...

Цветанка Иванова: Како потпретседателке, вие значи не го толкувате „најавено прашање од страна на останати носители“.

Светлана Јакимовска: Дозволете јас ве сослушав, не ми упаѓајте во збор.

Цветанка Иванова: Исклучите ме сега. Јас ја користам можноста.

Светлана Јакимовска: Па сега ако вие барате да ве исклучам ќе ве исклучам. Не морам да ве исклучам, меѓутоа може да ме сослушате.

Значи немаме никакво прекршување и јас затоа кажав дека ќе добие пратеникот писмен одговор од Министерството за образование и наука.

Продолжуваме понатаму.

Процедурално побара господинот Спасеновски Александар, повелете.
Александар Спасеновски: Почитувана потпретседателке, почитувани колеги пратеници,

Дозволете да реагирам процедурално во однос на дискусијата од страна на мојата колешка од Социјалдемократскиот сојуз.
Светлана Јакимовска: Не, не беше дискусија, обратете се до мене.

Александар Спасеновски: Добро, да ви се обратам вам.

Вие согласно Деловникот имате право да се грижите да биде сочуван угледот и достоинството на Собранието и би ве замолил пред да почнам да елаборирам во однос на точките од Деловникот да замолите да бидат попристојни колегите од СДСМ.

(Гласни реакции од пратеници на СДСМ).

И второ, само би сакал да укажам и да ми дозволите да земам збор во однос на присуството или неприсуството. Станува збор за една од точките при секоја од седниците за пратенички прашања каде што колегите реагираат и тоа е правилно, во ред е, некогаш се користи во насока на прибирање на политички поени. Меѓутоа, согласно Уставот на Република Македонија а овој Деловник се темели на Уставот на Република Македонија претседателот на Владата и потпретседателите на Владата ја претставуваат Владата на Република Македонија и одговараат на пратениците и на јавноста во однос на дилемите кои што тие ги имаат. 

Оттаму доколку се наоѓаме во ситуација кога имаме намјалку 4/5 од министрите во оваа Влада, односно доколку имаме ситуација во која што имаме повеќе министри отколку пратеници на СДСМ во салата да повикуваме дека отсуствуваат министри, мислам дека станува збор за груба политичка манипулација. Значи ќе повторам согласно Уставот претседателот и потпретседателите на Владата ја претставуваат Владата. Така е во случајот и со оваа седница. Во моментов во оваа сала има повеќе министри во салата отколку пратеници на СДСМ. Ви благодарам.

Светлана Јакимовска: Благодарам.

Повелете господине министер за труд и социјална политика за вашето трето прашање.

Џелал Бајрами: Благодарам потпретседателке.

Благодарам и почитуваниот пратеник за поставеното пратеничко прашање.

(Гласни реакции)
Светлана Јакимовска: Ќе ве замолам да го сослушаме одговорот на министерот.

Џелал Бајрами: Прашањето беше поставено до Министерството за труд и социјална политика во врска со јавно дадената изјава од наша страна односно од министерот за труд и социјална политика во врска со решавање на проблемот на вработените во градинките во Република Македонија и тоа како на негувателките и воспитувачките така и на помошниот персонал.

И, морам на почетокот да кажам дека ние не само дека ќе го одржиме ветувањето кое што го дадовме минатата година туку ние како Влада односно како Министерство отидовме и подалеку од тоа што се нафативме да решиме проблем кој што беше наследен од минатото, а тоа е ...

(Реакции)

Светлана Јакимовска: Ќе ве замолам колеги да го сослушаме одговорот на поставеното прашање од господинот Чинговски.

Џелал Бајрами: Благодарам.

Поставеното прашање беше во насока на тоа дали ќе го држиме ветувањето кое минатата година го дадовме како Министерство односно Влада дека ќе се нафатиме за решавање на проблемот со кој се соочуваат вработените во градинките како стручен персонал, во смисла на негователки и воспитувачки, но и во смисла на техничкиот персонал. Не само што ќе го одржиме ветувањето кое го дадовме минатата година дека ќе го решиме проблемот со вработените во градинките туку отидовме и подалеку од тоа, со тоа што се нафативме да решиме проблем кој беше наследен повеќе години наназад, а тоа е проблемот околу статусот на вработените во сите градинки во Република Македонија.

Сите ние знаеме дека за жал сите тие кои беа ангажирани во градинките, јас би рекол со никаков договор, тие беа ангажирани повеќе години наназад и ние уште минатата година рековме дека постепено ќе го решаваме статусот на вработените во градинките како на негувателките и воспитувачките, така и на помошниот персонал, со тоа што минатата година дадовме сто согласности за решавање на статусот на вработените во градинките и тоа во сите општини во Република Македонија, таму каде што се соочуваат со ваков проблем и првите 100 негувателки и воспитувачки веќе го имаат решено нивниот статус. Исто така, минатата година ние рековме дека постепено ќе го решаваме проблемот на вработените во градинките, со тоа што втората година ќе издадеме уште 100 согласности и дека во иднина при секое ново пензионирање или напуштање на работата од страна на негувателките и воспитувачките, по било кој основ истото место ќе го дополниме.

Како министер за труд и социјална политика сега немам информација дека за некои пензионирање од градинките во Охрид се нема дополнето местото. Претпоставувам можеби е така, можеби има одредено пензионирање во некоја од градинките во Охрид или било кој град во Република Македонија, меѓутоа, бидете убедени дека сите барања кои ќе бидат проследени до Министерството за труд и социјална политика по основ на пензионирање и испразнето место по основ на пензионирање, сите тие места ќе бидат пополнети односно ќе се издадат согласности за нивно пополнување. Повторувам, оваа година ќе издадеме уште дополнително 100 нови согласности за вработување во градинките и конечно проблемот со статусот на вработените во градинките, кој се провлекува години наназад  и кој според мене е наследен од пред 7-8 години и повеќе, конечно оваа 2011 година ќе биде затворен.

Светлана Јакимовска: Благодарам.

Дали пратеникот е задоволен од одговорот односно сака да постави дополнително пратеничко прашање.

Има збор господинот Чинговски Томе, повелете.

Томе Чинговски: Благодарам потпретседателке.

Прво, да изразам жалење што на министерот за образование и наука му е позначајно да гостува на вестите на Сител отколку да биде присутен на седницата на која се поставуваат пратенички прашања.

И второ, за одговорот на министерот за труд и социјална политика да кажам, господине министре, не сум задоволен од вашиот одговор, затоа што ова писмо за лицата што се заминати од градинката во Охрид по основ на пензионирање го имате добиено 6-7 пати. Последното кое е испратено е на 27.10.2010 година. Овде имате 19 лица до тој период кои се заминати по основ на пензионирање. Го имате ова писмо, го има и вашиот шеф на Кабинет. Доставено ви е писмото и ве молам да го побарате, да го видите и по ова што го кажавте, да го исполните пред граѓаните.

Друго, дадовте шест - тоа го кажав во мојот говор, жалам што не бевте тука, јас го кажав тоа дека дадовте согласност за шест вработувања во Охрид, меѓутоа, дадовте само за воспитувачки и негувателки. Со тоа правите дискриминација.

И трето, кое го спомнав во мојот говор, господине министре, го кршите Законот за работни односи. Сите оние кои се на определено работно време, без договор кои работат не исполнуваат ниту еден услов. Вие сте должен да им обезбедите на тие луѓе да можат непречено да работат. Добро е, доколку она ветување што го дадовте и во реалноста го реализирате. 
Меѓутоа, моите информации покажуваат поинаку. Дека од 100 ветени не се исполнети ниту половината. Моите информации кажуваат. Моите информации го кажуваат тоа. Јас се надевам и немам причина да не ви верувам на тоа што го кажавте. Меѓутоа, крајно време е овие изпразнети места, на кои што одат на работа луѓе со определено работно време, да не им биде (дофрлање од место)...

Кажав дека немам причина да не ви верувам. Меѓутоа, моите информации кажуваат дека не е така. И јас се надевам дека во иднина, во нардната 2011 година, оние работни места што им ги ветивте на тие луѓе дека ќе го исполните тоа ветување. Благодарам. Немам дополнително прашање. 

Светлана Јакимовска: Благодарам. 

Нема дополнително пратеничко прашање. 

Според редоследот за поставување пратенички прашања е госпоѓа Станка Анастасова, повелете. 

Станка Анастасова: Благодарам потпретседателке. 

Почитувани колеги пратеници, почитувани министри во Владата на Република Македонија, почитуван премиер, 

Моето прво прашање го упатувам до претмиерот на Република Македонија господинот Никола Груевски. 

Општина Лозово 90% од населението, се занимава со производство на тутун. Од нив само 20% имаат сопствено земјиште, а останатие, преку здружението што си го формирале со име Лозово, поднеле барање до Владата, односно до Министерството за земјоделство, шумарство и водостопанство за давање согласност за користење на земјоделско земјиште што е предмет на договор за долгорочен закуп склучен со АК Џумајлија, господине премиер, би сакала навистина вие да ме сослушате и вие да ми дадете одговор, а не министерот.

Да повторам, Здружението Лозово, Здружение на тутунопроизводители поднеле барање до Владата односно до Министерството за земјоделство, шумарство и водостопанство за добивање соглсност за користење земјоделско земјиште што е предмет на договор за долгорочен закуп склучен со АК Џумајлија. Фирмата е во сопственост на господинот Слободан Даневски, поранешен пратеник, поранешен градоначалник на општина Свети Николе. Располага со површина од над 8000 хектари земјоделско земјиште под закуп. Тоа е државно земјиште.

Одговорот од Владата, односно од министерот Љупчо димовски издадено на 26 февруари 2010 година гласи: 

Правното лице АК Џумајлија АД Лозово, согласно преземените обврски и одговорности од Договорот не може земјоделското земјиште да го дава во подзакоуп, ниту да врши пренос на договорот на трети лица што, согласно Договорот член 37 од Законот за земјоделско земјиште претставува основ за е днострано раскинување на Договорот. 

Во меѓувреме, од страна на Агенцијата за вработување се врши притисок врз раководството на здружението на тутунопроизводителите Лозово да се откажат од ова здружение, при што им се укинува надоместокот од Агенцијата за вработување, што требале до го примаат до пензија. 

Потоа, се формира ново здружение на тутунопроизводители со име тутун, од страна на господин Стојче Митев, вработен во АК Џумајлија како магационер, кој сега е сеуште претседател. Преку ова здружение се контролира поделеното земјиште на тутутнопроизводителите што всушност е веќе доделено како долгорочен закуп на АК Џумајлија АД Лозово од страна на Владата. А, за да добијат парцела во подзакуп, граѓаните мора однапред да плаќаат готовина. 

Имам сознанија дека закупот на државата воопшто не се исплатува. Дополнително се собираат пари од граѓаните од тутунопроизводителите. Во самиот одговор што го прочитав пред малку даден од страна на министерот за земјоделство, господинот Димовски, се вели дека АК Џумајлија, согласно Договорот за закуп не смее да го издава во подзаклуп ова земјиште. 

Моето прашање, почитуван премиер упатено до вас е следно: 

Бидејќи АК Џумајлија не го почитува Договорот за зкауп и преземените обврски зошто не го раскинете договорот и еднострано, бидејќи самиот договор го предвидува тоа и зошто ова земјиште не го поделите на овие кои се земјоделци, кои сакаат да работат на нивите и оние кои треба да ги прехранат сопствените семејства? 

Како доказ, во прилог ги давам овие документи, за да видите дека сето ова што го говорам е вистина. Ја молам потпретседателката да ви ги достави. 

Моето второ прашање го поставувам до министерот за здравство. Бидејќи тој не е присутен, најверојатно ќе ми одговори заменикот министер. 

Во соопштение за медиумите од Министерството за здравство на 2.11.2009 година, беше наведено дека реформата на службите за итна медицинска помош не е поврзана со работата со матичните лекари, а уште помалку дека овие лекари ќе учесчтвуваат во укажувањето на итна медицинска помош во населени места каде што бројот на жители од под 20 илјади. Во Берово, Делчево, Валандово, тоа се места под 20 илјади жители, Службата за итна медицинска помош е екипирана. Тоа е добро. Но, тоа изостана во општина Свети Николе. Има здравствен дом каде што, според Законот треба да има и служба за итна медицинска помош. Затоа, бидејќи има дежурна служба што до некаде ги покриваше овие потреби, се воведе нов начин, односно дежурање на матичните лекари, што се воведе минатата година кога беше сезона на грип. Се кажа дека тоа ќе биде само во тој период. Но, за жал, тоа продолжи. 

Матичните лекари дежураат во служба на јавната здравствена установа, каде веќе има 4 екипи кои треба тоа да го работат, се платени за тоа, но се прават пресметки и фактури, се поднеуваат до Фондот, матичните лекари немаат ништо од тоа. Штетата од ова е што матичните лекари ќе мора да си ги остават своите ординации и нивните пациенти во тој момент не може да се лекуваат, не можат да се прегледаат, бидејќи матичниот лекар е обврзан, без договор, молчешкум, бидејќи се плашат колегите од реперкусии да не им се случи нешто, мораат да дежураат, што сепак е на штета на лекарите но најмногу на штета на пациентите. Зошто одбрале матичен лекар, за да работи во јавното здравство? 

Би сакала да прашам дали имате во предвид да воспоставите итна медицина служба во Свети Николе или барем да се вреднува трудот на матичните лекари и да се направи распоред што нема да биде спротивен на Законот за работни односи, бидејќи тие прекувремено ќе треба да работат за јавната здравствена установа а плаќањето да се врши од страна на Фондот за здравствено осигурување на јавната  здравствена установа. 

Ако сакате да ви кажам, се прават некои фалсификати, со печати од матичните лекари, се пишуваат упати кои округлиот печат, всушност е ЈЗУ Здравствен дом Свети Николе. Ако мислите дека тоа не е фалсификат, не знам што е друго. 

Третото мое прашање го поставувам исто така до премиерот. 

Во време кога сегашниот градоначалник на општина Штип, господинот Зоран  Алексов беше директор на Централниот регистар, Општинскиот комитет на  ВМРО ДПМНЕ на Свети Николе ја запоседна зградата на Централниот регистар. Сеуште се наоѓа во тие простории. Да не должам многу, директно ве прашувам почитуван премиер, која е постапката и начинот на кој што Општинскиот комитето на ВМРО ДПМНЕ во Свети Николе се всели во просториите на овој објект, во оваа државна институција и дали воопшто плаќате закуп на државата, како партија ВМРО ДПМНЕ? Благодарам. 

Светлана Јакимовска: Благодарам. 
Беа поставени три пратенички прашања. 

На првото поставено прашање, во однос на општина Свети Николе и змејиштето, одговор ќе добиеме од заменикот министер за земјоделство, Перица Стојановски, повелете.  

Перица Стојановски: Благодарам на прашањето.

Колку што можев да разберам од поставеното прашање се работи за барање за доделување земјиште по пат на директна спогодба со зруженија од Свети Николе, за одредено земјиште што е веќе дадено на користење на одредено правно лице, односно на АД Џумајлија. 

Согласно Законот за земјоделско земјиште, доделување на земјоделско земјиште со директна спогодба единствено е можно ако се работи за барање поднесено од страна на научно истражувачка институција и за научно истражувачки цели, што во овој случај не е така. 

Во таа насока, единствен начин на кој што може да биде доделено обработливо земјоделско земјиште е јавен оглас со исполнување на сите услови од корисникот кој сака да добие земјоделско земјиште и поднесување на барање, со исполнување на условите и добивање односно со поднесување на највисока понуда. 

Како Влада, го разбираме интересот на земјоделците да го обработуваат земјоделското земјиште. Во таа насока во овие неколку години имаме распределено над 25 илјади хектари необработливо земјоделско земјиште што стоеше необработено, во големина од по 10 хектари. За општина Свети Николе, при крајот на годината, таа беше една од општините во која што се реализираше последниот оглас за распределба на необработено земјоделско земјиште. При што беа објавени 1770 хектари. Во фаза на подготовка се одлуките за вкупно доделени околу 1000 хектари ново земјоделско земјиште. Дополнително, во Свети Николе беше објавен и оглас за доделување на земјиште за социјални категории на земјоделци, односно невработени лица кои имаат намера да почнат да се занимаваат со земјоделство, по пат на плодоуживање, односно без плаќање на закупнина. Земјоделците кои сакаат да почнат да се занимаваат со земјоделство ние ги охрабруваме. Затоа го даваме и земјиштето и субвенциите, особено високи во Секторот за одгледување тутун и да аплицираат на огласите што редовно ги објавуваме, а ќе продолжат и во следниот период, се до целосна распределба на слободното земјоделско земјиште, што секако е при крај. Како што кажав. Најголем дел од тоа што беше на располагање, над 25 илјади хектари се веќе распределени. 

Втората можност е секако, доколку дојде до раскинување на договорот, со корисници кои веќе го користат тоа земјиште, повторно објавување на тоа земјиште што секако е предмет ако има прекршување на тие договори што се веќе воспсотавени. Таа пракса ја практикува на големо. Раскинати се голем број на договори. Тоа земјиште влегува во бројката на слободно земјиште што редовно го огласуваме во огласите во текот на годината. Благодарам. 

Светлана Јакимовска: Благодарам и јас. 

Дали пратеникот е задоволен од одговорот и односно сака да постави дополнително пратеничко прашање. 

Има збор Анастасова Стнака, повелете. 

Станка Анастасова:  Благодарам потпретседателке.

Почитуван заменик министер, цело време зборувам за општина Лозово, вие зборувате за општина Свети Николе. Тоа е различно. 

Покрај тоа што општина Лозово произлегува од општина Свети Николе, зборуваме за различни катастарски општини. Како можете да кажете дека некој кој живее во Лозово, Милино, Дорфулија, Каратманово, треба да конкурира за земјиште на пример во катастарска парцела село Горубинци. Знаете тоа колку е далеку? Ова земјиште, во општина Лозово, цело е окупирано само од еден човек кој печали издавајќи им го под наем на луѓе кои навистина сакаат да го обработуваат. Вие веќе имате сознанија. Еве, ви дадов некои документи што е доказ дека тоа е навистина така. 

Доколку имате директни контакти со граѓаните до сега требаше да знаете. Или пак немате контакти, не одите веќе на терен. 

Се надевам и мое дополнително прашање ќе биде, дали ќе поведете постапка, доколку утврдите дека ова навистина се случува за еднострано раскинување на договорот како што е според Законот и според Договорот потпишан за закуп. 

Јас ве молам, да ги земете поднесените документи. Благодарам. 

Светлана Јакимовска: Благодарам. 

Ќе бидат доставени, има ред госпоѓа Анастасова, ќе бидат доставени овие документи што ги доставивте до мене. 

На дополнителното пратеничко прашање ќе одговори заменикот министер на земјоделие, повелете. 

Перица Стојановски:  Благодарам и јас. 

Можам само да дадам појаснување во однос на тоа кога бил договорот со оваа фирма и оваа компанија што сега го користи, склучен, тоа сигурно не е нов договор. Знаете кога тој договор е склучен, тоа е во времето на изминатата влада, меѓутоа тоа не значи дека не го спроведуваме Законот како што треба. Законот го спроведуваме како што треба, односно во случај кога Државниот инспекторат ќе воспостави при увидот, на ова земјиште или било кој друг случај, дека има прекршување, тие договори се раскинвуаат и тоа е редовна пракса во изминатиот период.

Кога спомав во однос на земјиштето на општина Свети Николе, мислев на подрачната единица на Свети Николе што ги опфаќа и новонастанатите општини, односно општината Свети Николе сегашна и општината Лозово, така што овие 1700 хектари се наоѓаат, е земјиште распределено и во општина Лозово. Во таа насока го спомнав. Благодарам. 

Светлана Јакимовска: Благодарам и јас.

Второто поставено прашање е до Министерството до здравство. 

Одговор ќе добиеме од заменикот министер. 

(пратеникот Станка Анастасова бара да се изјани по одговорот на дополнителното прашање) 

Госпоѓа Анастасова ова ви беше дополнително прашање. Според Деловникот немате можност да се изјасните по одговорот на заменикот министер. 

Повелете, има збор заменикот министер за здравство.

Владимир Поповски: Благодарам потпретседателке. 

Благодарам на пратеничката за поставеното прашање. 

Здравствениот сектор во секоја земја е од исклучително значење. Еден од најсензитивните сектори, бидејќи тангира најчувствителен сегмент од секое општество, а тоа е здравјето на човекот. Во обезбедувањето на здравјето на населението значаен уедел има токму и пружањето на итна медицинска помош. 

Во периодот на трансформацијата на примарната здравствена заштита во 2005 година една од неправедностите што настанаа во тој период е токму укинувањето на итната медицинска помош во местата со и од 25 илјади население. Тој проблем го воочивме. Направена е стратегија за итната медицинска помош и истата постапно се реализира, со ангажирање на конкретната Влада на Република Македонија. Во некои од местата, веќе и сами наведовте дека е започнато функционирањето. Во оние каде што сеуште не е активирана комплетната служба на итна медицинска помош сеуште се вклучени и сме благодарни за тоа, матичните лекари. 

Меѓу другите реформи, знаете дека се во тек и повеќе документи што насочуваат и за правилно движење на пациентите, обезбедување на тимови за итна медицинска помош, па во сето тоа секако е вклучена и општина Свети Николе, односно Здравствениот дом во Свети Николе. За таа цел, покрај обезбедување конкретни тимови, размислуваме и за обезбедување соодветни нови возила за инта медицинска помош, современо опремени за транспорт на болни од секаков тип, на кои им е потребен акутен, итен, ургентен третман и истите треба да бидат транспортирани кон она насочување на нашиот систем, а тоа значи до најблиската болничка установа, односно установа од повисок ранг во здравствениот систем. 

Сегашното ангажирање на матичните лекари се разбира е во простории на здравствениот дом Свети Николе за да можат тие да обезбедат оној дел од договорот со Фондот за здравствено осигурување со што се обврзани на своите пациенти да пружаат континуирана здравствена заштита во тек на 24 часови. Меѓутоа тука има и неколку контраверзни членови, може да се вклучат и други институции, па зарати тоа настанала таа дискрапанца. Меѓутоа, истиот случај сега скоро го имавме и во Куманово. Истиот беше надминат, исто така со ангажирање на матичните лекари сега оној момент додека не се обезбеди комплетно доекипирање на овие служби за итна медицинска помош. За Свети Николе сигурен сум дека во скоро време истото ќе биде комплетно решено на задоволство на нашите граѓани односно нашите пациенти. 

Светлана Јакимовска: Благодарам.

Дали пратеникот е задоволен од одговорот односно дали сака да постави дополнително пратеничко прашање?

Има збор госпоѓа Станка Анастасова, повелете.

Станка Анастасова: Благодарам.

Почитуван заменик министер морам нешто да ве демантирам.

Претходната Влада не ги укинала итната медицинска помош во овие градови, туку законот имаше можност, кое зависеше од изборот на оние кои се приватизираа, матичните лекари. До колку сакаат да дежураат ја имаат таа можност и тоа беше нивна обврска што само си ја наметнаа. 

Во Свети Николе, матичните лекари не сакаат да дежураат и се формираше, според законот, дежурна служба која ги вршеше работите на итна медицинска помош. Откако дојде ВМРО ДПМНЕ на власт, тогаш се вклучуваат матичните лекари бидејќи тие 4 екипи таму што работат, веќе се  преметува начинот на прижување на здравствени услуги. Всушност кога ќе се јави на телефон некој болен се прашува кој ви е матичниот лекар, зошто не го повикате него. Таму  настанаа проблемите. Барајте ги во раководството на ЈЗУ здравствеб дом Свети Николе. Исто така ќе ве демантирам и во другиот дел каде што рековте дека согласно договорите што матичните лекари односно приватните здравствени установи ги склучуваат со Фондот, обврзани се да укажуват 24 часовна помош, но тоа не е сврзано со тоа што јас тоа сега го прашувам. Ќе ве демантирам со сопственото соопштение од Министерството за здравство кое вие сте го издале. Таму се вели - Министерството за здравство реагира по повод написите во некои печатани медуими дека службите за итна медицинска помош ќе бидат екипирани со матични лекари. Понатаму станува збор за внатреѓна конструкција од две различни изјави и  што е она важното, што вие го рековте, јас да ве демантирам, регформата на службите за итна мединска помош не е поврзана со работата на матичните лекари, е упте помалку дека овие лекари ќе учестуваат во укажувањето на итната медицинска помош во населените места со помалку од 20 илјади жители.

Понатаму достапноста на матичните лекари во текот на 24 часа, за нивните пациенти обврска што тие ја имаат превземено со препишувањето на договорите со Фондот за здравствено осугурување и воопшто не е поврзнано со работата на итната медицинска помош. Значи тоа е што рековте дека е поврзано, а всушност не е поврзано со тие договори. 

Светлана Јакимовска: Благодарам.

Пратеникот нема дополнително прашање.

Третото прашање е упатено до претседателот на Владата Никола Груевски. Ќе одговори министерот за финансии господинот Зоран Ставрески, повелете.

Зоран Ставрески: Благодарам на прашањето.

Согласно Деловникот, писмен одговор ќе подготвиме.

Светлана Јакимовска: Благодарам.

На ова прашање ќе добиете писмен одговор.

Следен за поставување на пратенички прашања е господинот Миле Пачемска, повелете.

Миле Пачемски: Благодарам.

Ќе го искористам моето деловничко право да поставам три прашања.

Првото прашање е до министерот за транспорт и врски.

Прашањето се однесува во врска со реконструкција на аеродромот Александар Велики од страна на турската компанија  ТАВ,  што е во тек.

Предмет на оваа  реконстукција е пистата која се проширува точно зза 500 метри и со тоа се создаваат можности на ова писта да полетуваат и слетуваат поголеми авиони, со што нашиот аеродром би станал и интерконтинетален.

Понатаму, предмет на оваа реконструкција е и терминалот за патници како и карго терминалот што се зголемуваат и ќе имаат капацитет и ќе биде 10 пати поголем од постоечкиот. Значи во скоро време ние ќе добиеме нов современ и функционален аеродром со кој ќе се гордееме.

Меѓутоа, граѓаните во Република Македонија се интересираат и се прашуваат дали после реконструкцијата на овој аердром ќе имаме можност да патуваме ефтино односно да има ефтини авионски билети затоа што познато е дека во нашето опкуржување имаме поефтино летање и затоа граѓаните кога обично патуваат до некоја дестинација, одат во Софија, во Белград, Солун, Приштина па и во Тирана за да летаат во поефтини авионски билети. За илустрација, еве цената на повратен билет Скопје-Виена изнесува 400 евра. Цената на повратен авионски билет Софија-Виена изнесува 700 евра. Разликата е очигледна.

Знам дека не во ингеренција на Владата ниту на вашето Министерство да определува цена на авионски билети, но сепак ве прашувам, како министер кој има информација на ова поле, дали е реално граѓаните на оваа држава да очекуваат, после реконструкцијата на нашиот аеродром, да имаме и поефтини авионски билети. Меѓутоа, мораме да имаме во предвид дека во сила е визната либерализација,  дека има се поголем процент на граѓани кои патуваат во странство, но исто така знаеме дека Агенцијата за цивилно воздухопловство вложува огромни напори за граѓаните да добијат поефтини авионски билети.

Моето второ прашање е упатено до министерот за економија односно заменикот министер.

Пред неколку дена реномираната американска фондација Херити..., објавија ранг листа бна земји кои се ценат според слободата во економијата, така што Република Македонија е сместена на 55 место од вкупно 179 држави во светот кој се оценуваат според слободата на економијата. Тоа навистина е добро место, имаме напреддок во однос на минатата година и сега ние како држава сме вброени во земјите со умерено слободна економија. Би спомнал дека ние сме прва држава во регионот. Ќе спомнам дека Словенија е на 66 место, Албанија на 70 место, Црна Гора на 76, Хрватска 72 место, Грција 88 место, Србија 101 место и БИХ  на 105. На оваа скала убедливо веќе подолго време веќе подолго време на првотот место е Хонгхонг, на второто место е Сингапур, на трето место Австралија, а од земјите од Европа на 5 место најдобро рангирана е Швајцарија. Во првите десет земји кои што се рангирани исто така се и САД и Канада. Значи овој извештај на оваа престижна американска фондација се базира врз оценка на десет области од економијата, какви напредоци се постигнати во овие десе области. Јас овие десет области би ги прочитал. Тоа е: слобода од корпуција, финансиска слобода, слобода на работење, инвестициска слобода, фискална  слобода, државна потрошувачка, монетарна слобода, работна слобода, трговска слобода и сопственичка слобода. Најдобра слика имаме добиено во поглед на монетарна и фискална слобода, а најлоша слобода имаме добиено во поглед на сопственичката слобода.

Во истиот Извештај се вели дека Република Македонија не е сериозно погодена од светската економска криза благодарение на значајните реформи кои се превземаат во сферата на економијата.

Исто така во овој Извештај се вели дека е забележан одличен економски раст, дека имаме конкурентен рамен данок, дека имаме монетерна стабилност, а банкарскиот сектор успешно ја пребрди кризата.

Моето прашање господине заменик министер и што ќе презвеме вашето Министерство во текот на оваа година, кои реформи, кои проекти или пак кои закони, со цел идната година Република Македонија да биде подобро рангирана односно нашата цел треба да биде што е можно поголемо добрлижување до водечките држави на оваа ранг листа по однос на слобода на економијата, а тоа се Хонгхонг и Сунгапур.

Моето трето прашање ќе го упатам до министерот за информатичко оптшество и администрација.

Со последните измени во Законот за органи на државна управа, што беше пред Нова година, знаеме дека од 1 јануари оваа година вашето  Министерството доби нов назив, а тоа Министерство за информатичко оптшество и администрација. Тоа значи дека администацијата во нашата држава веќе  е во надлежност на вашето Министерство за информатичко оптшество и администрација. 

Знаеме дека главната цел во реформите на јавната администрација да имаме современа, модерна, професионална, совесна и деполитизирана админстрација. Впрочем тоа го бараше и самата Европа.

Со новиите измени во Законот за државни службеници се воведоа некои новини од типот дека при прием на кандидатите кои сакаат да бидат вработени, се полагаат нови тестови, психолошки тест, тест на интегритет на личноста, се воведува побрсз систем на напредување во кариерата и на работните места, се воведува едногодошен пробен период на вработените, систем на континуиранма едукација на вработените и на тој начин во најскоро врем ние би добиле една државна и јавна администрација што ќе има поголем капацитет.

Од друга страна Законот за јавни службеници беше донесен во април 2010 година. според тој закон во групата на јавни служебеници спаѓаат вработените во здравство, образование, култура, детска заштита, социјалн заштита, вработените во фондовите, агенциите, јавните претпријатија, општините и сите оние што не се вброени во државни служвеници. Овој закон треба да стапи во сила во април оваа година.

 Моето прашање е кога конечно ќе ги дознаеме точниот број на државни и јавни службеници во Република Македонија. се прогнозира дека тој број е околу 120 илјади, но дали е 130 или 110 илјади, во моментот тоа никој не го знае. Значи кога би ги имале тие први официјални податоци за бројот на администрацијата и во таа насока прашањето, дали ќе излезете во пресрет на барањата на некои синдикати, пред се здравствениот синдикат кој сака здравствените работници да ги изземе од листата на јавни службеници. Благодарам.

Светлана Јакимовска: Благодарам.

Беа постевени три пратенички прашања.

Првото прашање пратеникот го постави до министерот за транспорт и врски господинот Миле Јанакиески.

Но, пред тоа, се извинувам министре за процедурална се јави госпоѓа Роза Топузова Каревска, повелете.

Роза Топузова Каревска: Благодарам.

Седницата почна со 42 минути задоцнување, а паузата 31 минута.

Сега слушам дека имате намера да ја прекинете седницата во 18 часот. 

Почитувана потпретседателке, дали сте во довоговр со СДСМ да не можам и овој пат да поставам пратеничко прашање.

Светлана Јакимовска: Тоа ли  е процедурална забелешка? 

Роза Топузова Каревска: Ве молам, оставете ме не ме прекинувајте.

Светлана Јакимовска: Јас не ја ни прекинав сега седницата за вие процедурално да реагирате.

Роза Топузова Каревска: Имам намера да кажам дека моето прашање е од исклучителна важност за граѓаните во Прилеп. Се загрожува здравјето.

Светлана Јакимовска: Тоа не е процедурална забелешка во однос на вашето прашање кое што сакате да го поставите.

Роза Топузова Каревска: Не ме прекинувајте затоа што се работи за здравјето на граѓаните во Прилеп  и нема да ме натерате да се седнам на место. Јас сакам да поставам пратеничко прашање.

Светлана Јакимовска: Јас ве прекинав. Не можете така не е коректно.

Роза Топузова Каревска: Прекинете ме, јас останам на говорница. Викнете го обезбедувањето да ме тргне.

Светлана Јакимовска: Не можете така не е коректно.

Можам да ги одговорам на поставената ваша процедурална забелешка.

Значи, седницата сеуште не сум ја прекинала. Од каде го имате тоа сознание, тоа вие знаете. Во никаков договор со СДСМ не сум. До паузата, до 14 часот, пред заминувањето на претседателот а Собранието на служебено патување, можеше да се постави прашање, односно барање за продолжување на оваа седница. Со заминување на претседателот, ми ги пренесе обврскит и ми кажа да ја продолжам седницата и да трае до 18 часот, бидејќи немало предлог за продолжување на седницата, а тој е во состојба да ја продолжи седницата после 18 часот. Тоа е она што сакам да ви одговарам на вашето поставено пратеничко прашање.

Роза Топузова Каревска: Ќе ме вклучите да завршам со процедурлното.

Светлана Јакимовска: Ќе ве замолам госпоѓа Топузова, многу коректно дадов одговор и не знам што е во оваа насока.

Ве молам да дозволите да ја завршиме седницата пратеникот да ги добие одговорите на трите прашања, бидејќи времето навистина тече, не би сакала да не завршиме барем со одговорите, ако немаме време за поставување на пратенички прашања.

Роза Топузова Каревска: Ќе ми дозволите уште 15 секунди.

Светлана Јакимовска: Ќе ве замолам уште еднаш, еве по трет пат.

 Госпоѓо Роза Топузова Каревска ви благодарам.

Продолжуваме понатаму.

Процедурално има госпоѓа Цветанка Иванова, повелете.

Цветанка Иванова: Благодарам потпретседателке.

Процедурално сакам да реагирам на односот на мојата колешка Роза Топузова Каревска.

Јас како координатор на пратеничката група на СДСМ, освен со моите прантеици, немаме врска ниту пак имам намера со некого да се договорам нешто што не е моја надлежност.

Светлана Јакимовска: Јас одговорив дека не сме се договарале.

Цветанка Иванова: Ако добро ги прочира одредбите од Деловникот ќе види дека само претседателот и исклучиов претседателот има право да го продолжува траењето на седница, никој друг. А за мојот однос кон неа и за односот на нашата пратеничка група кон ЛДП ....

Светлана Јакимовска: Ве молам тоа не процедурална забелешка.

Ви благодарам.

Јас веќе одговорив на процедуралната забелешка.

Продолжуваме понатаму.

Одговор на првото поставено прашање ќе даде министерот за транспорт и врски Миле Јанакиески, повелете.

Миле Јанакиески: Благодарам потпретседателке.

Во однос на прашањето за изградбата на аеродромите во Република Македонија и како тоа ќе придонесе за зголемување на бројот на патниците и намалување на цените на картите, сакам да истакнам дека Владата на Република Македонија, со цел да придонесе изградба на аеродромите во Република Македонија, тоа беше и дел нашата програма, склучи договор за концесионирање со турската компанија  ТАВ уште во март 2010 година кога и започна реализацијата на еден клучен проект во областа на воздухопловството во Република Македонија што се очекува ва биде еден долгорочен бенефит за македонската економија, но исто така да ги подобри и услугите  во  воздушниот превоз.

Овој проект за модернизација на македонските аеродроми се состои од три  компоненти. 

Првата компонента е изградба на аеродромот Александар Велики во Скопје.

Втората компенента е изградба на аеродромот во Охрид.
Третата компенента е изградба на аеродромот во Штип.

Во однос на првата компонента изградба на аеродромот Александар Велики во Скопје., да кажам дека ова инвестиција, како што и претходно е информирана македонската јавност, најголем дел од средствата ќе се  потрошат за изградба на нова терминална зграда која треба да биде во големинеа од 40.000 м2, земајќи во предвид дека сегашната зграда е само со капацитет од 4.500 м2, ќе видите дека самата терминална зграда ќе биде за 9 пати поголема отколку сегашната.

Понатаму, како инвестиција да се продолжи полетно слетната патека за цели 500 метри со што ќе се исполнат стандардите за да може во Република Македонија, односно во градот Скопје да полетуваат и слетуваат авиони со поголем габарит. Но исто така тоа ќе придонесе за зголемување на карго транспортот на аеродромот во Скопје. Понатаму ќе се изгради нова административна зграда. Знаеме дека таа административна зграда почна со градба пред десетина години и ТАВ ќе продолжи да ја изгради, со што вработените во ТАВ ќе имаат подобри административни услови за работа. Ќе се изгради нова противпожарна зграда и нови паркинг простори, нова инфраструктура со што аеродромот во Скопје ќе добие нов модерен лик. Но исто така преку оваа изградба ќе се овозможи зголемување на капацитетот на скопскиот аеродром со цел да се овмозможи зголемување на бројот на патниците. 

Во однос на вториот сегмент од самата инвестиција опфаќа модернизација на аеродромот во Охрид, изградбата односно реконструкцијата на терминалната зграда и деловите околу неа се веќе во завршна фаза и согласно концесискиот договор изградбата во делот на аеродромот во Охрид треба да заврши во текот на месец март, а додека за реконструкцијата и изградбата на аеродромот во Скопје истата треба да заврши во месец октомври,а за аеродромот во Штип, сакам да истакнам дека во месец април започна мерењето на ветровите и треба десет години ова мерење да трае, а потоа започнува обврската на концесионерот ТАВ за изградба на карго-аеродромот  во Штип. 

Тоа се однесува од аспект на инвестициите, и уште еднаш ќе повторам, реконструкцијата и инвестициите во Охрид треба да завршат некаде кон крајот на месец март оваа година, а инвестициите на аеродромот во Скопје треба да завршат во месец октомври оваа година. 

Во однос на вториот дел од вашето прашање дали инвестициите во аеродромите во Република Македонија последно во...

Светлана Јакимовска: Ќе ве замолам малку тишина во салата, да го сослушаме одговорот од министерот. Ве молам.

Повелете министре.

Миле Јанакиевски:  Во однос на вториот дел од вашето прашање дали инвестициите во аеродромите посебно на аеродромот во Скопје ќе придонесе за зголемување на бројот на патници во Република Македонија ќе го  кажам следното: Покрај зголемувањето, пред се на терминалната зграда и овозможување да има различен влез и излез за патниците што го напуштаат Скопје и за патниците што идат во 
Скопје, тоа ќе овозможе за подобри услови за патниците што автоматски ќе значи зголемување на бројот на патниците.

Второ, да истакнам дека во 2010 година имаме зголемување на бројот на патниците некаде околу 13% што на некој начин придонесе за целокупно заживување на економската состојба во Република Македонија, но исто така придонесе и подобра работа на концесионерот со аеродромите. 

Во текот на 2011 година во разговорите што ги имаме со концесионерот имаме ветување дека се со финална фаза со нискобуџетни авио-компании со што очекуваме некаде кон крајот на првиот квартал да имаме и евидентни резултати од тоа бидејќи од информациите што ги имам тие се во финална фаза на договор со две ниско буџетски авио-компании што ќе придонесе за драстично намалување на авиобилетите за граѓаните на Република Македонија. Но сепак ние сме во постојани контакти со ТАВ и очекуваме да ги видиме резултатите од тие преговори. 

Исто така сакам да истакнам дека Владата на Република Македонија преку измени во Законот за воздухопловството овозможи доколку Владата виде дека како држава има интерес да субвенционира дел од летовите, посебно во делот на привлекување на туристи во Република Македонија и во Охрид, така да има можности доколку некоја ниско буџетна авио-компанија или ТАВ побараат од Владата за субвенционирање на определени летови ние тоа ќе го разгледаме и ќе се донесе соодветна одлука. 

Покрај ова сакам да истакнам дека турската компнија ТАВ веќе е во преговори за воспоставување на редовни линии со познати авио-компании така да сакам да истанкам дека од 2011 година добро позната турска авио-компанија Туркиш Ерлајнс го зголеми бројот на летовите до и од Република Македонија  и очекуваме во текот на периодот за концесионирање бројот на  летовите од скопскиоте аеродром и до скопскиот аеродром драстично да се зголеми. 

На крајот сакам да истакнам дека целта на Владата на Република Македонија  кога одлучи да ги дава аеродромите под концесија тука имавме две цели. 

Првата цел беше многу брзо да се изградат аеродромите без притоа да се задолжува државата, а 

вторат цел беше концесионерот бидејќи во самата тендерска документација баравме компанија која добро го познава овој бизнис да го зголеми бројот на патниците. 

Согласно бизнис планот на ТАВ се очекува до крајот на овој концесионерен период, бројот на патниците некаде да биде над 2 милиони патници, земјаќи во предвид дека сега бројот на патниците околу 600 илјади можете да видете дека бројот на патници се очекува во овој период на концесија да биде зголемен некаде околу три пати со што зголемување на патниците автоматски ќе придонесе за намалување на цените на авиобилетите. 

Од друга страна турската компанија ТАВ која веќе во светот оперира со десет аеродроми, нивна цел е после изградбата, значи откога ќе заврши изградбата кога и се очекува да се зголеми бројот на летовите, а со тоа и намалување на цените, да скопскиот аеродром на некој начин биде хап или собиралиште за прекуокеанските летови што ги организира ТАВ, но исто така и патниците што ќе идат од Турција од други земји каде што оперира турската компанија ТАВ како седиште или како центар во Европа  да им биде и скопскиот аеродром. Со тоа очекувам дека драстично ќе се зголеми бројот на патниците, а од таму ќе се намалат и билетите. Значи, да сумирам, во текот на 2011 година очекувам дека ТАВ ќе склучи договори со повеќе нискобуџетни компании со што ќе придонесе за намалување на чинењето на билетите, но од друга страна очекувам во месец октомври кога ќе заврши изградата на скопскиот аеродром тоа да придонесе голем број на светско познати компании, да го користат скопскиот аеродром како хав, собиралиште на патници, но исто така како финална дестинација. И тоа беше нашата цел при концесионирањето на аеродромите во Република Македонија. Благодарам.

Светлана Јакимовска: Благодарам и јас.

Дали пратеникот е задоволен од одговорот односно дали сака да постави дополнително пратеничко прашање.

Има збор господинот Пачемски Миле, повелете.

Миле Пачемски: Благодарам министер за прецизниот одговор.

Значи, во однос на роковите знаеме дека турската компанија ТАВ е сериозна компанија и не се сомневаме дека тие рокови ќе бидат максимално запазени, а во однос на вториот дел, во однос на  цената на авионските билети, дали ќе биде поефтина, јас велам дека со ваш ангажман  и со ангажманот на целата Влада, како и исто така и потполен ангажман на менаџерите на турскиот ТАВ, а од друга стана и новиот импулс во Агенцијата за цивилно воздухопловство со изборот на новиот директор ќе се створат сериозни услови да дојдат во нашата држава односно на скопскиот аеродром ниско буџетни авио-компании и ќе овозможат на граѓаните да летаат со многу поефтини авионски билети. 

Исто така да не заборавиме  еден добар пример од соседството, а тоа е пред се во Република Турција каде што имаше една одлична кампања, нивните граѓани, граѓаните во Турција да летаат почесто и да ги користат потребите односно превозните средства на Туркиш Ерлајнс. 

Уште еднаш благодарам на прецизниот одговор  и немам дополнително прашање.

Светлана Јакимовска: Благодарам и јас.

Пратеникот нема дополнително прашање.

Второто пратеничко прашање беше упатено до Министерството за економија, одговор ќе добиеме од заменик министер за економија, повелете.

Методиј Хаџи Ваков: Благодарам потпретседателке.

Почитувани пратеници, благодарам за прашање. Бо сакал најнапред да искажам  неколку работи во врска со значењето на индексот на мерењето на економските состојби кој што е подготвуван годишно од Херетиш фондацијата. 

Практично основната цел за формирањето и мерењето на овој индекс е да се врши еден вид на класифицирање на  едно од најзначајните алки, најзначајните активности во делот на економијата, што се однесува пред се на слободата на можноста индивидуите економските субјекти да ги искористат своите ресурси, односно ресурсите кои што стојат на располагање во рамките на една економија. 

Во таа насока значајно е да се спомене дека овој индекс го мери токму начинот, слободата и ефикасноста на искористувањето на овие ресурси почнувајќи од капиталот, човековиот труд, но исто така најзначајно можностите за слободно и непречено искористување на човечкиот креативен капацитет и потенцијал.

Во таа насока особено ме радува фактот што Република Македонија постојано во изминатиот период во континуитет прави исчекор на рангирањето на Хередич фондацијата, практично со доаѓањето на 55 место Република Македонија е навистина на највисоко место од сите земји од поширокиот регион, но исто така еден дел кој што би сакал да го искажам и да го споделам овде со пратениците е дека практично на 155-та позиција  и Република Македонија се наоѓа неколку позиции пред неколку земји кои што се земји основачки на Европска унија. 

Од таа страна практично, навистина е значаен фактот што правиме исчекор и оваа година, но уште позначајно е  она што практично тој реформски курс се одржува и Република Македонија како една од ретките земји успева да го одржи навистина во континуитет да го продолжи тој курс. 

Во голем дел овие параметри кои што се покриени од страна на индексот на  економските состојби се покриени на директен или индиректен начин и од повеќе други рангирања или од повеќе други индекси кои се широко распространети и кои што се користат и во делот на оценувањето  од страна на инвеститорите за погодните инвестициони локации. Би сакал да напоменам дека тука пред се станува збор за рангирање на дунг бизнис на Светската банка, но исто така подготување на индексот на глобалата  конкурентност од страна на светскиот економски форум, каде што исто така се вреднува и се верификува позитивниот тренд и позитивните политики кои што се водат во Република Македонија во делот на остварување на економските права, економската слобода и подобрувањето на конкурентноста. 

Не случајно практично трендот во сите овие три индекси е  многу сличен и е многу сличен во периодот кој што непосредниот период во изминатите три, четири, пет години.

Втор дел од она што би можел да го споделам со пратениците се однесува на практично комплексната материја што се покрива со индексот на економските слободи, а тука би сакал да споменам од оние 10 параметри кои беа пред малку споменати, Република Македонија во осум од тие десет параметри е рангирана повеќе од просечно од сите земји кои што се вклучени, што е исклучително значајно бидејќи практично тоа значи дека напорите и реформите кои што се остваруваат и кои што даваат плодови се навистина широко распространети во голем дел од секторите од економските сектори, но исто така и од секторите што нужно вилјаат за остварувањата на економските права и слободи. Тука би сакал особено да ги споменам како едни од најзначајните во делот на трговската политика и трговските слободи каде Република Македонија  една од највисоките рангирани земји во рамките на европскиот континент. Тука станува збор за делот на фискалната слобода каде Република Македонија  со оглед на извонредно добриот микс на фискални политики, практично се наоѓа исто така во делот на најслободните економии во делот на согласно со фискалниот параметар. Станува збор за монетарнта независност и монетарната слобода која што е исто така добро вреднувана и би сакал да споменам исто така еден значаен аспект во делот на функционирањето на  пазарот на трудот и пазарот  на работната сила дека исто така во делот на овој параметар Република Македонија земајки споредба со просекот од сите земји кои што се рангирани, навистина на едно значително место и оној прогрес кој што е направен исто така е вреднуван  доста позитивно.

Во делот на она што се однесува на одржувањето на тој реформски курс, односно во делот на одржувањето на тие позитивни и конкурентни економски политики би сакал да споменам барем во делот на Министерството за економија, неколку факти сепак се разбира осврнувајќи се на тоа дека индексот на економски слободи опфаќа толку значаен и комплексен дел на  сегменти од македонската економија што практично сите економски министерства во Владата, но исто така и други министерства во Владата практично превземаат конкретни активности за подобрување на рангирањето на Република Македонија  на овој индекс.

Во делот на трговската политика, во делот на трговската слобода, би сакал да напоменам неколку активности што беа превземени во 2010 година, продолжуваат во 2011 година. Тука пред се станува збор за понатамошната либерализација во делот на земјоделските производи помеѓу Република Македонија  и останатите членки на Централно европскиот договор на Европскиот договор за слободна трговија. Еден од најзначајните трговски партнери кој што ги имаме како целина, тоа е договорот ЦЕВТА кој што е веднаш после  земјите од Европска унија  е навистина значаен делот на тоа што Република Македонија со исклучок на една земја и уште едан за само еден производ, Република Македонија целосно ја има либерализирано трговската политика и трговската размена со овие земји. Ова е значаен аспект особено имајќи во предвид дека тоа е еден од столбовите и еден од клучните параметри кои се оценуваат во делот на овој индекс. 

Вториот дел во рамките на трговската политика и во рамките на трговската слобода би сакал да напоменам дека во текот на 2011 година Република Македонија продолжува со активното учество и активното следење на договорите за слободна трговија како еден позитивен.  Како конкретен пример за следењето на договорите на слободна трговија, би сакал да го издвојам одржувањето на следната седница на мешовитиот комитет кој што го следи договорот за слободна трговија со Република Турција кој што е од инзвонредно значење за повеќе сектори во Република Македонија,    пред се станува збор за агросекторот, значи за земјоделието, но исто така и за дел од прехрамбената и преработувачката индустрија како и пошироко во делот на индустриските  гранки кои што би имале можост да го прошират својот опфат на активности и својот обем со трговска соработка со Република Турција.

Значаен дел од трговските аспекти, станува збор и за нови иницијативи кои Владата на Република Македонија ги има превземено. Три иницијативи се потегнати во моментот, исто така како ресорно Министерство ги правиме сите подготовски за целосно прилагодување и за целосна подотовка на Република Македонија за влегување во рамките на Регионаланта конвенција за ПАН еуромед, значи кумулацијата која што би овозможила дијагонална акумулација помеѓу земјите на Европска унија, земјите кои што ги имаат потпишано спогодбата за стабилизација и асоцијација, значи голем дел од земјите од нашето соседство во Источна Европа, но исто така и земјите од медитеранскиот базен би сакал да ги споменам земјите од Барцелонскиот процес кој се опфатени во рамките на регионалната конвенција за ПАН еуромед и кумулацијата. Исто така еден од значајните фактори кои што би одел во прилог на подоборувањето на рангирањето на Република Македонија  во рамките на  индексот на економски слободи подготвен од Херитич фондацијата е постепеното подготвување и постепените активности кои што се превземаат за целосно либерализирање на многу значаен пазар, пазарот на електричната енергија до почетокот на 2015 година, значи низата активности што се превземаат во оваа насока кој што се во насока на усогласување на обврските што Република Македонија ги има превземено кон Европска унија, но исто така и обврските кои ги имаме превземано кон согласно Договорот за  пристапување во Европската енергетска заедница за Југоисточна Европа, се исто така значаен дел за остранување на одредени потешкотии или одредени ограничувања кои што би можеле потенцијално да го успорат или да го намалат позитивниот тренд во делот на  оценувањето на Република Македонија. Така да ова е значаен пазар и се надеваме дека ќе вроди со плод. 

Накратко би сакал да спомнам дека овие активности кои што ги споменав и голем дел други активности кои што се согласно на активностите и политиките на ресорните министерства практично го остваруваат едно од најзначајните цели, а тоа е постигнување на висококонкурентна, економија која практично ќе ги гарантира и ќе ги продлабочува економските односи и понатаму економските слободи на граѓаните и економските слободи на сите економски субјекти во Република Македонија. Благодарам.

Светлана Јакимовска: Благодарам.
Дали пратеникот е задоволен од одговорот односно дали сака да постави дополнително пратеничко прашање.

Има збор господинот Пачемски Миле, повелете.

Миле Пачемски: Почитуван заменик министер, американската фондација Хелетик И волстек генова ја оценува  економијата во десет области. Јас тие десет области во моето прашање лесно ги прочитав. Меѓутоа не е толку тешко тие законски проекти што вие ќе ги предложите, да бидат донесени во Парламентот. Не е така тешко. Но најтешко е тие проекти, тие замисли да се имплементираат во стварноста, во реалниот живот. Затоа, вашето Министерство и оваа Влада заслужуваат честитки што Република Македонија се наоѓа на одличното 55. место во светот и е убедлив лидер во регионот.
Во однос на вториот дел од моето прашање, сепак верувам дека има простор да се донесат некои законски проекти во текот на оваа година. и ние веќе идната година, кога ќе го очекуваме новиот извештај на „Волдс ин џернал“ за слободите на економиите во земјата дека ќе бидеме рангирани уште подобро од ова 55. место.

Благодарам на исцрпниот одговор и немам дополнително прашање.

Светлана Јакимовска: Благодарам и јас.

Третото прашање е упатено до Министерството за информатичко општество и администрација. 

Одговор ќе добиеме од министерот, повелете.

Иво Ивановски: Благодарам потпретседателке.

Најпрво би сакал да му се заблагодарам на почитуваниот пратеник Пачемски за поставеното прашање во однос на јавната администрација.

Како што кажа и самиот почитуван пратеник дека минатата година Владата на Република Македонија донесе одлука за прв пат да се регулира правната положба и статусот на вработените во јавниот сектор. Во  април 2010 година се донесе Законот за јавни службеници со кој што според член 83 со одложена примена стапува во сила една година подоцна, што значи оваа година, април 2011 година.

Со донесувањето на овој закон се укинува договорот на дело кој што претходно се користеше во поголем број институции во Република Македонија и се поставува една сигурност за сите вработени во институциите кои што се опфатени со Законот за јавни службеници. Само за потсетување во членот 3 од Законот за јавни службеници спомнати се институциите кои што се опфатени со овој закон, тоа е образованието, здравството, културата, науката, труд и социјална политика, општините, градот Скопје како и оние институции кои што се дел од општините.

Почитуваниот пратеник постави прашање кога точно ќе се знае бројот на вработени во јавниот сектор во Република Македонија. Од досегашната пракса информациите за бројот на државни службеници отсекогаш биле достапни, во секој момент може точно да се идентификува бројот на вработени во државната служба. Исто така имаше голем број на институции кои што се под буџетска сметка односно се финансираат директно од Владата на Република Македонија, тој број беше достапен во секој момент. Едно нешто што во периодот кој што следи откако ќе стапи во сила Законот за јавни службеници а тоа е со членот 82 регулирано дека во наредните три месеци сите институции задолжително се обврзани да достават информации за сите вработени во своите институции до Министерството за информатично општетство и администрација во период од три месеци што значи после тоа во секој момент Министерството за информатично општетство и администрација ќе знае колку се вработени во јавната администрација, нешто што во минатото никогаш во Македонија не беше регулирано и постојано се шпекулираше со бројката колку е обемна односно колку е голема администрацијата во Македонија.

Во минатото исто така се шпекулираше дали администрацијата во Македонија е преобемна односно дали е таа огромен товар на Буџетот на Република Македонија. Јас би сакал да ја искористам оваа прилика да ја објаснам на членовите на Собранието на пратениците дека постојат голем на методологии во светот посебно во Европската унија каде што јавната администрација во земјите варира односно дефиницијата кои се вработени во јавната администрација кои се во државна администрација се разликува, почнувајќи и од земјите на Балканот и од земјите кои што се во Европската унија и се разбира во останатите земји во светот. Навистина не е едноставно да се дефинираат според дејности дали вработените во образованието во Македонија, вработените во културата, вработените во здравствениот систем се преголеми во споредба со вработените од истите дејности во земјите кои што се околу Македонија или конкретно во Европската унија 27 земји.

Но едно нешто може да се прецизира, а тоа е колкава е бројката на активната работна сила во Македонија и колкава е бројката на граѓаните кои што се вклучени во јавната администрација.

Почитуван пратеник Пачемски, вториот дел од прашањето беше што со здравствените работници односно со онаа група на здравствени работници кои што минатава недела изразија незадоволство што се вклучени во Законот за јавни службеници.

Јас би сакал да повторам дека во подготовката на Законот за јавни службеници активно беа вклучени сите чинители во општеството вклучувајќи го и Гранковиот синдикат од Министерството за здравство односно синдикатот кој што ги опфаќа сите здравствени работници во Македонија кои што позитивно го оценија овој закон. Работната група ја водеше Министерството за правда и конечно и на нив им олесна со тоа што институтот договор на дело се укинува и се воведува една правна заштита се регулира статусот и се регулира правната положба на сите здравствени вработени.

Имајќи го предвид искуството од земјите во Европската унија има  различни системи каде што дел од здравствените вработени се под јавни службеници дел се под државни службеници, а дел се и во приватниот сектор и се разбира модели, како што и постои во Македонија, каде што има и приватни болници има и државни болници.

Законот за јавна администрација откако ќе стапи во сила Министерството за информатично општетство и администрација во меѓувреме го креира регистарот за јавни службеници кој регистер ќе биде пополнуван од самите институции. Откога ќе се пополни регистарот секоја институција при измената која што тековно настанува во бројот на вработени е должна во рок од 15 дена да го информира Министерството за информатично општетство и администрација за тие настанати промени, што значи во тие 15 дена самостојно тие ќе интервенираат во регистерот за јавни службеници и ќе може повторно да се знае колкава е таа бројка во секоја институција.

За потсетување е дека Владата на Република Македонија по препораките кои што доаѓаат од експертите од Европската комисија кои што ангажираа голем број на стручњаци од Европа да ја разгледаат ситуацијата во која што се наоѓа Македонија како да се стави целата администрација, целата реформа на администрациајта под една капа. Со тоа предлогот беше да се додадат ингеренциите од административната дејност на Министерството за информатично општетство и со тоа почнувајќи од 1 јануари 2011 година ние станавме Министерството за информатично општетство и администрација. 

Чисто за ваше информирање Агенцијата за државни службеници се преименува и стана  Агенција за администрација, со тоа што основните дејности на таа Агенција како што се давањето на согласност за вработување. Систематизацијата односно одобрување на систематизацијата и второстепените жалбени постапки остануваат во ингеренции на Агенцијата за администрација која што е независна институција од Владата на Република Македонија. Директор се именува од Собранието на Република Македонија и со тоа се прави независност во функционирањето на таа Агенција, додека делот на обуките односно стручноста која што Агенцијата за државни службеници во минатото се спроведуваше со цел да се обезбеди една стручна државна администрација се префрлаат во ингеренциите на Министерството за информатично општетство.

Со делот од вработените кои што поминаа во Министерството за информатично општетство и администрација како и делот од Генералниот секретаријат кој што работеше на Стратегијата за реформа на јавната администрација која што на 28 декември Владата на Република Македонија ја донесе во која Стратегија е направен и акционен план за активности со цел да се постигне една стручна, транспарентна, ефикасна и компетентна администрација, администрација која што ќе биде регулирана нудејќи услови кон граѓаните а не она што беше во минатото претставувајќи еден товар за граѓаните посебно за бизнис заедницата.

Покрај вработените кои преминаа од Секретаријатот за европски прашања, исто така тука беше и група од вработени во Министерството за правда, како и врботени во Генералниот секретаријат, со тоа што сите стручни вработени во кои во минатото се инвестираше за нивно надградување со цел да се направи една стратегија, да се направи еден тим кој ќе работи активно за спроведување на акциониот план, сите тие се придружија во информатичкото друштво и се направи институција Министерството за информатично општетство и администрација, која ќе биде задолжена за следење на политиките на Владата на Република Македонија, конкретно на полето на реформа на јавната администрација.

Почитуван пратеник Пачемски, би сакал да ви заблагодарам на прашањето што го поставивте. За тоа кога точно ќе се знае вкупниот број на администрација, се надевам дека во мојот одговор бев јасен дека почнувајќи од април оваа година, во рок од три месеци, секоја институција ќе биде задолжена да достави информации за бројот на јавни службеници. Благодарам.

Светлана Јакимовска: Благодарам и јас.

Колеги пратеници, пред да му дадам збор на господинот Миле Пачемски да се произнесе по одговорот од страна на министерот, сакам да ве известам и од Кабинетот на претседателот на Собранието и од службите, во секој момент ќе стигне допис дека ќе продолжиме да работиме до 19,00 часот.

Господинот Миле Пачемски има право да се изјасни по одговорот на министерот за информатично општетство и администрација, односно доколку не е задоволен да постави дополнително пратеничко прашање, повелете.
Миле Пачемски: Господине министер, со новите законски овластувања навистина имате една обемна и тешка работа, да ги следите состојбите во јавната администрација во нашата држава. Такви реформи беа навистина потребни во државата, впрочем тоа го бара и Европа.

Сакам да ви посакам успешна работа на ова поле. Благодарам на исцрпниот одговор и немам дополнително прашање.
Светлана Јакимовска: Благодарам и јас.

Следен за поставување пратеничко прашање е господинот Абедин Зумбери, повелете.

Абедин Зумбери: Почитувана госпоѓо потпретседател, почитувани министри, почитувани колеги пратеници, 

Ја користам можноста да поставам две прашања. едното прашање е упатено до министерот господин Михајло Маневски, прашањето е во однос на случајот Сопот.

Сите знаеме дека Нова демократија во јуни 2009 година покрена иницијатива за расветлување на случајот Сопот каде беа приведени 11 лица. Речиси две години оваа работа се одоговлекува.

Минатата година еден број затвореници се ослободени за да бидат во домашен затвор, други да издржуваат казна, но има и други кои се во бекство, кои и ден денес не можат да се вратат во нивните куќи. Иако станува збор за истиот обвинителен акт, поголем скандал беше кога на последната седница на судско рочиште со покана се повикаа сите, каде учествуваше и Шакир Сулејмани, син на Сулејман Сулејмани, кој исто така беше обвинет, но порано никогаш не бил поканет да учествува на судските рочишта, туку во негово отсуство е осуден со казна затвор. И овој пат, истиот сакаше да оди, да учествува во судското рочиште и да ја докаже неговата невиност, но беше приведен од полицијата. Исто така, за истиот предмет и ден денес сеуште издржува казна затвор Зејнер Кљаиќ, што значи за истото дело овие лица се поделени во три групи. Едната група се во домашен затвор, друга група се во бегство и една група издржува казна затвор. Станува збор за истиот обвинителен акт.

Поставувам прашање господине министер до каде имате можност, до каде е постигната оваа состојба и како да се реши овој проблем. Секојдневно имам притисок од овие членови на семејството, бидејќи овие 11 семејства се затворени, бидејќи сите нивни членови се во бегство или во затвор. Тие кои се во нивните куќи се затворени во нивните домови и никој не може да работи, за да може семејството да ги храни. Добро е како министер за правда најмалку да истражите зошто се блокира и зошто се одложуваат роковите за одржување на судските рочишта на овие лица и еднаш засекогаш да се расветли овој случај и да излезе на виделина вистината, или невистината.

Моето второ прашање го упатувам до министерката Гордана Јанкуловска, која не е присутна. Не знам дали да го поставам прашањето, би сакал да биде присутна при поставувањето на което прашање. Можеби не следи министерката. Имам прашање кое пред неколку дена ми беше поставено од една странка во мојата канцеларија, која е извесен брат на Шабан Ибиши, кој под непознати околности на 31.12.2007 година, и за овој случај Министерството имаше докази и ЦД касета од камерите кои постојат таму, сведоштво беше оружје кое е најдено при убиството, но по три години од овој случај од 2007 година, сега сме 2011 година, и по овие три години за овој случај немаме расветлување. Неговото семејство е заинтересирано, навистина  Министерството за внатрешни работи да укаже како се случи, кој го стори тоа убиство, дали беше убиство со умисла. Семејството навистина е загрижено, како што е загрижено и семејството на киднапираните Исмаил Бајрами, 32 годишен, оженет со три деца и Илјаз Бајрами, 26 годишен и овие лица на 1 април минатата година во 9,30 часот биле повикани од некој непознат, чие име нема да го објавам, затоа што  Министерството за внатрешни работи го знае името на лицето кое ги поканило. Од тој момент еве девет месеци до денес нема никакви податоци или информации во врска со овие исчезнати лица. Семејството е загрижено, затоа што имале средби, побарале и од ДУИ кои се на власт, кои воопшто не се заинтересирани за овие лица и за овој случај, побарале во сите државни органи навистина да ги најдат нивните блиски, најмалку да знаат каде се наоѓаат овие лица, бидејќи станува збор за родител на три деца и станува збор за младо момче од 26 години, а  Министерството за внатрешни работи до денес воопшто не најде можности да седне да разговара, да добие информација, затоа што овие семејства точно ги знаат имињата во кои се сомнева дека се киднапирани. По шест месеци нема никакокв знак каде се наоѓаат овие лица. Нивните семејства неколку пати доаѓаат кај мене и бараат информации, јас како пратеник да поставам пратеничко прашање. Би сакал министерката за внатрешни работи да ми одговори во насока на овој проблем и случај и зошто за вакви значајни случаи не се преземаат мерки, иако постојат аргументи и докази за да се расветлат овие случаи, но од другата страна се молчи. Благодарам.

Светлана Јакимовска: Благодарам и јас.

Пратеникот Зумбери постави две прашања. Првото прашање е упатени до Министерството за правда и одговор ќе добиеме од министерот за правда, Михајло Маневски, повелете.

Михајло Маневски: Благодарам.

Му благодарам на пратеникот Абедин Зумбери на поставеното прашање. Тој го постави прашањето во врска со случајот Сопот. Се работи за еден случај за кој се во тек одредени кривични постапки пред судовите во Република Македонија. Со оглед на тоа дека се работи за конкретен кривично правен акт, за кој Министерството за правда нема никаква надлежност да ги следи или на било кој начин да учествува во тоа какви одлуки се донесуваат во врска со кривично правниот настан и поднесениот обвинителен акт од страна на судовите, Министерството за правда ќе му одговори на пратеникот писмено за текот на постапката во врска со поднесените обвиненија за случајот Сопот согласно одредебите на Деловникот на Собранието на Република Македонија. Благодарам.

Светлана Јакимовска: Благодарам и јас.

Дали пратеникот е задоволен од одговорот, односно дали сака да постави дополнително пратеничко прашање.

Има збор пратеникот Зумбери Абедин, повелете.

Абедин Зумбери: Министерот рече дека ќе Министерството за информатично општетство одговори писмено, еве, ќе го сочекам писмениот одговор и ќе видам дали одговорил како што треба или не. Благодарам.

Светлана Јакимовска: Благодарам.

Второто прашање е упатено до министерката за внатрешни работи, но министерката не е тука и ќе добиете писмен одговор и на ова прашање.

Продолжуваме понатаму.

Следен за поставување пратенички прашања е госпоѓата Роза Топузова Каревска, повелете.
Роза Топузова Каревска: Благодарам почитувана потпретседателке. 

Почитувани министри во Владата на Република Македонија, почитувани колеги пратеници, почитувана потпретседателке, 

Доколку со ова прашање се успее да се анимира македонската јавност, особено да дојде до министерот за здравство кој, за жал во моментов е отсутен од салава, јас сакав нему да му го поставам прашањето, но во секој случај тука е заменикот министер, се надевам дека тој ќе ги преземе сите можни потребни мерки за ова прашање, што е многу актуелно и за сега граѓаните од општина Прилеп да биде позитивно решено, односно во корист на граѓаните. 

Имено, почитувани колеги пратеници, за што се работи? 

Со решението од 17 јануари 2011 година, што го доби Општата болница во Прилеп се определуваат здравствените услуги што може да ги врши оваа болница. Според листата на наброени здравствени услуги и дејности што ќе ги обавува, нашата болница, болницата во Прилеп, ќе биде болница од локален карактер. Знаете ли што значи тоа почитувани пратеници? Тоа значи дека нашата болница ќе биде во истиот ранг со болнците во Кавадарци, Гостивар, Неготино и уште некои, да не ги набројувам. 

За жал, иако болницата згрижува население од 120 илјади жители, има преку 100 доктори специјалисти од различни области, таа нема да биде на рангот на кој што се болниците во Охрид, Струга, Велес, Струмица и Куманово. Ќе биде еден ранг подолу. Тоа, почитувани колеги пратеници, не смееме да им го направиме на граѓаните и пациентите од Прилеп. 

Значи, почитувани колеги пратеници, во прилог на ова што го говорам е и материјалот што го имам пред мене. Ако се видат здравствените услуги што ќе може да ги дава општината Прилеп, односно болницата во Прилеп, ќе се види колку граѓаните ќе бида оштетени. До сега, оваа болница со своите стручни кадри и со своите подготвени доктори им даваше солидна здравствена заштита на граѓаните од нашата општина. Дотолку повеќе што во овој слуај ќе бидат засегнати граѓаните од околните населени места, затоа што во оваа болница се згрижуваат и жителите на Крушево Македонски Брод и други населени места кои гравитираат кон Прилеп.

Почитувани колеги пратеници, исто така сакам да кажам дека, до колку ова решение се спроведе овака како што е, не само што ќе се намали бројот на здравствените услуги што ќе ги добиваат пациентите, туку истот ака ќе дојде до укинување на некои одделенија што досега постоеја. Ушното и очното исто така и  максилофацијалното одделение, даваат само амбулантски услуги. Нема да можат да ги обавуваат операциите што до сега ги обавуваа, за што имаат оспособен стручен кадар. Истото ќе се случи, почитувани колеги и со ортопедско-трауматолошкото одделение. За жал, едно од подобрите одделениеја што ќе биде укинато, а функционира во нашата општина 40 години. 

Во прилог на ова што го говорам е и Годишниот извештај за тоа што се е сработено во ова одделение. Имено, само во 2010 година на ова одделение се направени вкупно 512 операции од кои  од трауматолошки карактер 335, а ортопедски 177. Со ва решение што го испраќа   и е потпишан лично министерот Османи се укинува 1/3 од операциите што досега се вршеа, да не можат да ги вршат во болницата Прилеп, односно се укинува 163 операции. Меѓу нив веќе нема да може да се прават операции, еве за да ме разберат граѓаните на Прилеп, во болницата во  Прилеп нема да можат да се прават операции на замена на протеза на колк или вештачки колк народно кажано. 

Значи, почитувани колеги ги повикувам пратеницит еод Прилеп, без разлика на која страна седат, дали се од власта или од опозицијата, особено оние од власта, го повикувам градоначалникот на Прилеп, ги повикувам сите кои може да дадат свој придонес да не дозволиме ова да се случи на нашата општина. Веќе општина Прилеп, со претходните закони, претрпе одредени штети. Управата за јавни приходи од регионален центар стана Даночно одделение. Целокупниот кадар што беше приспособен, меѓу кои и еден наш почитуван доскорешен колега пратеник, стручно и компетентно да си ја врши работата, сега останаа само едно даночно одделение под регионалниот центар Кавадарци. Зар ќе го дозволиме и тоа почитувани колеги. Да не говорам за полицијата. 

Но, со ова решение не се засегнати само вработените во болницата. Дутри и тие можеби не се многу засегнати. Затоа што конкретно, за помала работа ќе добиваат иста плата. Но напротив, овде се работи, почитувани колеги пратеници, за граѓаните, за пациентите. Доколку ова помине, граѓаните ќе мораат за малку посложени операции односно интервенции да патуваат или во Велес, или до Клиничкиот центар во Битола. Се надевам дека ова не го заслулжуваат 120-те илјади граѓани од нашата општина. 

Моето пратеничко прашање ќе го упатам до министерот, но за жал тој е еден од оние кој многу ретко ги удостојува пратениците со неговото присуство во ова Собрание. Многу често таа работа ја врши заменикот министер. Се надевам дека ќе има разбирање и од заменикот министер, како еминентен стручњак во својата област, како човек кој својот работен век го посветил на болните и најголем дел го поминал во хируршка сала, знае што значи ускратувањето на интервенции што овде ги нема, за жал, во ова решение, за граѓаните од мојот град. 

Затоа почитуван заменик министер, ве замолувам да ги погледнете овие документи, да видите за што се работи и се што е во ваша можност, заедно со министерот, пратениците од парламентарното мнозинство, пратениците од опозицијата и градоначалникот, уште еднаш ве молам, за граѓаните на нашата општина, тие не заслужуваат да одат на интервенции, што сега можеле да ги направат преку стручен и компетентен  кадар во нашиот град, да одат во Велес или Битола. 

Имајте ја во предвид и материјалната ситуација на граѓаните. немојте, она што се градело 40 години, она за што се инвестирало во знаење на обучениот стручен медицински кадар во оваа болница да го фрлиме по вода. Затоа што најскапо нешто, почитувани колеги е образованието и знаењето. Јас сум убедена дека најголем дел од докторите во нашата општина, во нашиот град, во нашата болница, без разлика, јас не говорам за партиско определување, се стручни, компетентни и чесни луѓе. Да им дадеме можност и на докторите и на пациентите. Ви благодарам. 

Светлана Јакимовска: Благодарам и јас. 

Госпоѓа Топузова Каревска постави прашање до Министерството за здравство. 

Одговор ќе добиеме од заменик министерот за здравство, Владимир Поповски, повелете. 

Владимир Поповски: Благодарам потпретседателке. 

Благодарам на пратеничката за исцрпното елаборирање на ова прашање. 

Темелно ќе го разгледаме како проблем. Мислам дека се работи за недоразбирање во интерпретација, но ќе го рагледаме и писмено ќе одговориме. Пред се поради аспектот дека болницата во Прилеп е со традиција каде има добро решавање, има квалитетно решавање на сообраќаен трауматизам, така што со посебна сериозност ќе го разгледаме и ќе одговориме. Благодарам. 

Светлана Јакимовска: Благодарам. 

На пратеничкото прашање Министерството за здравство ќе достави писмен одговор. 

Следен за поставување пратенички прашања, според редоследот на листата е господинот Фијат Цановски не е тука. 

Го губи правото на поставување пратеничко прашање.

Следна за поставување пратеничко прашање е госпоѓа Цветанка Ивнаова, повелете. 

Цветанка Иванова:  Благодарам потпретседсателке, 

Ете, благодарение на коалицискиот договор на ВМРО ДПМНЕ и ЛДП јас стигнав да псотавам денеска прашање. Меѓутоа за жал сите министри на кои требаше да ги упатам пратеничките прашања не се тука. 

Првото прашање сакав да го поставам на премиерот или вицепремиерот или на е ден од вицепремиерите кои се задолжени за економијата. 

Второто прашање, добро, тука е министерот за правда и третото прашање до министерот за труд и социјална политика. 

Првото прашање е до премиерот, но бидејќи не е тука, се надевам дека господинот Пешевски ќе ми одговори. 

Ова прашање го поставувам на барање на граѓаните од опшптина Струмица, Босилево и Василево. И ова е многу важно прашање за егзистенцијата на граѓаните кои од невремето на 25 - 26 септември минатата година претрпеа огромни материјални штети. 

Само да потсетам дека во општина Василево е претрпена вкупна штета, проценета од комисиите на 156.070.012 денари и во општина Струмица од 31.510.067 денари. За жал, за Босилево и покрај моето инсистирање не можев да добијам точни податоци. Меѓутоа сигурно вие како Влада, овие елаборати ви се доставени и ги знаете сумите на проценетите штети. 

Дел од овие барања односно дел од оваа штета е штета нанесена на стопански субјкети. Дел од оваа штета е нанесена на земјоделски производители. Имено во општина Василево, од вкупната материјална штета, не дека не е значајна материјалната штета нанесена на стопанските претпријатија, меѓутоа сакам посебно да изнесам која е штетата што ја претрпеа граѓаните. Тоа е 146.486.326 денари. Во Струмица оваа штета што ја претрпеа граѓаните е некаде 29.944.831 денар. Поднесени се елаборатите, направена е процедурата како што треба, но до денеска граѓаните на општина Струмица, на општина Василево, на општина Босилево сеуште не се обезштетени. 

Почитуван господине министер, би сакала да ве прашам од името на граѓаните кога ќе бидат обештетени овие граѓани, секако и стопанските претпријатија, меѓутоа особено земјоделските производители, затоа што тие, во овој зимски период ги црпат последните резерви за покривање на трошоците во скромната живеачка. Ако се имало предвид дека веќе почнува пролетната сеидба, за што ќе треба сериозни средства за инвестиции, не треба повеќе елаборирањее колку е важно ова обештетување да се реши овој проблем. 

Затоа, од името на сите овие граѓани барам да кажете кога конечно ќе бидат обештетени и навистина, наместо денеска, читам, да градите летниковци, или сплавови на Вардар, навистина веќе еднаш треба да се завртите кон решавање на основните животни проблеми. 

Само сакам да ве потсетам или вие можете да се потсетите каква беше сликата од невремето во општина Босилево, каде што практично цело поле, дел од полето беше покриено целосно со вода. Личеше на езеро. Тука нема што да се чекаат приноси. Тоа е првото прашање. 

Второто прашање е до министерот за труд и социјална политика, не е тука. Бидејќи сум замолена од група граѓани да го поставам ова прашање и покрај тоа што не е тука, јас ќе побарам, нормално бидејќи не е тука нема да може да ми одговори усно, ќе ми одговори писмено, ќе побарам писмено да ми биде одговорено на ова прашање. 

Господинот министер за труд и осоцијална политика, сигурно треба да знае дека во Република Македонија, односно Република Македонија постојано добива забелешки од Европската комисија за високата политизација на администрацијата. 

Тој не е тука, но ќе ги прочита стенограмите, би го прашала дали знае што се случува во неговиот сектор? Или посебно, конкретно би сакала, да  не сметате дека манипулирам, дали знае што му се случува во меѓуопштинскиот центар за социјални работи во Дневниот центар за деца со посебни потреби со тешка и умерена ретардација, тоа е Дневниот центар Железара, каде што на место раководител на Дневниот центар, кој има работно искуство 17 години во таа област, и 5 години бил раководител на тој дневен центар, од политички причини овој човек се заменува со партиски кадар. Тоа е госпоѓа, нема да и го спомнам името, која нема ниту еден ден работно искуство, а треба да раководи дневен центар за деца со посебни потреби. Единствен услов што го исполнува оваа госпоѓа е тоа што била девојка на претседателот на Општинскиот комитет Ѓорче Петров. Мислам дека ова навистина е страшно, страшна порака и покрај сите препораки на Европската комисија, повторно да се врши силна политизација на јавната администрација. 

И тука не завршува проблемот. Дефектологот во истиот Денвен центар, кој има работно искуство од 3,5 години, кој постојано добивал позитивни оценки е заменет со човек кој нема ниту еден ден работно искуство од областа на дефектологијата, а треба да работи со деца со посебни потреби со тешка и умерена ретардираност. Единствен услов што го исполнува овој кандидат што е примен е тоа што е близок односно роднина на близок човек од ВМРО ДПМНЕ. 

И тука не застанува силната политизација на јавната администарција. Сметнета е систематизацијата, отворено е ново работно место социолог каде е примена претседателка или координаторка, не знам како ви се вика на Клуб на жени, на Унија на жени од Кисела Вода, која воопшто не доаѓа на работа а прима плата од таму.

И овде не запира политизацијата. Продолжува. Истото ова очекуваме сега да се случи во вториот дневен центар, но ова е Дневен центарј за лица со целебрална парализа. Мислам дека барем во ваквите дневни центри не треба ваква играчка со состојбите, со проблемит ена овие лица кои и така имаат сопствени проблеми. 

Затоа нека слушне, нека го прочита прашањето господинот министер за труд и социјална политика. Има една одлука која што е хермродитна затоа што по се изгледа дека тој човек кој што одговорал по приговорот бил добар правник, освен тоа што бил ВМРО-вец сигурно. Затоа молам министерот да си ги преземе сите мерки. 

И третото прашање до министерот за правда, господине министер со оглед на времето накратко ќе ви го поставам.

Имам реакција од граѓани  на утврдување, односно намалувањето на бројот на матичните подрачја за водење на матична евиденција. Минимум имам десетина мејлови дневно што ми стигаат од општина Валандово,  Удово, од општина Ново село, од скопските општини, од гостиварски општини. Бараат граѓаните да се вратат старите матични подрачја, затоа што навистина не смееме дополнително да ги отежнуваме пристапот до услуги на граѓаните и истите да бидат потешки. 

Барам во името на овие граѓани да ми  одговорите и секако да се заложите за враќање на ваквите укинати матични подрачја. 

Светлана Јакимовска: Благодарам.

Госпоѓа Иванова постави три пратенички прашања.

Првото прашање упатено до вице премиерот господинот Пешевски, повелете.

Владимир Пешевски: Благодарам потпретседателе,

Благодарам на пратеникот за поставеното прашање.

Ќе ја искористам можноста да потстетам нешто околу целата програма. Барањето од општина Василево и колку што ми е мене познато информациите што ги добив додека траеше поставувањето на пратеничкото прашање е поднесено од страна на Советот на општината до соодветна првостепена Комисија за проценка на штети во Владата на 4 јануари. Значи тоа е релативно скоро поставено. Второстепената Комисија нормално ќе го разгледа соодвтетното барање и согласно законската рамка ќе  излезе со Предлог до Владата. Во моментот кога Комисијата ќе биде готова со својата анализа на соодветното барање, тоа јас очекувам да биде во наредните неколку месеци, бидејќи не се ова единствените општини каде што има претрпено штета во текот на изминатиот период од временски непогоди, истото ќе биде разгледано од Владата  и ќе биде донесена соодветна одлука. Но би ја искористил можноста да апелирал за нешто друго што е поврзано со оваа проблематика, а е поврзано со една друга програма на Владата, за финансиска подршка на земјоделието. Имено, наместо да се решава вака атхок што е пракса што постоела и во изминатите години каде што општините доставуваат соодветни барања врз основа на претпрените штети на нивните жители за време на материјална непогода до Владата и потоа Владата согласно законските одредби да определува процент кој што не е премногу висок. Законскиот лимит е помеѓу 10 и 30% од направената штета, би апелирал особено до земјоделците да ја искористат можноста да извршат осигурување на земјоделските површини и на она што е нив насадено.

Имено во програмата за подршка на земјоделието има една компонента за субвенционирање или помош ако сакате до 60% од вкупниот износ на осигурителна полиса кои што треба да го искористат бидејќи во таков случај и процентот  на наплата ќе биде многу поголем и од она што може да го добијат од страна на Владата. Така да тоа како програма и како принцип на справување со овие ризици од вакви штети е нешто што е вообичаена пракса во светот. Она што е невообичаено е високиот процент со кој што Владата е спремна да учествува во тоа осигурување. Но сепак ние мора правиме она што е до нас, да ги наметнуваме тие светски стандарди.

Второ,  ќе нагласам дека Владата продолжува и со останатиот дел на своите активности во делот на намалувањето на ризиците од вакви штети односно тоа е продолжување на програмата за чистење на каналите. 

Имено добро е познато дека изминатите две години вкупните просечни врнежи од дожд, снег, воопшто во регионот беа многу високи  и имаше голем број на поплави. Дел од тие поплави се случија во Македонија, но просечно на површината на државата и вкупните врнежи тие беа многу помали од соседните држави каде што тоа беше многу позначително. Тоа е затоа што ние превземаме активности за чистење на каналите и речиси секоја година во изминатите неколку години се дуплира количината на каналите што се прочистуваат, речиси нешто што долги години претходно на еден начин било занемарено. Изминатата година беа околу 70 километри  канали исчистено,  за ова година се речиси двојно предвидени. 

Но за конкретниот одговор, бидејќи сепак беше поставено точно кога ќе биде исплатено, не можам во овој момент да покажам бидејќи тоа зависи, како реков кога второстепената Комисија ќе дојде со соодветниот извештај до Владата. Но очекувам таа  максимално брзо да ги исполни своите обврски и во наредните неколку месеци тој извештај да дојде во Влада која што ќе  заземе став дали и во кој процент ќе биде извршено плаќањето односно покривањето на настаната штета.

Но еве јас ќе се заложам и за конкретниот и за другите случаи да  тоа се случи пред колку што е можно порано, особено пред почетокот на летото за дел од тие средства да се искористат од страна на земјоделците, бидејќи се работи претежно за земјоделски региони за да ги зголемат своите приноси односно да ги употребат средствата во делот на земјолието.

Доколку почитуваниот пратеник инсистира може да биде информиран на денот, еве јас ќе земам обврска кога ќе ја донесеме таа одлука од страна на Владата  да ве информирам лично кога ќе биде извршено плаќањето. 

Светлана Јакимовска: Благодарам.

Дали пратеникот е задоволен од одговорот односно дали сака да постави дополнително пратеничко прашање?

Има збор госпоѓа Иванова Цветанка, повелете.

Цветанка Иванова: Нема да поставам дополнително пратеничко прашање, но би дала една сугестија.

Господине министер, за овие три општини летото е веќе касно. Обештетување во лето е веќе касно. Тоа значи дека не пред летото, сакам само да ве информиран дека од 10 февруари, веќе почната е пролетната сеидба, меѓутоа од 10 февруари се прават земјоделски  работи кои што се интензивни, рассејување, пакирање на раноградинарските производи. А тоа е скапа работа, може  да ви каже министерот за земјоделие. 

Затоа би сакал да ви сугерирам, забрзајте ја работата. Максимално најкраен рок кој би ви го одобриле земјоделците тоа би било средината или евентуално крајот на февруари. Секое покасно обештетување значи немање доволно средства на земјоделците да си ја отпочнат или да се подготват за пролетната сеидба. 

Светлана Јакимовска: Благодарам.
Нема  дополнително пратеничко прашање.

Второто прашање беше упатено до министерот за труд и  социјална политика, одговорот ќе го добие во писмена форма.

Третото прашање е упатено до Министерството за правда, одговор ќе добиете од министерот за правда Михајло Маневски, повелете.

Михајло Маневски: Благодарам почитуван потпретседател на Собранието,

Благодарам на пратеничката Цветанка Иванова за поставеното пратеничко прашање.

Точно е тоа дека со измените во Законот за водење на матичните книги основана е Управа за водење на матични книги која сега е орган во состав на Министерството за правда, таа Управа за водење на матичните книги предложи и Владата усвои нова одлука за определување на матичните подрачја. 

Значи матичните подрачја одамна не биле предмет на уредување, така што со одлуката некои од тие матични подрачја за одредени населени места изостанаа, со оглед на тоа дека и тие населени места, или со урбанизација или станале составен дел на одредени градски средини, или имаат сосема мал  број на жители од 10-ина или 12 лица или во одредени матични  подрачја каде што месечно биле запишувани по 5-6 итн., значи сосема мал број на запишувања во матичните книги, така што при определувањето на матичните подрачја и  донесувањето на одлука, водено е сметка да бидат задоволени потребите на граѓаните. Така што групирајќи одредени населени места како матично подрачје, водено е сметка за   интересот на граѓаните и она што треба да значи функција на матичната служба. 

Но, со оглед и на одредени укажувања од одделни населени места, сепак и во рамките на Управата за матични книги, со цел да се излезе во пресрет на граѓаните во сите населени места, таму каде што се укинати матичните подрачја, од овие причини што пред малку ги кажав Управата за матичми книги во тие матични подрачја, во тие населени места определува определени денови каде матичарот ќе биде во тоа населено место во определено време, или  во определен ден како граѓаните не би биле изложени да прават дополниотелни трошоци, туку да ги завршат тие работи согласно нивните потреби и матичарот кој ќе престојува во тие населени места  да може да ги изврши работите за потребите на граѓаните. 

Со еден збор, мислам дека таа одлука функционира од почетокот на оваа година. секако дека функциите што треба да ги остварува матичната служба, определувајќи ги овие матични подрачја, уште еднаш ќе кажам, водевме да не биде на штета на граѓаните, а излегуваме во пресрет со тоа што сепак и во тие населени места  каде што матичните подрачја се укинати од овие причини, каде што  нема можност за постоење на тоа матично подрачје, граѓаните да не доаѓаат кај матичарот, туку напротив тој во определен ден да оди во тоа населено место за да можат граѓаните да си ги завршуваат потребите. Ние ќе ја следиме примената на одлуката за матичните подрачја, така што тргнувајќи од искуствата, тргнуваји од она што ќе значи примена  на таа одлука за примена  на матичните подрачја и Управата за водење на матични книги на Министерството за правда ќе преземат соодветни мерки.

Светлана Јакимовска: Благодарам.

Дали пратеникот е задоволен од одговорот односно дали сака да постави дополнително пратеничко прашање?

Има збор госпоѓа Иванова Цветанка, повелете.

Цветанка Иванова: Госпоѓо потпретседател, не сум задоволна од одговорот затоа што министерот требаше да вети дека ќе се направи ревизија на ова решение за определување на матични подрачја. Јас го имам тоа решение и го споредив, тоа решение е објавено во Службен весник број 167 од 23 декември 2010 година. Значи  нема ни еден шполн месец, а веќе граѓаните реагираат. Штом реагираат граѓаните тоа значи дека тие не се задоволни од вавкото определување на матични подрачја и дека матични подрачја, сега утврдени, не ги задоволуваат нивните потреби.

Аргументите што го кажа министерот дека не се вистините, само ќе му прочитам еден од мејловите што ми се стигнати,  а имам еден куп вакви.

Вели-госпоѓо пратеничке во село Удово е укинато функционирањето на канцеларијата за матична евиденција без никакво објаснување, туку едноставно од 256 рурални канцеларии 100 се укинати меѓу кои и канцеларијата во Удово. Кон оваа канцеларија гравитираат околу 3000 население и  истата опстојува од многу одамна. Значи не е  точно тоа што тврдите дека по 5-6 се запишувале во матичните книги, по 5-6 вршеле промена. 3000 граѓани не е така мала бројка. Ова е само еден пример. Затоа би ве посоветувала, навистина се што правиме треба да го правиме во  интерес на граѓаните. Не можеме да ги задолжуваме овие 3000 граѓани да немаат достапни услуги. Затоа, бидејќи имате вакви реакции добро би било уште на почетокот да ја изанализорате ситуацијата и навистина да ги вратите матичните канцеларии. Еве да речеме во општина Ново Село, укинати се сите матични  подрачја освен во Ново Село. Имаме реакција од граѓаните од Подгорот. Тоа го знае колешката Силвана Бонева. Не може граѓаните од Подгор да одат во општина Ново село за едно запишување и за едно вадење на извод од матична книга од родени и умрени.

Јас навистина,во името на сите овие граѓани барам да седнете да ја преиспитате одлуката и навистина да ги вратите матичните подрачја таму каде што имаат потреба граѓаните од тоа подрачје.

Светлана Јакимовска: Благодарам.
Нема дополнително пратеничко прашање.

Следен за збор е Флора Кадриу, не е тука,  го  губи правото на поставување  на пратеничко прашање.

Следен за поставување пратеничко прашање е Живко Пејковски.

Ќе замолам да го искористиме времето колку што ни е дозволено, повелете.

Живко Пејковски: Благодарам почитуван потпретседател,

Имам две пратенички прашања,  првото пратеничко прашање е наменето за вицепремиерот, господинот Пешевски, а  второто пратеничко прашање е наменето за заменик министерот за земјоделие, водостопанство и шумарство.

Бидејки првото прашање е од покомплексна природа барам писмен одговор на тоа, меѓутоа да  одиме со ред.

Почитуван вицепремиер, водостопанската основа   на Република Македонија повеќе од 40 години  претставува кочница за развој на  општина Демир Хисар. Имено со водостопанската основа  на Република Македонија донесена во далечната 1968 година за општина Демир Хисар на простор од 1976 хектари  предвидена е изградба на акумулацијата Бучим, која  ниту се гради, ниту се брише од водостопанската основа   на Република Македонија. Доколку би се изградила наведената акумулација  тоа за општината  Демир Хисар  ќе значи бришење од картата на  Република Македонија.

Имено со изградбата на акомулацијата се   наводнуваат околу  1975 хектари земјоделско обработливо земјиште со висок бонитет, прва, втора и трета класа, целосно се поплавуваат селата Бораково, Граиште, Сладуево и дел од   демир Хисар, населбата Мургешево,  како и голем број на инфраструктурни стопански објекти. Покрај тоа ќе биде одземено земјоделско обработливо земјиште на  таорот на селата Цвета, Илинаковци, Вардино, делумно селата Белче, Слепче, Приновце, Кутретино, Суводол, Журче, сите од општина од Демир Хисар.  Во тие места 1000 луѓе се занимаваат со земјоделие, на кои им е основна дејност.

Со тоа ќе биде разбиена и демографската целина  на  општина Демир Хисар. 

Понатаму, оваа акумулација што е предвидена, Бучим ја оневозможува урбанизацијата и илегалната изградаба на инфраструктурните и н    на другите градежни објекти и воопшто  забавен е перспективниот развој на поголемиот  дел ос општината. Покрај тоа потребни се  еден куп пари за изградба на пумпни станици со потребна инфраструктура, далекуводи, трафостаници, огромни средства за експропријација на замјоделско земјиште, станбени  и стопански згради кои ќе бидат поплавени или загрозени од  акумулацијата. 





Ако се стави сето ова  на кантар придобивките од една страна  и  губитоците од друга страна процентот во корист на добитокот е огромен.

Што е преземено од страна на општината Демир Хисар?
Прво, првите обиди беа направени во далечната 1986 година кога на  барање на оштината водостопанските претпријатија Стрежево од Битола  и Стерна од Прилеп изготвија предфизибилити студија која ги посочи сите негативности на Акомулацијата. 

Согласно предфизибилити студијата беше предложено алтернативно решение за  акумулацијата Бучим  која вклучуваше изградба на повеќе помали акумулации со иста зафатнина како и оваа акумулација.

Второ, Советот на општина  Демир Хисар донесе заклучок изјаснувајки се за  акумулацијата Бучим како неприфатливо решение, залагајки се за  веќе споменатото  алтернативно решение.

Трето во 2004 Министерството за животна средина  и просторно планирање го прифати алтернативното решение за акумулацијата Бучим и истото го вгради во Просторниот план на Република Македонија, но со измената на водостопанската основа  на Република Македонија која  1998 година е со измината важност беа барани дополнителни анализи и податоци.

Четврто, општина Демир Хисар  2004 година достави барање за измена на водостопанската основа на Република Македонија до Министерството за земјоделство,шумарство и водостопанство како  и информација до Владата на Република Македонија.

Согласно информацијата Владата на Република Македонија  треба да ги задолжи ресорните министерства да ја согледаат можноста за измена и дополнување на  Просторниот план на Република Македонија.

Петто, во 2007 година беше завршена Студијата за предлог измена на водостопанската основа   на Република Македонија од 1968 година со промена на  параметрите на хидросистемот Бучим, освен што истата беше доставена до Министерството за  животна средина и просторно планирање.

Министерството за земјоделство, шумарство и водостопанство и Владата на Република Македонија, оваа претходна Влада до сега немаат доставено никаков одговор. Во меѓувреме, општина Демир Хисар испушти можност да добие отворен модерен спортски комплекс, фабрика за откуп и преработка на зеленчук, но и го одложи решавањето на низа инфраструктурни проблеми за поголем број села кои се во зоната на Плавење. 

Во контекст на наведеното, престојното донесување на Предлог законот за градба и Предлог законот за третман на бесправно изградени објекти за општина Демир Хисар ќе бидат беспредметни, со оглед дека во зоната на Плавење од акумулацијата на Бучим се наоѓаат најголем број бесправно изградени објекти. Со тоа се доведува во прашање реализацијата на поголем дел о програмските активности на општината а дел од нив се и владини програмски активности кои за жал, заради ова што е наметнато од 1968 година не можат да се реализираат. 

На крајот, ако порано го поставев ова прашање, однапред ќе го знаев одговорот дека нема Закон за води, нема заклучоци, нема одлуки, нема физибилити студија, нема алтернативно решение за замена. Сега има се. Општина Демир Хисар ги има исполнето сите одлуки, сите законски решенија, изготви физибилити студија и повќе нема пречка. 

Затоа, моето прашање е повеќе замолница до сите вас како Владата на Република Македонија, да се вложи напор што побрзо, врз основа на сите документи што ги имаме и ги има Владата на Република Македонија и сите  документи што се завршени да се промени Водостопанската основа на Демир Хисар. Се е легално и нема законски пречки.

Второто прањање е до заменик министерот за земјоделство, шумарство и водостопанство.

Почитуван заменик министер, сведоци сме на одредени забелешки од страна на тутунарите за проблемите при откупот на тутунот, пред се од аспект на потценувачкиот начин на проценка на тутунот од страна на откупните претпријатија. Поради ова извесен период беше намалена и динамиката на продавање на тутун. На оваа тема минатата недела дебатираше и Собранието на Република Македонија и донесе шест заклучоци.

Пред да го поставам моето пратеничко прашање, ќе ми дозволите да дадам неколку сугестии. Концептот на работењето на оваа Влада и практикувањето на власт не е бирократски. Затоа ве замолувам, прво, да ги искористите сите законски мерки за заштита на тутунопроизводителите и не дозволувајте преку скандалозно ценење и безмилосно спуштање на класите некој да си поигрува со потта и маката на македонскиот граѓанин.

Второ, имате еден куп ингеренции, имате со закон, затоа санкционирајте го неодговорниот однос на откупните претпријатија.

Трето, догодина добро размислете, не мора да значи, меѓутоа, ова е моја сугестија следејќи ја ситуацијата на терен, добро размислете како Министерство дали на овие кои годинава вршат намерни притисоци за своја корист или за туѓи интереси ќе им дадете лиценци.

И, четврто, земјоделците мора да бидат максимално зштитени од еден грст на газди. Ако тие газди немаат милост, тогаш зошто да имате вие милост кон нив, затоа што јавно е дека тутунот ги скара сите во Република Македонија, само не ги скара откупувачите.

Затоа, и моето прашање тука е како се почитуваат заклучоците донесени на Собранието на Република Македонија во врска со откупот на тутунот.

Ви благодарам на вниманието. Еве госпоѓата координатор на СДСМ вели дека е никакво, меѓутоа, ние и другите  и весниците кажуваат дека се подобрува ситуацијата.

Светлана Јакимовска: Благодарам.
Беа поставени две пратенички прашања.

На првото пратеничко прашање ќе добиеме одговор од вице премиерот господинот Пешевски, повелете.

Владимир Пешевски:  Благодарам на пратеникот за поставеното прашање.

Бидејќи во самото прашање беше побарано да биде доставен одговорот во писмена форма, соодветно на тоа и ќе постапиме.

Светлана Јакимовска: Благодарам.

На прашањето ќе добиете одговор во писмена форма.

Второто пратеничко прашање беше упатено до заменик министерот за земјоделство, шумарство и водостопанство  и одговор ќе добиете од заменик министерот, повелете.
Перица Ивановски: Благодарам на прашањето.

Ќе се обидам да бидам што е можно пократок, но бидејќи се работи за една исклучително битна активност во делот на ресорот земјоделство и генерално за еден добар дел од населението на Република Македонија, кое се занимава со оваа исклучително значајна и стратешка дејност, би сакал малку и да елаборирам, дел од работите кои беа покренати по прашањето на пратеникот, меѓутоа, и како заклучоци и препораки беа донесени пред една недела од страна токму на овој дом.

На самиот почеток на откупот на тутунот, точно е тоа дека имаше одреден реакции на дел  од тутнарите, во поголем дел оправдани, ки реагираа на строгите, би рекол потценувачки критериуми на откупните претпријатија во делот на откупот на тутунот, поради што на самиот почеток динамиката на откупот одеше со одреден намален интензитет. Ова беа причини Министерството за земјоделство, шумарство и водостопанство да ги мобилизира сите свои капацитети за стриктно спровдување на законските одредби во делот на примена на мерилата и за правична проценка на квалитетот на тутунот. Како што беше спомнато имаше една дискусија тука во Собранието, беа донесени низа конструктивни предлози за кои би сакал накратко да коментирам како се спроведуваат.

Во најголем дел вашите забелешки односно сугестии се спроведуваат така како што беа предложени. Имено, на апелот за предавање на тутунот според предвидената динамика се почитува во сите тутунски региони и откупот се одвива нормално и редовно со зголемен интензитет, за што сведочат и бројките. Имено, во однос на изминатата недела кога беше седницата, кога вкупно беа откупени 4 милиони килограми, сега вкупниот износ е 7,8 милиони килограми, што значи скоро двојно поголема количина во однос на изминатата недела и цената  е зголемена на 143 денари по килограм.

Во однос нарегионалната застапеност, тутунот нормално се откупува во сите региони, освен во општината Долнени каде што денес со градоначалникот на општината имавме една средба со тутунарите, државниот секретар на Министерството и директорот  на Инспекторатот.

Инаку во однос на откупените количини на тутунот и класите кои се до сега откупени, најмногу доминира втората класа со 38% и третата класа со 28%, што само по себе зборува за тоа дека има еден доволен простор во натамошниот тек наоткупот на тутунот да се постигне една уште повисока цена од оваа сега постигната. Покрај веќе нормализираниот тек на откупот на тутунот и позитивните состојби на теренот, Министерството во следниот период ќе продолжи со преземените мерки за максимално засилен надзор, натамошно ангажирање на овие 47 инспектори и уште 60 вработени во подрачните единици. Имено, во овој период меѓу минатата седница која беше одржана во Собранието, денес се извршени дополнителни 400 контроли на Инспекторатот така што вкупниот број на извршени контроли до сега е 1200, како и продолжуваат контролите кои ги врши Второстепената комисија на барање за повторна проценака од страна тутунарите. Сите овие активности се..

Светлана Јакимовска: Господине заменик, времето ќе го поминеме. Ако имате сеуште повеќе да одговорите, цените дека има, јас би ве замолила да го доставите тоа во писмена форма.

Перица Ивановски: Би ве замолил уште за една работа.

Светлана Јакимовска: Не мене да ме молите. Тоа е и по Деловникот а и каналот веќе од 19,00 часот е зафатен. Според мене нема проблем. Од тој аспект разговаравме и му дозволив на пратеникот Живко Пејковски да постави прашање, ако може во писмена форма да бидат одговорите. Најискрено ве замолувам ако има, ако цените дека има, веројатно, да прекинеме... 

Перица Ивановски:Има уште неколку работи кои се битни во делот на измената на законот, тогаш ќе ги доставиме во писмена форма, штом не дозволува Деловникот да продолжиме, да го завршам образлагањето.

Светлана Јакимовска: Јас ви благодарам за разбирањето. 

Само уште да го прашам господинот Живко Пејковски, таков е Деловникот, дали сте задоволен од одговорот или имате да поставите дополнително пратеничко прашање.

Живко Пејкоски: Благодарам заменик министер на вашиот одговор, задоволен сум од одговорот и тоа што ќе го добијам во писмена форма и немам дополнително пратеничко прашање.
Светлана Јакимовска: Благодарам и јас.

Тука ја заклучувам 137-та седница на Собранието на Република Македонија.

(Седницата заврши во 19,02 часот)

